
༄།
དཔལ་ལྡན་འབྲུག་པའི་ཁྲིམས་ཀྱི་འདུན་ས།

ROYAL COURT OF JUSTICE


འཁྲུན་ཆོད་ཨང་༼ཆེ་མཐོ་༢༠༢༢-༥༧༨༽




          འབྲི་ཤོག་བདུན་ཅུ་པ།༼ཨེཆ་-༧༡༽
 



                མཐོ་གཏུགས་ཉེས་རྩོད་འཁྲུན་ཆོད།
࿐
  ད་ལན༑
ཐིམ་ཕུག་ཉེས་རྩོད་ཁྲིམས་ཁྲི་གཉིས་པའི་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༣༥༩༽ ཅན་མར་ སྤྱི་ཚེས་༥.༩.༢༠༢༢ ལུ་བཀོད་གྲུབ།
     མཐོ་གཏུགས་པ/ཉེས་འདོགས་པ།



   རྩོད་ཟླ།
ངོ་མིང་ 
: རྩོད་དཔོན་ཡོངས་ཁྱབ་ཡིག་ཚང་།
        ངོ་མིང་
 
: ཚེ་དབང་བཀྲིས།
ཕོ/མོ།
:

        ཕོ/མོ།
     : ཕོ།
སྐྱེས་ཚེས་
: 

        སྐྱེས་ཚེས་ 
: ༡༩༧༥
མི་ཁུངས་ལག་ཁྱེར་ཨང་
: 

        མི་ཁུངས་ལག་ཁྱེར་ཨང་: ༡༡༨༠༤༠༠༡༣༤༢
ཕ་/མ་མིང་      
: 

        ཕ་/མ་མིང་
   : པདྨ་དབང་ཕྱུག 
ཁྲམ་ཨང་
: 


    ཁྲམ་ཨང་
   : ༥༠
གུང་ཨང་
: 

        གུང་ཨང་
   : བ-༥-༡༦༣
གཡུས་
: ཐིམ་ཁྲོམ།

    གཡུས་

   : དཔལ་རི་ཐང་།
རྒེད་འོག་
: ཐིམ་ཁྲོམ།
        རྒེད་འོག་

   : སྒོ་གསར་གླིང་།
རྫོང་ཁག་
: ཐིམ་ཕུག
        རྫོང་ཁག་

   : རྩི་རང་།
ལས་འགན་
: ཉེས་འདོགས་པ།
        ལས་འགན་    : འཆར་གཞི་འགོ་དཔོན།
རྒྱབ་མི་/ངོ་ཚབ་
: དམ་ཆོས་རྒྱལ་མཚན།

    རྒྱབ་མི་/ངོ་ཚབ་   : ཆོས་གྲགས།

མཐོ་གཏུགས་པ/ཉེས་འདོགས་པ།



   རྩོད་ཟླ།
ངོ་མིང་ 
: རྩོད་དཔོན་ཡོངས་ཁྱབ་ཡིག་ཚང་།
        ངོ་མིང་
 
: བསམ་གཏན།
ཕོ/མོ།
:

        ཕོ/མོ།
     : ཕོ།
སྐྱེས་ཚེས་
: 

        སྐྱེས་ཚེས་ 
: ༡༩༧༧
མི་ཁུངས་ལག་ཁྱེར་ཨང་
: 

        མི་ཁུངས་ལག་ཁྱེར་ཨང་: ༡༠༡༠༡༠༠༣༤༣༢
ཕ་/མ་མིང་      
: 

        ཕ་/མ་མིང་
   : རྡོརྗེ། 
ཁྲམ་ཨང་
: 


    ཁྲམ་ཨང་
   : ༢༦༨
གུང་ཨང་
: 

        གུང་ཨང་
   : ཀ-༡-༤༣༨
གཡུས་
: ཐིམ་ཁྲོམ།

    གཡུས་

   : མཁར་གསུམ།
རྒེད་འོག་
: ཐིམ་ཁྲོམ།
        རྒེད་འོག་

   : ཆོས་འཁོར།
རྫོང་ཁག་
: ཐིམ་ཕུག
        རྫོང་ཁག་

   : བུམ་ཐང་།
ལས་འགན་
: ཉེས་འདོགས་པ།
        ལས་འགན་    : ཚོང་པ།
རྒྱབ་མི་/ངོ་ཚབ་
: དམ་ཆོས་རྒྱལ་མཚན།

    རྒྱབ་མི་/ངོ་ཚབ་   : ཆོས་གྲགས།

རྩོད་དོནཿ སྤྱི་གཡོགཔ་ལུ་ནང་གསུག་བྱིན་པ་དང་ལེན་པའི་སྐོར།
༡༽
རྩོད་གཞིའི་ངོ་སྤྲོད།

མཐོ་གཏུགས་པ་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་དང་ རྩོད་ཟླ་ཚེ་དབང་བཀྲིས་ དེ་ལས་ བསམ་གཏན་ རྩ་ཕན་ཚུ་གིས་བར་ན་ རྩོད་དོན་ སྤྱི་གཡོགཔ་ལུ་ནང་གསུག་བྱིན་པ་དང་ལེན་པའི་སྐོར་ ཐིམ་ཕུག་ཉེས་རྩོད་ཁྲིམས་ཁྲི་གཉིས་པའི་ཁྲིམས་ཀྱི་འདུན་སར་ལས་གནང་མི་འཁྲུན་ཆོད་ལུ་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་དང་ རྩོད་ཟླ་ཚེ་དབང་བཀྲིས་དང་ བསམ་གཏན་བཅས་ རྩ་ཕན་གསུམ་ལུ་ཁེ་རྒུད་མ་བཏུབ་པར་ འབྲུག་གི་གཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ་ལྟར།

༢༽
སྙན་གསན།

༢.༡
སྟ་གོན་སྙན་གསན།





སྤྱི་ཚེས་༧.༩.༢༠༢༢ ལུ།
༢.༢
ཐོག་མའི་བརྗོད་དོན།





སྤྱི་ཚེས་༡༦.༩.༢༠༢༢ ལུ།
༢.༣
མཐའ་བསྡོམས་འདྲི་གླེང་།




སྤྱི་ཚེས་༢༢.༡༢.༢༠༢༢  ལུ།
༣༽
དབྱེ་བཤེར།
༣.༡
བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།

༣.༢
ཐིམ་ཕུག་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཐིམ་ཕུག་༢༢-༡༠༥༢༽ སྤྱི་ཚེས་༢༢.༨.༢༠༢༢ ཅན་མ།
༤.
མཐོ་གཏུགས་ཞིབ་བཤེར།
༤.༡
མཐོ་གཏུགས་པ་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་གིས་ སྤྱི་ཚེས་༧.༩.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་མཐོ་གཏུགས་བཤེར་ཡིག་ སྤྱི་ཚེས་༢.༩.༢༠༢༢ ཅན་མའི་ནང་གསལ།
“་་་་་་་མིང་པས་ ཕྱག་བཅས་ཞུ་གསོལ་ དེ་ནི་ རྩོད་དཔོན་ཡོངས་ཁྱབ་ཡིག་ཚང་ཁ་ཐུག་ལས་ ཉེས་འཛུགས་ཅན་ཚེ་དབང་བཀྲིས་དང་ བསམ་གཏན་གཉིས་ལུ་ སྤྱི་གཡོགཔ་ལུ་ནང་གསུག་དངུལ་ཀྲམ་༡,༠༠༠,༠༠༠.༠༠  ༼ས་ཡ་གཅིག༽ ཐམ་པ་སྤྲོད་ལེན་འབད་བའི་ ཉེས་འཛུགས་བཀལ་ཏེ་ ཐིམ་ཕུག་རྫོང་ཁག་ ཉེས་རྩོད་ཁྲིམས་ཁྲི་༢ པ་ལུ་ རྩོད་བཤེར་འབད་ཡོད་མི་འདི་ ཐོག་མ་ཁྲིམས་ཀྱི་ སྤྱི་ཚེས་༢༢.༠༨.༢༠༢༢ ལུ་གནང་མི་འཁྲུན་ཆོད་ཨང་༼ཐིམ་ཕུག་༢༠༢༢/༡༠༥༢ ཅན་མ་ནང་གསལ་ སོར་ཆུད་ཀྱི་ཐད་ ནོར་བ་འབྱུང་འདུག་པ་ལས་བརྟེན་ གཞུང་གི་ངོ་ཚབ་རྩོད་དཔོན་ཡོངས་ཁྱབ་ཡིག་ཚང་ལུ་ ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་འདུན་ལུ་མཐོ་གཏུགས་མ་ཞུ་ཐབས་མེད་སོང་ཡི་ཟེར་ཞུ་ནི་དང་ མཐོ་གཏུགས་ཞུ་དགོ་པའི་གནད་དོན་གཤམ་གསལ་ལྟར་ཕུལཝ་ཨིན། 

1. ཐོག་མ་ཁྲིམས་ཀྱི་གནང་བའི་འཁྲུན་ཆོད་ཀྱི་ ཁྲིམས་ཀྱིི་བྱེ་དཔྱད་བཅུད་དོན་༦.༢༥ ལས་ ༦.༢༨ ཚུན་ ཉེས་འཛུགས་ཅན་བསམ་གཏན་གྱིས་ སྤྱི་ཚེས་༡༨/༤/༢༠༡༦ ལུ་ དངུལ་ཀྲམ་༡,༠༠༠,༠༠༠.༠༠ ༼ས་ཡ་གཅིག་༽ ཐམ་པ་ ཉེས་འཛུགས་ཅན་ཚེ་དབང་བཀྲིས་ལུ་ནང་གསུག་བྱིན་ཡོད་པའི་ཉེས་འཛུགས་བཀལ་ཡོད་མི་འདི་ ཉེས་འཛུགས་ཅན་བསམ་གཏན་གྱིས་ གསར་སྤང་ རི་གླང་ཐང་ལུ་ སྒོང་རྡོག་འབུད་མིའི་མཁོ་ཆས་བཀྲམ་སྤེལ་དང་གཞི་བཙུགས་འབད་ནིའི་ལཱ་འབད་བའི་སྐབས་སུ་ ཉེས་འཛུགས་ཅན་ཚེ་དབང་བཀྲིས་ཀྱིས་ འཕྲུལ་རིག་གི་རྒྱབ་སྐྱོར་འབད་བྱིན་ཡོདཔ་ལས་སྤྲོད་ཡོདཔ་དང་ ནང་གསུག་འདི་སྤྲོད་པའི་ཤུལ་ལུ་ དེའི་དགའ་ཚོར་དང་འདྲཝ་སྦེ་ བསམ་རང་ལུ་བྱིའུ་ཅུང་བཏོན་ཁང་གི་རིན་བསྡུར་ཐོབ་ནི་དོན་ལས་ ཚེ་དབང་བཀྲིས་ཀྱིས་ རིན་བསྡུར་གསལ་བསྒྲགས་མ་འབད་བའི་ལོ་ངོ་༡ གི་ཧེ་མ་ལས་ ལས་འགུལ་དེ་ཡང་ བསམ་གཏན་གྱིས་ཐོབ་ཚུགསཔ་བཟོ་ནི་ལུ་ ཚེ་དབང་བཀྲིས་ཀྱིས་ ཁེ་དབང་ཅན་གྱི་བརྡ་དོན་ལོག་སྤྱོད་ཐོག་ ལས་འགུལ་སྐོར་ལས་སླབ་བྱིན་ཏེ་ བྱིའུ་ཅུང་བཏོན་ཁང་གི་ ཁག་འབག་རིན་བསྡུརཡང་བསམ་གཏན་གྱིས་ཐོབ་ཡོད་པའི་སྒྲུབ་བྱེད་ཕུལ་ཡོདཔ་དང་ ཁོང་རང་གཉིས་ལུ་ ཁེ་ཕན་བྱུང་ཡོད་པའི་ སྒྲུབ་བྱེད་དང་མངོན་རྟགས་ཚུ་ ཐེ་ཚོམ་གྲོལ་བའི་རྒྱུ་མཚན་ཅན་གྱི་མངོན་རྟགས་ ཁྲིམས་སའི་རེ་སྐོང་ཡོངས་སུ་རྫོགས་པར་སྟོན་ཡོདཔ་ལས་ ཉེས་ཁྲིམས་ལོ་ངོ་༣ དང་ ཟླ་ངོ་༦ རེ་ བཙོན་ཁྲིམས་སྨིན་དགོཔ་འབད་བཀོད་ཡོད་རུང་ ཁྲིམས་ཀྱིི་བྱེ་དཔྱད་བཅུད་དོན་༦.༢༦  ནང་ལུ་ ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིག་ལེན་ཐོག་ལས་ སྣུམ་འཁོར་Baleno གཅིག་ཉོ་ཡོད་མི་འདི་ བཙན་བཟུང་དང་ བསྐྱར་ལེན་འབད་དགོ་པའི་བཀའ་རྒྱ་གནང་ནང་ལུ་ ནང་གསུག་ དངུལ་ཀྲམ་ས་ཡ་གཅིགཔོ་འདི་གིས་ སྣུམ་འཁོར་གྱི་གོང་ཚད་དངུལ་ཀྲམ་ ཡོངས་བསྡོམས་༦༠༡,༤༢༥ ༼དྲུག་འབུམ་ གཅིག་སྟོང་ བཞི་རྒྱ་ཉེར་ལྔ་༽ ཐམ་སྤྲོད་དེ་ཉོ་ཡོདཔ་ལས་ སྣུམ་འཁོར་ཉོ་མི་ལས་ དངུལ་ལྷག་ལུས་མི་ཚུ་ཡང་བཙན་བཟུང་འབད་དགོཔ་ཨིན་རུང་ བཀའ་རྒྱ་ནང་ལུ་སྣུམ་འཁོར་མ་ཏོགས་ དངུལ་ལུས་མི་སྐོར་ལས་བཀོད་པ་མེདཔ་ལས མཐོ་གཏུགས་ཞུཝ་ཨིན།

2. དེ་ཡང་ འབྲུག་གི་ཉེས་འགེལ་ཁྲིམས་དེབ་༢༠༠༤ ཅན་མའི་དོན་ཚན་༤༧ པ་ལྟར་ རྩོད་ཟླ་ཞིག་ གནོད་འགེལ་གྱི་ཁྲིམས་གཅོད་སྐབས་ལུ་ ཉེས་ཅན་དང་འབྲེལ་བའི་རྒྱུ་དངོས་ ཡང་ན་ གནོག་འགེལ་དེ་ལས་གྲུབ་པའི་ཁེ་ཕན་གང་ཞིག་ བཙོན་བཟུང་དང་ བསྐྱར་ལེན་འབ་དགོ་ཟེར་འཁོད་ཡོད་མི་དང་འཁྲིལཝ་ད་ ཉེས་འཛུགས་ཅན་ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིག་ལེན་ཏེ་ སྣུབ་འཁོར་ཉོ་ཡོད་མི་འདི་དང་ སྣུམ་འཁོར་ཉོ་བའི་ལྷག་ལུས་དངུལ་ཀྲམ་ ༣༩༨,༥༧༥ ༼གསུམ་འབུམ་ དགུ་ཁྲི་ རྒྱད་སྟོང་ ལྔ་རྒྱ་ བདུན་ལྔ་༽ ཐམ་པ་ བཙན་བཟུང་དང་བསྐྱར་ལེན་འབད་དགོཔ་ཡོད་རུང་ ཐོག་མ་ཁྲིམས་ཞབས་ཀྱིས་དངུལ་ལྷག་ལུས་མི་འདི་གི་སྐོར་གང་ཡང་བཀོད་པ་མེདཔ་ལས་མཐོ་གཏུགས་མ་ཞུ་ཐབས་མེད་སོང་ཡི་ཟེར་ཞུ་ནི་ཨིན།
མཐོ་གཏུགས་གསོལ་འདེབས་།

གོང་ལུ་བཀོད་མི་གནད་དོན་ལུ་གཞི་བཞག་སྟེ་མཐོག་གཏུགས་གསོལ་འདེབས་ཞུ་ནི་ཟེར་རུང་ ཁོང་ཉེས་འཛུགས་ཅན་གཉིས་ལུ་ སྤྱི་གཡོགཔ་ལུ་ནང་གསུག་སྤྲོད་ལེན་འབད་བའི་གནོད་འགེལ་གྱི་ཉེས་ཁྲིམས་སྨིན་གནང་བའི་ཁར་ འབྲུག་གི་ཉེས་འགེལ་ཁྲིམས་དེབ་༢༠༠༤ ཅན་མའི་དོན་ཚན་༤༧ པ་ལྟར་ རྩོད་ཟླ་ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིགཔོ་འདི་ལས་བརྟེན་ཁེ་ཕན་ཐོབ་མི་ རྒྱུ་དངོས་སྣུམ་འཁོར་ Baleno གཅིགཔོ་ དེ་རེས་ངན་ལྷད་བཀག་སྡོམ་ལྷན་ཚོགས་ནང་བཙན་ལེན་འབད་ཡོད་མི་འདི་བསྐྱར་ལེན་འབད་དགོཔ་མ་ཚད་ སྣུམ་འཁོར་ཉོ་བའི་ལྷག་ལུས་ དངུལ་ཀྲམ་ ༣༩༨,༥༧༥ ༼གསུམ་འབུམ་ དགུ་ཁྲི་ རྒྱད་སྟོང་ ལྔ་རྒྱ་ བདུན་ལྔ་༽ ཐམ་པ་འདི་ཡང་ ཚེ་དབང་བཀྲིས་ལས་ བཙན་བཟུང་དང་བསྐྱར་ལེན་མཛད་གནང་ཟེར་མཐོ་གཏུགས་གསོལ་འདེབས་ཞུ་བ་་་་་”
༤.༢ 
རྩོད་ཟླ་ ཚེ་དབང་བཀྲིས་དང་ བསམ་གཏན་རྩ་ཕན་གཉིས་ཀྱིས་རྒྱབ་མི་ངོམ་ཆོས་གྲགས་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༧.༩.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་བཤེར་ཡིག་ སྤྱི་ཚེས་༧.༩.༢༠༢༢ ཅན་མའི་ནང་གསལ།
“་་་་་་མཐོ་གཏུགས་རྩོད་དོན། རྩོད་དོན་སྤྱི་གཡོག་ལུ་ནང་གསུག་བྱིན་པ་དང་ལེན་པའི་སྐོར་ ཐིམ་ཕུག་ཉེས་རྩོད་ཁྲིམས་ཁྲི་༢པ་ལས་ སྤྱི་ཚེས་༢༢/༠༨/༢༠༢༢ ལུ་ འཁྲུན་ཆོད་ཨང་ ༼ཐིམ་ཕུག་༢༠༢༢/༡༠༥༩༽ ཅན་མ་གནང་མི་འདི་ལུ་ མཐོ་གཏུགས་པ་གཉིས་ཆ་རང་ལུ་ ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ཅན་མའི་དོན་ཚན་ ༡༠༩.༡པ་ལྟར་ ཆེ་མཐོ་ཁྲིམས་འདུན་ལུ་མཐོ་གཏུགས་གསོལ་འདེབས་ཕུལ་བ་དེ་ཡང་།

མཐོ་གཏུགས་གནད་དོན་གསོལ་འདེབས།

རྩོད་དོན་སྤྱི་གཡོག་ལུ་ནང་གསུག་བྱིན་པ་དང་ལེན་པའི་སྐོར་ མཐོ་གཏུགས་པ་༡པ་ ངོམ་ཚེ་དབང་བཀྲིས་དེ་ ཐིམ་ཕུག་ཉེས་རྩོད་ཁྲིམས་ཁྲི་༢པ་ལས་ སྤྱི་ཚེས་༢༢/༠༨/༢༠༢༢ ལུ་ འཁྲུན་ཆོད་ཨང་ ༼ཐིམ་ཕུག་༢༠༢༢/༡༠༥༩༽ ཅན་མའི་དགོངས་དོན་ལྟར་ ངོམ་བསམ་གཏན་ལས་ནང་གསོག་ལེན་ནུག་ཟེར་ མཐོ་གཏུགས་པ༡པ་ལུ་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ ཅན་མའི་ དོན་ཚན་ ༤༣༼༡༽༼ཀ༽༼ག༽དང་ དོན་ཚན་ ༤༣༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨༼ག༽དང་ དོན་ཚན་༡༡པ་ལྟར་ ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་དགོ་ཟེར་བ་དང་། འཁྲུན་ཆོད་དེའི་རིམ་ཨང་ ༧.༤ཅན་མ་ནང་ལུ་ མཐོ་གཏུགས་པ༢པ་ངོམ་བསམ་གཏན་གྱིས་ མཐོ་གཏུགས་པ་༡པ་ལུ་ ནང་གསུག་ དངུལ་ཀྲམ་ ༡༠༠༠,༠༠༠/- ༼ས་ཡ་གཅིག༽ཐམ་པ་སྤྲོད་པ་ལས་བརྟེན་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ཅན་མའི་ དོན་ཚན་ ༤༢༼༡༽༼ཀ༽༼ག༽དང་ དོན་ཚན་ ༤༢༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨༼ག༽དང་དོན་ཚན་༡༡པ་ལྟར་ མཐོ་གཏུགས་པ་དེ་ ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་དགོ་ཟེར་གནང་མི་འདི་ལུ་ཁེ་རྒུད་མ་བཏུབ་པར་ཆེ་མཐོ་ཁྲིམས་འདུན་ལུ་མཐོ་གཏུགས་ཞུ་དགོ་མི་ དེ་ཡང་། 
མཐོ་གཏུགས་པ་ཚེ་དབང་བཀྲིས་དང་མཐོ་གཏུགས་པ་བསམ་གཏན་གཉིས་ཀྱིས་བར་ན་ ནང་གསུག་དངུལ་ཀྲམ་ ས་ཡཱ་གཅིག་ སྤྲོད་ལེན་འབད་འདུག་ཟེར་བའི་མཐོ་གཏུགས་ཞུ་བ།

༡༽
གོང་འཁོད་འཁྲུན་ཆོད་ཨང་ ༼ཐིམ་ཕུག་༢༠༢༢/༡༠༥༩༽ ཅན་མ་གནང་མི་དེའི་ བཤེར་བཅུད་རིམ་ཨང་ ༦.༢༥དང་༦.༢༨དེ་ལས་ འཁྲུན་ཆོད་རིམ་ཨང་ ༧.༡ཅན་མ་ནང་ མཐོ་གཏུགས་པ་༡པ་ངོམ་ཚེ་དབང་བཀྲིས་ཀྱིས་ སྤྱི་གཡོགཔ་གི་ ཀུན་སྤྱོད་རྣམ་གཞག་གམ་ བཟང་སྤྱོད་རྣམ་གཞག་གི་ འགན་འཁྲི་མ་བཟུང་བར་ མཐོ་གཏུགས་པ་༢པ་ ངོམ་བསམ་གཏན་ལས་ དངུལ་ཀྲམ་ ༡༠༠༠,༠༠༠/- ༼ས་ཡ་གཅིག༽ཐམ་པ་ ལེན་ཏེ་ ཁེ་ཕན་བྱུང་བའི་མཐར་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་དེ་ གཞན་ལུ་མིན་པར་ བསམ་གཏན་ལུ་ར་ཐོབ་ཚུགས་བཟོ་ནིའི་ དམིགས་ཡུལ་བཀོད་དེ་ རིན་བསྡུར་གསལ་བསྒྲགས་མ་འབད་བའི་ ལོ་ངོ་གཅིག་གི་ཧེ་མ་ལས་ར་ བསམ་རང་ལས་འགུལ་གྱི་ གནས་ཚུལ་མ་ཚད་ བཟོ་བཀོད་དང་ རགས་རིས་ དེ་ལས་ སྒོང་རྡོག་ཚད་གཞི་ཚུ་ག་ར་ བསམ་གཏན་ལུ་སྤྲོད་པ་བཞིན་དུ་ བསམ་གཏན་གྱིས་ ལས་འགུལ་འདིའི་སྐོར་ལས་ ཕྱི་རྒྱལ་ལས་སྡེ་དང་མཉམ་ ཞིབ་འཚོལ་འབད་དེ་ བྱིའུ་ཅུང་གཏོན་ཁང་གི་ བཀོད་རིས་དང་ གསལ་བཀོད་ བཟོ་ཀོད་ དེ་ལས་ སྒོང་རྡོག་གི་ཚད་གཞི་ཐོབ་ཡོད་མི་ཚུ་ མཐོ་གགཏུགས་པ་༡པ་ལུ་ སྤྲོད་བཞིན་ལས་ མཐོ་གཏུགས་པ་༡པ་གིས་ སྒོ་ནོར་ལས་ཁུངས་ཀྱི་རིན་བསྡུར་ཡིག་ཆ་ནང་ བཙུགས་པའི་གནད་ལས་ བསམ་རང་གི་ལས་འགུལ་དེ་ བསམ་གཏན་གྱིས་ ཐོབ་པའི་རྒྱབ་རྟེན་གྱི་སྒྲུབ་བྱེད་ཚུ་ བྱུང་འདུག་པའི་ཁར་ རིན་བསྡུར་ནང་ བཅའ་མར་གཏོགས་མི་ གཞན་ཚུ་དང་འཕྱདཔ་ད་ བསམ་གཏན་གྱིས་ རིན་བསྡུར་གོང་ཚད་དེ་ སྒོ་ནོར་ལས་ཁུངས་ཀྱིས་ རིན་བསྡུར་གྱི་དོན་ལུ་གཞག་ཡོད་པའི་མ་དངུལ་ཚད་གཞི་དང་ ཅོག་འཐདཔ་སྦེ་ བཀོད་དེ་ཡོད་པའི་དོན་ཁུངས་བཅས་བྱུང་བ་ལས་བརྟེན་ མཐོ་གཏུགས་པ༡པ་ལུ་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ཅན་མའི་ དོན་ཚན་ ༤༣༼༡༽༼ཀ༽༼ག༽དང་ དོན་ཚན་ ༤༣༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨༼ག༽དང་ དོན་ཚན་༡༡པ་ལྟར་ མཐོ་གཏུགས་པ་དེ་ ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་དགོ་ཟེར་བ་དང་། བཤེར་བཅུད་རིམ་ཨང་༦.༢༧ པ་དང་ ༦.༢༨པ་ དེ་ལས་ འཁྲུན་ཆོད་དེའི་རིམ་ཨང་ ༧.༤ཅན་མ་ནང་ལུ་ མཐོ་གཏུགས་པ༢པ་གིས་ མཐོ་གཏུགས་པ་༡པ་ལུ་ ནང་གསུག་ དངུལ་ཀྲམ་ ༡༠༠༠,༠༠༠/- ༼ས་ཡ་གཅིག༽ཐམ་པ་སྤྲོད་པ་ལས་བརྟེན་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ཅན་མའི་ དོན་ཚན་ ༤༢༼༡༽༼ཀ༽༼ག༽དང་ དོན་ཚན་ ༤༢༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨༼ག༽དང་དོན་ཚན་༡༡པ་ལྟར་ མཐོ་གཏུགས་པ་དེ་ ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་དགོ་ཟེར་གནང་མི་འདི་ལུ་ཁེ་རྒུད་མ་བཏུབ་མི་ དེ་ཡང་།

ཀ༽
གོང་འཁོད་འཁྲུན་ཆོད་དེ་ མཐོ་གཏུགས་པ་༢པ་ངོམ་བསམ་གཏན་གྱིས་ ངན་ལྷན་བཀག་སྡོམ་ལྷན་ཚོགས་ལུ་སྤྲོད་མི་ ངག་བརྗོད་ལུ་གཞི་བཞག་བཞིན་ན་ གནང་བའི་འཁྲུན་ཆོད་ཨིནམ་ལས་ དེའི་སྐོར་ ངག་བརྗོད་དེ་ཁྲིམས་འགལ་ཐོག་ལེན་པའི་ ངག་བརྗོད་ཨིན་ཟེར་ ཐོག་མ་ཁྲིམས་འདུན་ལུ་ཕུལ་རུང་ དེའི་སྐོར་འབྲེལ་ཡོད་ཁྲིམས་དོན་ལྟར་ དབྱེ་དཔྱད་མ་མཛད་པར་ འཁྲུན་ཆོད་གནང་བ་ལས་བརྟེན་ ཁེ་རྒུད་མ་བཏུབ་པར་མཐོ་གཏུགས་ཞུ་དགོ་མི་དེ་ཡང་། མཐོ་གཏུགས་པ་༢པ་ངོམ་བསམ་གཏན་གྱིས་ ངན་ལྷད་བཀག་བསྡོམ་ལྷན་ཚོགས་ལུ་ཕུལ་མི་ངག་བརྗོད་ཚུ་ག་ར་ ཁྲིམས་འགལ་ཐོག་ལེན་ཡོད་མི་དེ་ཡང་ འབྲུག་གི་སྒྲུབ་བྱེད་བཅའ་ཁྲིམས་༢༠༠༥ཅན་མའི་དོན་ཚན་༧པ་ལྟར་ ཐོག་མ་ཁྲིམས་འདུན་ལུ་དགག་ལེན་ཕུལ་མི་དེ་ནང་ ཁྲིམས་དེབ་དེའི་དོན་ཚན་༨༥པ་ལྟར་ མཐོ་གཏུགས་པ་༢པ་གིས་ངག་བརྗོད་ཚུ་ ཁོ་རའི་ དང་བླངས་དང་རང་དབང་ཐོག་ཕུལ་བ་མིན་པར་ བཙན་དབང་དང་བཙད་བསྐུལ་དེ་ལས་རྒྱུད་བསྐུལ་ཐོག་ལེན་ཡོད་པ་གིས་མ་ཚད་ དེ་བསྒང་འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༨༦པའི་དགོངས་དོན་ལྟར་རང་དབང་གི་ཐོབ་ལམ་ཚུ་ཡང་ ཞིབ་དཔྱད་འགོ་དཔོན་ཚུ་གིས་ མཐོ་གཏུག་པ་པ་༢པ་ལུ་ སྤྲོད་པ་མེདཔ་ལས་ ཁྲིམས་དེབ་དེའི་དོན་ཚད་༨༨པའི་དགོངས་དོན་ལྟར་ སྒྲུབ་བྱེད་གཞན་ཡོད་ན་མ་གཏོགས་དེ་མིན་ ངག་བརྗོད་དེ་ཁྲིམས་མཐུན་མ་ཡིན་པའི་སྒྲུབ་བྱེད་ཨིན་པ་ལས་ཁྲིམས་དེབ་དེའི་དོན་ཚན་ ༩༡པའི་དགོངས་དོན་ལྟར་ ཕྱིར་འབུད་མཛད་གནང་ཟེར་ཞུ་ཡོད་མི་དེ་ཡང་ འབྲུག་གི་ངན་ལྷད་བཀག་སྡོམ་བཅའ་ཁྲིམས་༢༠༡༡ ཅན་མའི་དོན་ཚན་༡༢༥པའི་དགོངས་དོན་ལྟར་ ངག་བརྗོད་ཚུ་ འབྲུག་གི་སྒྲུབ་བྱེད་བཅའ་ཁྲིམས་ལྟར་མཛད་དགོ་ཟེར་ཡོདཔ་ལས་བརྟེན་ འབྲུག་གི་སྒྲུབ་བྱེད་བཅའ་ཁྲིམས་ཀྱི་དོན་ཚན་ཚུ་ཕུལ་ཡི་ཟེར་ཞུ་ནི། དེ་མ་ཚད་ ངག་བརྗོད་ཚུ་ནང་དཔང་པོ་ཡང་མེདཔ་མ་ཚད་ ངག་བརྗོད་འབྲི་ཤོག་དེ་ནང་ “…You have a right to a Jabmi. If you cannot afford a Jabmi, the Government will provide you with a Jabmi” ཟེར་ཡོད་མི་ལྟར་ རྒྱབ་མི་གཅིག་དགོ་པས་ཟེར་རུང་ ངན་ལྷད་བཀག་སྡོམས་འགོ་དཔོན་ཚུ་གིས་ རྒྱབ་མི་གི་འཐོབ་དབང་ཡང་སྤྲོད་མ་བཏུབ་པ་ལས་བརྟེན་ ངག་བརྗོད་ཚུ་ རྒྱལ་སྤྱིའི་ཁྲིམས་དོན་གཞི་རྩ་ Miranda Warningགི་དགོངས་དོན་ལྟར་ ངག་བརྗོད་ཚུ་ཕྱིར་འབུད་མཛད་གནང་ཟེར་ཐོག་མ་ཁྲིམས་འདུན་ལུ་ཕུལ་རུང་ ཐོག་མའི་ཁྲིམས་འདུན་གྱིས་ དོན་མེད་གནད་དོན་བཀོད་དེ་ ངག་བརྗོད་དེ་ཁྲིམས་འགལ་ཐོག་ལེན་པའི་སྒྲུབ་བྱེད་མིན་འདུག་ཟེར་ འབྲུག་གི་སྒྲུབ་བྱེད་བཅའ་ཁྲིམས་ལྟར་ དབྱེ་དཔྱད་མ་མཛད་པ་ལས་བརྟེན་ ཆེ་མཐོ་ཁྲིམས་འདུན་ལུ་མཐོ་གཏུགས་ཕུལ་ཡོད་ཟེར་ཞུ་ནི། དེ་སྦེ་ཞུ་དགོ་མི་དེ་ཡང་ ནང་གསུག་སྤྲོད་ཅི་ཟེར་ མཐོ་གཏུགས་པ་༢པ་ བསམ་གཏན་གྱི་ངག་བརྗོད་ནང་འདུག་ཟེར་བའི་ཐད་ དང་པ་ རྒྱབ་མིའི་ཐོབ་དབང་ཡོད་རུང་ རྒྱབ་མི་སྤྲོད་མ་བཏུབ་པ་གིས་མ་ཚད། གཉིས་པ་ ངག་བརྗོད་འདི་བཛུམ་མ་ཕུལ་ཚུན་བསམ་གཏན་འདི་ ཉིམ་༢༣ཚུན་དོ་དམ་འོག་ལུ་བཞག་པ་དང་། གསུམ་པ་ དངུལ་དེ་སྣུམ་འཁོར་ཉོ་དོན་འབག་ཡོད་པ་དང་ དངུལ་ལོག་དངུལ་རྐྱང་ཐོག་ཡང་ན་ ས་ཆ་ལེན་རུང་ལེན་ད་ཟེར་མཐོ་གཏུགས་པ་གཉིས་ཀྱི་བར་འབྲེལ་བ་འཐབ་ཡོདཔ་དང་ མཐོ་གཏུགས་པ་གཉིས་པོའི་བར་ དངུལ་སྤྲོད་ལེན་དེ་ ཤོག་འཛིན་ཅེཀ་ཐོག་ལག་ལེན་འཐབ་ཡོདཔ་ལས་ ཉེས་ཁྲིམས་ཕོག་དགོཔ་མིན་འདུག་ཟེར་ཞུ་ནི།
ཁ༽
དེ་ལས་ མཐོ་གཏུགས་པ་༡པ་གིས་ མཐོ་གཏུགས་པ་༢པ་ལས་ནང་གསུག་ དངུལ་ཀྲམ་ ༡༠༠༠,༠༠༠/- ༼ས་ཡ་གཅིག༽ཐམ་པ་ལེན་ཏེ་ ཁེ་ཕན་བྱུང་ནུག་ཟེར་བའི་ཐད་ མཐོ་གཏུགས་པ་གཉིས་ཀྱི་བར་ དངུལ་ཀྲམ་༡,༠༠༠,༠༠༠ ༼ས་ཡ་གཅིག་༽ ཐམ་པ་ སྤྲོད་ལེན་འབད་མི་དེ་ནང་གསུག་ཨིན་པས་ཟེར་གནང་མི་འདི་ལུ་ ཁེ་རྒུད་མ་བཏུབ་མི་དེ་ཡང་ མཐོ་གཏུགས་པ་༢་པ་ནས་ ཐོག་མ་ཁྲིམས་འདུན་ལུ་ སྤྱི་ཚེས་༡༦/༡༡/༢༠༢༠ལུ་སྒྲུབ་བྱེད་༥པ་སྦེ་ཕུལ་མི་དེ་ནང་ མཐོ་གཏུགས་པ་གཉིས་ཀྱི་བར་ན་ ཡོངས་བསྡོམས་དངུལ་ཀྲམ་༢,༥༠༠,༠༠༠/- ༼ས་ཡ་གཉིས་དང་ ལྔ་འབུམ་༽ཐམ་པ་སྤྲོད་ཡོད་པའི་སྒྲུབ་བྱེད་སྦེ་ཕུལ་མི་དེ་ནང་ ཤོག་གྲངས་༡པ་ནང་ སྤྱི་ཚེས་༡༨/༠༤/༢༠༡༦ལུ་ དངུལ་ཀྲམ་༡༠,༥༠,༠༠༠/- ༼ས་ཡ་གཅིག་དང་ལྔ་ཁྲི་༽ཐམ་པ་བཏོན་ཡོད་པའི་རྩིས་ཁྲ་ཨིནམ་དང་ དེ་ནང་ལས་ དངུལ་ཀྲམ་ས་ཡ་གཅིག་ བསམ་གཏན་གྱིས་ ངོམ་ཚེ་དབང་བཀྲིས་ལུ་སྤྲོད་ཡོདཔ་དང་ ད་རུང་སྤྱི་ཚེས་༡༠/༡༠/༢༠༡༦ལུ་དངུལ་ཀྲམ་༡,༥༠༠,༠༠༠/-༼ས་ཡ་གཅིག་ལྔ་འབུམ་༽ ཐམ་པ་བཅས་ཡོངས་བསྡོམས་དངུལ་ཀྲམ་ ༢,༥༠༠,༠༠༠/-༼ས་ཡ་གཉིས་དང་ལྔ་འབུམ་༽ཐམ་པ་སྤྲོད་མི་ནང་ལས་ དངུལ་ཀྲམ་ ༡,༥༠༠,༠༠༠/- ༼ས་ཡ་གཅིག་དང་ལྔ་འབུམ་༽ཐམ་པ་དེ་སྤྱི་ཚེས་༡༧/༡༠/༢༠༡༦ལུ་ལོག་ བསམ་གཏན་གྱིས་ འཐོབ་ཡོདཔ་དང་ དེའི་ལྷག་ལུས་དངུལ་ཀྲམ་༡,༠༠༠,༠༠༠/-༼འབུམ་བཅུ་༽ཐམ་པ་དེ་ སྤྱི་ཚེས་༡༤/༠༣/༢༠༡༨ལུ་counter folio ནང་ “T Tashi 10 lakhs and L-Pay( Labour Payment)” ཟེར་ཐོ་བཞག་བཞིན་ན་ སྤྲོད་ཡོད་པའི་སྒྲུབ་བྱེད་ཨིན་མི་ལྟར་ དེའི་ལྷག་ལུས་དངུལ་ཀྲམ་༡,༠༠༠,༠༠༠/-༼འབུམ་བཅུ་༽ཐམ་པ་དེ་ སྤྱི་ཚེས་༡༤/༠༣/༢༠༡༨ལུ་སྤྲོད་ཡོདཔ་ལས་ ནང་གསུག་གི་དངུལ་དེ་ལོག་སྤྲོད་ནི་ཡོད་ག་ཟེར་ཞུ་ནི། འདི་ལུ་ STP གི་མིང་ཐོག་ འབྲུག་རྒྱལ་ཡོངས་དངུལ་ཁང་ནང་རྩིས་ཁྲ་ཨང་༠༠༠༠༠༦༦༦༦༡༠༡༨ ཅན་མ་ནང་གཟིགས་གནང་ཟེར་ཕུལ་རུང་ ཐོག་མའི་ཁྲིམས་འདུན་ལས་ འདི་ཚུ་གཟིགས་མ་བཏུབ་པར་གནང་བ་ལས་བརྟེན་ ཁེ་རྒུད་མ་བཏུབ་པར་ ཆེ་མཐོ་ཁྲིམས་འདུན་ལུ་མཐོ་གཏུགས་ཕུལཝ་ཨིནམ་ལས་ ཆེ་མཐོ་ཁྲིམས་ཞབས་ལས་ འདི་ཚུ་ག་ར་དབྱེ་དཔྱད་མཛད་གནང་ཟེར་ཞུ་ན། 

ག༽
དེ་ལས་འཁྲུན་ཆོད་དེ་ནང་ལུ་ ནང་གསུག་དེ་ལོ་ངོ་གཅིག་གི་ཧེ་མ་ལེན་བཞིན་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་དེ་ གཞན་ལུ་མིན་པར་ བསམ་གཏན་ལུ་ར་ཐོབ་ཚུགས་བཟོ་ནིའི་ དམིགས་ཡུལ་བཀོད་དེ་ རིན་བསྡུར་གསལ་བསྒྲགས་མ་འབད་བའི་ ལོ་ངོ་གཅིག་གི་ཧེ་མ་ལས་ར་ བསམ་རང་ལས་འགུལ་གྱི་གནས་ཚུལ་མ་ཚད་ བཟོ་བཀོད་དང་ རགས་རིས་ དེ་ལས་ སྒོང་རྡོག་ཚད་གཞི་ཚུ་ག་ར་ བསམ་གཏན་ལུ་སྤྲོདཔ་བཞིན་དུ་ བསམ་རང་གི་ལས་འགུལ་དེ་ བསམ་གཏན་གྱིས་ ཐོབ་པའི་རྒྱབ་རྟེན་གྱི་སྒྲུབ་བྱེད་ཚུ་བྱུང་ཡི་ཟེར་འཁྲུན་ཆོད་གནང་མི་འདི་ལུ་ ཁེ་རྒུད་མ་བཏུབ་མི་དེ་ཡང་ ཐོག་མའི་ཁྲིམས་འདུན་ལུ་ གནད་དོན་དེའི་སྐོར་ ཉེས་འདོགས་པ་གིས་ སྒྲུབ་བྱེད་ B-4 པ་སྦེ་ཕུལ་མི་དེ་ནང་ M/s Dhumal Metals Pvt. Ltd. ཟེར་མི་ལས་སྡེ་གཅིག་ནང་ལས་ སྤྱི་ཚེས་༢༨/༡༢/༢༠༡༦ལུ་བཀོད་རིས་ལེན་བཞིན་ན་ ཚེ་དབང་བཀྲིས་ལུ་སྤྲོད་དེ་ རིན་བསྡུར་ཡིག་ཆ་ནང་བཙུགས་ནུག་ཟེར་འཁྲུན་ཆོད་དེ་ནང་གནང་མི་དེ་མ་བདེན་པའི་གནད་དོན་ཨིན་ཟེར་ཞུ་ནི། དེ་མ་ཚད་གནད་དོན་དེའི་སྐོར་ ཐོག་མ་ཁྲིམས་འདུན་ལུ་ སྤྱི་ཚེས་༡༦/༡༡/༢༠༢༠ཅན་མ་ལུ་ སྒྲུབ་བྱེད་༡པ་སྦེ་ཕུལ་མི་དེ་ཡང་ མ་གཟིགས་པར་འཁྲུན་ཆོད་གནང་ནུག་ཟེར་ཞུ་ནི། དེ་སྦེ་ཞུ་དགོ་མི་དེ་ཡང་ ཉེས་འདོགས་པ་གིས་ཐོག་མ་ཁྲིམས་འདུན་ལུ་ཕུལ་མ་དེ་ནང་ བཀོད་རིས་དེ་ སྒྲུབ་བྱེད་ B-4 དང་ B-9 གཉིས་ཀུ་ བརྟག་དཔྱད་འབདཝ་ད་ སྒོ་ནོར་ལས་ཁུངས་ཀྱི་རིན་བསྡུར་གསལ་སྒྲགས་ནང་གི་བཀོད་རིས་ སྒྲུབ་བྱེད་ B-10  དང་གཅིག་ཁར་ ཁྱད་པར་ཆུང་ཀུ་གཅིག་ཡང་མེད་ ཟེར་ཕུལ་མི་དང་བསྟུན་ ཐོག་མ་ཁྲིམས་འདུན་ལས་འཁྲུན་ཆོད་གནང་ཡོདཔ་ལས་ དེའི་སྐོར་ཞུ་ན་ སྒྲུབ་བྱེད་ B-4 པ་དེ་ M/s Dhumal Metals Pvt. Ltd. གིས་བཟོ་མི་བཀོད་རིས་དེ་ནང་གི་ སྤྱི་ཚེས་༢༨/༡༢/༢༠༡༦ཅན་མ་འཁོད་དེ་ཡོད་མི་དེ་ སྤྱི་ཚེས་བཅོས་ཁ་མ་བརྐྱབ་པའི་སྒྲུབ་བྱེད་ཨིན་པས་ཟེར་ཞུ་ནི། དེ་བཞིན་ ཉེས་འདོགས་པ་གིས་ཕུལ་མི་ སྒྲུབ་བྱེད་B-9 པ་དེ་ སྤྱི་ཚེས་༡༠/༠༥/༢༠༡༧ལུ་ སྒོ་ནོར་ལས་ཁུངས་ཀྱི་རིན་བསྡུར་ཡིག་ཆ་རིན་བསྡུར་གསལ་བསྒྲགས་འབད་མི་ལྟར་ རིན་བསྡུར་ཡིག་ཆ་ཚུ་ ལས་ཁུངས་ལུ་ཕུལ་བའི་ཡིག་ཆ་ཨིན་པས་ དེ་འབདཝ་ད་ སྒྲུབ་བྱེད་དེའི་ཤོག་གྲངས་༡པ་་དེ་ ཆེ་མཐོ་ཁྲིམས་ཞབས་ཀྱིས་གཟིགས་པ་ཅིན་ ཤོག་གྲངས་དེ་ནང་ སྤྱི་ཚེས་༢༨/༡༢/༢༠༡༦ ཟེར་འདུག་པ་གིས་མ་ཚད་ ཤོག་གྲངས་༢པ་་དེ་ནང་ སྤྱི་ཚེས་༢༥/༡༡/༢༠༡༥ཅན་མ་ཟེར་འཁོད་དེ་ཡོད་པ་དང་ ཤོག་གྲངས་༣པ་ལས་༦པ་ཚུན་ སྤྱི་ཚེས་༢༥/༡༡/༢༠༡༦ ཟེར་འཁོད་དེ་ཡོདཔ་ལས་ བཀོད་རིས་བཀོད་པའི་སྐབས་ སྤྱི་ཚེས་དེ་བཅོས་ཁ་མ་བརྐྱབ་པར་ལུས་པའི་རྟགས་ཨིནམ་ལས་ གནད་དོན་དེའི་དོན་ལུ་ མཐོ་གཏུགས་པ་༢ ཀྱིས་སྤྱི་ཚེས་༡༦/༡༡/༢༠༢༠ ཅན་མ་ལུ་ ཕུལ་བའི་སྒྲུབ་བྱེད་༡པ་དེ་དབྱེ་དཔྱད་མཛད་གནང་ཟེར་གསོལ་འདེབས་ཞུ་ནི། དོན་ཚན་འདི་དང་གཅིག་མཚུངས་སྦེ་ M/s Dhumal Metals Pvt. Ltd. གིས་བཟོ་མི་བཀོད་རིས་དེ་ནང་གི་སྤྱི་ཚེས་འདི་ཡང་བཅོས་ཁ་མ་བརྐྱབ་པར་ལུས་པའི་རྟགས་གྲུབ་ཡོད་རུང་ ཐོག་མ་ཁྲིམས་འདུན་ལས་དབྱེ་དཔྱད་མ་མཛད་པར་བཞག་ནུག་ཟེར་ཞུ་ནི། དེ་མ་ཚད་ ཐོག་མ་ཁརིམས་འདུན་ལུ་ ཁ་སྐོང་སྒྲུབ་བྱེད་༡པ་སྦེ་ཕུལ་མི་དེ་ ཉེས་འདོགས་པ་གིས་ཕུལ་མི་ སྒོ་ནོར་ལས་ཁུངས་ཀྱིས་རིན་བསྡུར་དོན་ལུ་བཟོ་བའི་བཀོད་རིས་ཨིནམ་དང་ ཁ་སྐོང་སྒྲུབ་བྱེད་༢པ་སྦེ་ཕུལ་མི་ཤོག་གྲངས་༡པ་དེ་དང་ ཁ་སྐོང་སྒྲུབ་བྱེད་༡པ་དེ་གཟིགས་པ་ཅིན་ བཀོད་རིས་གཉིས་པོ་ཅོག་མི་འཐད་པས་ཟེར་ཞུ་ནི། དེ་མ་ཚད་ ཤོག་གྲངས་༢པ་ལས་༩པ་ཚུན་བཟོ་མི་དེ་ Dhumal མིན་པར་ ངོམ་ཉི་མ་རྡོེ་ཨིནམ་དང་ ཁ་སྐོང་སྒྲུབ་བྱེད་༢པ་དེ་ ཁ་སྐོང་སྒྲུབ་བྱེད་༡པ་འཐོབ་པའི་ཤུལ་ལས་བཟོ་བཟོཝ་ཨིན་ཟེར་ཞུ་ནི། ངོམ་བསམ་གཏན་གྱིས་ རིན་བསྡུར་དོན་ལུ་བཅའ་མར་གཏོགས་པའི་སྐབས་རིན་བསྡུར་ཡིག་ཆས་གཅིག་ཁར་ཕུལ་བའི་བཀོད་རིས་ཀྱི་འདྲ་དེ་ སོ་སོ་མ་གཏོགས་ ཉེས་འདོགས་པ་གིས་ཞུ་དོཝ་བཟུམ་ཅོག་མ་འཐད་པ་ལས་བརྟེན་ ཐོག་མ་ཁྲིམས་འདུན་ལས་གནང་མི་འཁྲུན་ཆོད་འདི་ལུ་ཁེ་རྒུད་མ་བཏུབ་པ་ལས་བརྟེན་ ཐོག་མ་ཁྲིམས་འདུན་ལུ་ ཉེས་འདོགས་པ་གིས་ཕུལ་མི་ སྒྲུབ་བྱེད་ B-4པ་དང་ སྒྲུབ་བྱེད་B-9པ་དེ་ ག་བསྡུར་མཛད་གནང་ཟེར་ཡང་བསྐྱར་ཞུ་ནི། དེ་མ་ཚད་ དཔང་པོ་ཚུ་གིས་ ངག་བརྗོད་ཕུལ་མི་ནང་ རིན་བསྡུར་དེ་ Turnkey Project Tender ཨིནམ་ལས་ བཀོད་རིས་རྐྱངམ་ཅིག་གིས་ རིན་བསྡུར་ཐོབ་མི་ཚུགས་ཟེར་ཕུལ་ཡོད་ འདི་ཚུ་ག་ནི་ཡང་མ་གཟིགས་པར་འཁྲུན་ཆོད་གནང་ཡོདཔ་ལས་བརྟེན་ ཁེ་རྒུད་མ་བཏུབ་ཟེར་ཞུ་ནི།

ང་༽
དེ་ལས་ M/s STP གི་དེབ་ཆུང་ ༼pamphlet༽ གཅིག་ཐོབ་ཡོད་མི་ནང་ལུ་ Jamesway Incubator Company གི་གྲོས་འཆར་དང་བྱིའུ་ཅུང་བཏོན་ཁང་བཀོད་རིས་ནང་གསལ་ སྒོང་རྡོག་གི་ཚད་གཞི་འདི་ ཕུད་རྡོག་༢༡,༥༠༤ཨིནམ་སྦེ་བཀོད་ཡོདཔ་བཞིན་ སྒོང་རྡོག་གི་ཚད་གཞི་དེ་མར་ཕབ་ནུག་ཟེར་མི་དེ་མ་བདེན་པའི་གནད་དོན་ཨིནམ་སྦེ་ཕུལ་ཡོད་རུང་ དེའི་སྐོར་ག་ནི་ཡང་མ་འཁོད་པར་ཡོདཔ་ལས་བརྟེན་ མཐོ་གཏུགས་ཞུ་ནི་ཟེར་ཞུ་ནི། དེ་ཡང་ ཐོག་མ་ཁྲིམས་འདུན་ལས་འཁྲུན་ཆོད་གནང་མི་དེ་ ཉེས་འདོགས་པ་གིས་ཕུལ་མི་དེ་ནང་ སྒྲུབ་བྱེད་ B-7 པ་ལྟར་ཨིནམ་ལས་ དེ་ནང་ ངན་ལྷད་བཀག་སྡོམ་ལྷན་ཚོགས་ཀྱིས་ སྤྱི་ཚེས་༤/༡/༢༠༡༨ ལུ་ ཚེ་དབང་བཀྲིས་ཀྱི་ཡིག་ཚང་ནང་ བཙན་འཚོལ་འབད་བའི་སྐབས་ཐོབ་ཅི་ཟེར་ཇི་ལྟར་ཞུ་རུང་ ངོམ་ཚེ་དབང་བཀྲིས་ཀྱིས་ངོས་ལེན་མིང་རྟགས་ཀྱི་སྒྲུབ་བྱེད་དེ་ཉེས་འདོགས་པ་གིས་ཕུལ་མ་ཚུགས་པ་ལས་བརྟེན་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༩༦.༢ པའི་ དགོངས་དོན་ལྟར་མངོན་རྟགས་གྲུབ་མ་ཚུགས་པ་ལས་བརྟེན་ཕྱིར་འབུད་མཛད་གནང་དགོས་རུང་ དེ་ལྟར་མ་མཛད་པར་བཞག་པ་ལས་བརྟེན་ ཁེ་རྒུད་མ་བཏུབ་ཟེར་ཞུ་ནི། དེ་མ་ཚད་ ཉེས་འདོགས་པ་གིས་ B-4 ཕུལ་མི་དེ་ནང་འབད་བ་ཅིན་ བྱིའུ་ཅུང་བཏོན་ཁང་གི་བཀོད་རིས་དེ་ M/s Dhumal Metals Pvt. Ltd གིས་བཟོ་ཡོད་མི་དེ་ ངོམ་ཚེ་དབང་བཀྲིས་ལུ་སྤྲོད་ནུག་ཟེར་ཨིན་པས། དེ་སྦེ་ཨིན་པ་ཅིན་ སྒྲུབ་བྱེད་B-7 པ་ནང་གི་ Jamesway Incubator Company གི་གྲོས་འཆར་དང་བྱིའུ་ཅུང་བཏོན་ཁང་བཀོད་རིས་དེ་ག་ཅི་སྦེ་སྤྲོད་དགོཔ་ཨིན་ན་ དབྱེ་དཔྱད་མཛད་གནང་དགོས་རུང་ ཐོག་མ་ཁྲིམས་འདུན་ལས་དེ་ལྟར་ མཛད་མ་བཏུབ་པ་ལས་བརྟེན་ཁེ་རྒུད་མ་བཏུབ་ཟེར་ཞུ་ནི། 

ཅ༽
དེ་ལས་འཁྲུན་ཆོད་དེ་ནང་ བསམ་རང་ལས་འགུལ་གྱི་གནས་ཚུལ་མ་ཚད་ བཟོ་བཀོད་དང་ རགས་རིས་ཚུ་ག་ར་ བསམ་གཏན་ལུ་སྤྲོད་ནུག་ཟེར་བའི་ཐད་ རྩོད་དཔོན་ཡོངས་ཁྱབ་ཨིག་ཚང་གིས་ཐོག་མ་ཁྲིམས་འདུན་ལུ་ཕུལ་མི་དེ་ནང་ སྒོ་ནོར་ལས་ཁུངས་ཀྱི་བཀོད་རིས་འདི་ཚེས་༡༧/༣/༢༠༡༧ ལུ་བཟོ་ནུག་ཟེར་བ་དང་ བསམ་གཏན་གྱིས་ ཚེ་དབང་བཀྲིས་ལུ་ འཕྲུལ་རིག་གསལ་བཀོད་ཀྱི་འདྲ་བྱིན་མི་འདི་ སྤྱི་ཚེས་༡༩/༡/༢༠༡༧ ལུ་བཟོ་ཡོདཔ་སྦེ་ཤེས་རྟོགས་བྱུང་ཡོད་ཟེར་ཕུལ་མི་ལྟར་ འཁྲུན་ཆོད་གནང་བ་མ་གཏོགས་ མཐོ་གཏུགས་པ་གཉིས་ཀྱིས་ཕུལ་མི་ གནད་དོན་དང་ སྒྲུབ་བྱེད་ཚུ་དབྱེ་དཔྱད་མ་གནང་པར་ འཁྲུན་ཆོད་གནང་མི་འདི་ལུ་ཁེ་རྒུད་མ་བཏུབ་ཟེར་ཞུ་ནི། དེ་སྦེ་མཐོ་གཏུགས་ཞུ་དགོ་མི་དེ་ཡང་ སྤྱི་ཚེས་༡༧/༣/༢༠༡༧ ལུ་བཟོ་མི་བཀོད་རིས་དེ་ བཟོ་རིག་པ་ངོམ་པདྨ་དབྱངས་ཅན་གྱིས་གཏང་བའི་གློག་འཕྲིན་གྱི་འདྲ་ཨིནམ་མ་གཏོགས་ སྒོ་ནོར་ལས་ཁུངས་ཀྱི་བཀོད་རིས་དང་བཟོ་བཀོད་འདི་སྤྱི་ཚེས་ ༡༧/༣/༢༠༡༧ལུ་བཟོ་བའི་སྒྲུབ་བྱེད་ཕུལ་བ་མེད་ཟེར་ཞུ་ནི། དེ་མ་ཚད་ ཉེས་འདོགས་པ་གིས་ཞུ་མི་དེ་ནང་ བྱིའུ་ཅུང་བཏོན་ཁང་གི་བཀོད་རིས་འདི་ བཟོ་རིག་པ་ངོམ་པདྨ་དབྱངས་ཅན་གྱིས་  AutoCAD གི་མཉེན་ཆས་ཐོག་ལུ་ ཚེ་དབང་བཀྲིས་ཀྱིས་བྱིན་མི་ རགས་རིས་ (rough drawing) ལུ་གཞི་བཞག་སྟེ་བཟོ་ཡི་ཟེར་བ་དང་ ཚེ་དབང་བཀྲིས་དེ་བཟོ་རིག་མཁས་ཆོག་མིན་པ་ལས་བརྟེན་ ལས་ཁུངས་ཀྱི་བཀོད་རིས་འདི་ བསམ་གཏན་གྱིས་ ཚེ་དབང་བཀྲིས་ལུ་བྱིན་མི་བཀོད་རིས་ལུ་ གཞི་བཞག་སྟེ་བཟོ་ལུགས་འཁོད་དེ་ཡོད་མི་དེའི་སྐོར་ ལས་ཁུངས་ཀྱི་བཟོ་རིག་འགོ་དཔོན་དང་འབྲེལ་ཡོད་འགོ་དཔོན་ཚུ་ཁྲིམས་ཞབས་སར་འབོད་བཀུག་མཛད་བཞིན་ན་ ངག་བརྗོད་ཕུལ་མི་དེ་ནང་འདི་བཟུམ་མའི་སྐོར་ག་ནི་ཡང་མེད་རུང་ ཁྲིམས་འདུན་ལས་ མཐོ་གཏུགས་པ་གཉིས་ལུ་ ཉེས་ཁྲིམས་ཕོག་ཟེར་གནང་མི་འདི་ལུ་ཁེ་རྒུད་མ་བཏུབ་ཟེར་ཞུ་ནི། 

དེ་མ་ཚད་ ཐོག་མ་ཁྲིམས་འདུན་ལུ་ ཁ་སྐོང་སྒྲུབ་བྱེད་༢ པ་ཕུལ་མི་དེ་ནང་ “Issued in the interest of public service” ཟེར་བའི་ཁྱབ་བསྒྲགས་དེ་ནང་ ལས་འགུལ་སྐོར་ བརྡ་སྤྲོད་དེ་སྔོན་ལས་རང་ ལས་ཁུངས་ཧོངས་ལས་འབད་དེ་ཡོདཔ་ལས་ ཚེ་དབང་བཀྲིས་ལས་རང་འཐོབ་དགོཔ་དང་ལེན་དོགཔ་མིན་འདུག་པའི་སྐོར་ཕུལ་ཡོད་ར་ཞུ་ནི།

ཆ༽
དེ་ལས་ ཐོག་མའི་ཁྲིམས་འདུན་ནས་འབདན་ རིན་བསྡུར་པ་ ཀརྨ་ཚོང་ཁང་དང་ གདོང་ག་ཚོང་ལས་ཁང་གིས་ རིན་བསྡུར་སྐོར་ག་ནི་ཡང་མ་ཤེས་པས་ཟེར་ བསམ་གཏན་གྱིས་ རིན་བསྡུར་སྐོར་སྔོན་ལས་ཤེས་པ་ལས་བརྟེན་ ཐོབ་ནུག་ཟེར་ཨིན་པས། དེའི་སྐོར་ཞུ་ན་ བསམ་གཏན་གྱི་ཨེསི་ཊི་པི་དང་ ཀརྨ་ཚོང་ཁང་དང་ གདོང་ག་ཚོང་ལས་ཁང་གསུམ་གྱིས་ རིན་བསྡུར་ནང་བཅའ་མར་གཏོགས་པའི་སྐོར་ སྤྱི་ཚེས་༡༦/༡༡/༢༠༢༠ དང་ སྤྱི་ཚེས་༠༡/༠༦/༢༠༢༡ཅན་མ་ནང་ཐོག་མ་ཁྲིམས་འདུན་ལུ་ཞུ་ཡོད་མི་དེ་དབྱེ་དཔྱད་མཛད་གནང་ཟེར་ཞུ་ནི་དང་ ལས་འགུལ་དེའི་དོན་ལུ་ཚོགས་ཡོད་མི་ ཚོགས་ཆུང་ཁག་༣ཡོད་པ་གིས་མ་ཚད་ དེ་ནང་འཐུས་མི་ངོམ་ཡང་ལེ་ཤཱ་ཡོདཔ་ལས་ གལ་སྲིད་ཚེ་དབང་བཀྲིས་ཀྱིས་གསང་བའི་གནས་ཚུལ་དེ་ངོམ་བསམ་གཏན་ལུ་སྤྲོད་དེ་ཡོད་པའི་དཔྱེ་བཟུམ་ཅིག་སྦེ་ཞུ་རུང་ ལས་འགུལ་ཚོགས་ཆུང་ནང་གི་འཐུས་མི་གཞན་མི་ཚུ་ལེ་ཤཱ་ཡོདཔ་ལས་ ལས་འགུལ་དེ་ཁྲིམས་མཐུན་ཐོག་སྤྲོད་པ་མ་གཏོགས་ ཁྲིམས་འགལ་ཐོག་སྤྲོད་པ་མིན་འདུག་ཟེར་ཞུ་ནི། ཁག་འབགཔ་ལས་འགུལ་དེ་ བཀོད་རིས་ལུ་རྐྱངམ་གཅིག་གཞི་བཞག་སྟེ་ཐོབ་ནི་མིན་པར་ Turnkey ཐོག་ཨིནམ་ལས་ དགོས་མཁོ་ཚུ་ག་ར་ཚང་མི་འདི་ལུ་ཐོབ་ནི་ཨིནམ་སྦེ་ རིན་བསྡུར་ཡིག་ཆ་ནང་ཡོད་རུང་ ཁྲིམས་འདུན་ནས་མ་གཟིགས་པས་ཟེར་ཞུ་ནི། དེ་ཡང་ ཐོག་མའི་ཁྲིམས་འདུན་ལུ་ ཁ་སྐོང་སྒྲུབ་བྱེད་༣པ་དང་ ༤པ་སྦེ་ཕུལ་མི་དེ་ནང་ རིན་བསྡུག་སྐོར་ཡོདཔ་དང་ ལས་འགུལ་དེ་ Turnkey ཨིན་པ་ལས་བརྟེན་ དོན་ཚན་དེ་ནང་ཡོད་མི་ བཀོད་རིས་དེ་ རིན་བསྡུར་གྱི་དགོས་མཁོ་ངོ་མ་མིན་པར་ Civil, Electrical and Plumbing ཚུ་དགོས་མཁོ་ངོ་མ་ཨིནམ་ལས་ རིན་བསྡུར་དེ་ དགོས་མཁོ་འདི་ཚུ་ཚང་མི་ལུ་རྐྱངམ་ཅིག་འཐོབ་ཟེར་ཡོདཔ་བཞིན་ བསམ་གཏན་གྱི་རིན་བསྡུར་དེ་ མཐོ་གཏུགས་པ་ ངོམ་ཚེ་དབང་བཀྲིས་ལུ་ནང་གསུག་སྤྲོད་ནི་འདི་གིས་ཐོབ་པ་མིན་པར་ རིན་བསྡུར་ལམ་ལུགས་ལྟར་དང་ གནས་ཚིག་ལྟར་ཐོབ་པ་ཨིན་ཟེར་ཞུ་ནི་དང་ དཔང་པོ་ཚུ་གིས་ཡང་ དེ་ལྟར་ ཐོག་མ་ཁྲིམས་འདུན་ལུ་ཞུ་ཡོད་རུང་ ཐོག་མ་ཁྲིམས་འདུན་ལས་དབྱེ་དཔྱད་མ་གནང་པས་ཟེར་ཞུ་ནི།

ཇ༽
དེ་ལས་ ཐོག་མའི་ཁྲིམས་འདུན་ལུ་ མཐོ་གཏུགས་པ་ནས་ སྤྱི་ཚེས་༠༡/༠༦/༢༠༢༡ལུ་ སྒྲུབ་བྱེད་༦པ་སྦེ་ཕུལ་མི་དེ་ནང་ ངན་ལྷད་བཀག་སྡོམ་འགོ་དཔོན་ངོམ་ཏ་ར་ཟེར་མི་གིས་ མི་ངོམ་གཞན་མི་གཅིག་གི་ བརྫུས་གཟུགས་ (Impersonate) འབད་དེ་ M/s Dhumal Pvt. Ltd ལུ་ གློག་འཕྲིན་གཏང་མི་དེ་ ངན་ལྷད་བཀག་སྡོམ་བཅའ་ཁྲིམས་༢༠༡༡ཅན་མའི་དོན་ཚན་ ༡༦.༡༼ཀ༽པ་དང་ ༼ག༽ པ་ ༼ཅ༽པ་དེ་ལས་ ཁྲིམས་དེབ་དེའི་དོན་ཚན་ ༢༩༼༡༽པ་དང་ དེ་ལས་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༢༩༤༼ཀ༽པ་ལྟར་ལག་ལེན་ འཐབ་པ་མེདཔ་ལས་ ཁྲིམས་འགལ་ཐོག་ལཱ་འབད་དེ་ཡོད་པའི་སྒྲུབ་བྱེད་འཐོན་རུང་ དེའི་སྐོར་ འཁྲུན་ཆོད་ནང་ ག་ནི་ཡང་འཁོད་པ་མེདཔ་ལས་བརྟེན་ ཁེ་རྒུད་མ་བཏུབ་ཟེར་ཞུ་ནི།

༢༽
དེ་བཞིན་ ཐོག་མའི་ཁྲིམས་འདུན་ནས་གནང་མི་འཁྲུན་ཆོད་དེ་ནང་ ཚེ་དབང་བཀྲིས་ལུ་ བསམ་རང་ལས་འགུལ་གྱི་ གནས་ཚུལ་དོན་ལུ་ནང་གསུག་སྤྲོད་ནུག་ཟེར་བ་དང་ རེ་ཅིག་སྐབས་ དངུལ་ནང་གསུག་སྤྲོད་མི་དེ་ འཕྲུལ་རིག་གི་རྒྱབ་སྐྱོར་ ༼technical advice༽ འབད་བྱིན་ཡོདཔ་ལས་ དངུལ་འདི་སྤྲོད་ནུག་ཟེར་ རྟགས་མ་མཐུན་པའི་ གནད་དོན་འཁོད་དེ་ཡོདཔ་ལས་ ཆེ་མཐོ་ཁྲིམས་འདུན་ལས་དབྱེ་དཔྱད་མཛད་གནང་ཟེར་ཞུ་ནི། དེ་མ་ཚད་ ཉེས་འདོགས་པ་གིས་ཐོག་མའི་ཁྲིམས་འདུན་ལུ་ཕུལ་མི་དེ་ནང་ ངོམ་བསམ་གཏན་གྱིས་ ངོམ་ཚེ་དབང་བཀྲིས་ལས་ བསམ་རང་གི་ལས་འགུལ་སྐོར་ལས་གནས་ཚུལ་ཐོབ་མི་དེ་ ཕོགས་ཚོད་མ་གཏོགས་ ཏན་ཁལ་སྦེ་ཕུལ་བ་མེདཔ་ལས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༩༦.༢པའི་དགོངས་དོན་ལྟར་ “རྩ་ཕན་ཞིག་གམ་ རྩ་ཕན་མང་རབས་ཀྱི་འགལ་ཟླར་ ཉེས་སྐྱོན་གྱི་ཞིབ་བཤེར་དེ་ ཉེས་འདོགས་པས་ ཐེ་ཚོམ་གྲོལ་བའི་རྒྱུ་མཚན་ཅན་གྱི་མངོན་རྟགས་ ཁྲིམས་སའི་རེ་སྐོང་ཡོངས་སུ་རྫོགས་པར་སྟོན་ཞིནམ་ལས་མ་གཏོགས་བཀལ་ནི་མེད་” ཟེར་ཡོད་མི་དང་བསྟུན་ ཕྱིར་འབུད་མཛད་དགོས་རུང་ དེ་ལྟར་མ་མཛད་པར་ ཐད་ཀར་སྒྲུབ་བྱེད་མེད་པར་ སྐབས་དོན་སྒྲུབ་བྱེད་འདུག་ཟེར་འཁྲུན་ཆོད་གནང་མི་འདི་ལུ་ཁེ་རྒུད་མ་བཏུབ་པར་ མཐོ་གཏུགས་ཞུ་ནི་ཨིན་ལགས།

བཅས་གོང་འཁོད་མཐོ་གཏུགས་གནད་དོན་གསོལ་འདེབས་ལྟར་ ཆེ་མཐོ་ཁྲིམས་འདུན་ནས་ ཐོག་མ་ཁྲིམས་འདུན་གྱིས་དབྲེ་དཔྱད་མ་མཛད་པར་བཞག་མི་དེ་ དབྱེ་དཔྱད་མཛད་གནང་བཞིན་ན་ མཐོ་གཏུགས་པ་གཉིས་པོ་དེ་ ཉེས་མེད་དམ་གྲོལ་མཛད་གནང་ཟེར་གསོལ་འདེབས་ཞུ་བ་་་་་་་་་་”
༤.༣
མཐོ་གཏུགས་པ་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་གིས་ སྤྱི་ཚེས་༡༦.༩.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་མཐོ་གཏུགས་བཤེར་ལན་ སྤྱི་ཚེས་༡༦.༩.༢༠༢༢ ཅན་མའི་ནང་གསལ།
“་་་ཉེས་འདོགས་པས་ཕྱག་བཅས་ཞུ་གསོལ་དེ་ནི་ ཉེས་འཛུགས་ཅན་ཚེ་དབང་བཀྲིས་དང་ བསམ་གཏན་གཉིས་ཀྱིས་ ཐོག་མ་ཁྲིམས་ཀྱིས་ སྤྱི་གཡོགཔ་ལུ་ནང་གསུག་སྤྲོད་ལེན་འབད་བའི་གནོད་འགེལ་ལས་བརྟེན་ ཁོང་གཉིས་ལུ་ ལོ་ངོ་གསུམ་དང་ཟླ་ངོ་དྲུག་རེ་ བཙོན་ཁྲིམས་སྨིན་དགོཔ་སྦེ་འཁྲུན་ཆོད་གནང་ཡོད་མི་ལུ་ཁེ་རྒུད་མ་བཏུབ་པར་ མཐོ་གཏུགས་འབད་ཡོད་མི་ལུ་བརྒལ་ལན་ཞུ་བ། 

3. ཐོག་མ་ཁྲིམས་ཀྱི་གནང་བའི་འཁྲུན་ཆོད་ཀྱི་བཤེར་བཅུད་རིམ་ཨང་༦.༢༥ དང་ ༦.༢༨ དེ་ལས་ འཁྲུན་ཆོད་རིམ་ཨང་ ༧.༡ ཅན་མ་ནང་ལུ་ མཐོ་གཏུགས་པ་ཚེ་དབང་བཀྲིས་ཀྱིས་ བསམ་གཏན་ལས་ ནང་གསུག་དངུལ་ཀྲམ་ས་ཡ་གཅིག་ལེན་པའི་ཤུལ་ལུ་ བསམ་རང་གིས་ལས་འགུལ་རིན་བསྡུར་གསལ་བསྒྲགས་མ་འབད་བའི་ ལོ་ངོ་གཅིག་གི་ཧེ་མ་ལས་ ལས་འགུལ་གྱི་གནས་ཚུལ་ཚུ་སྤྲོད་དེ་ ཞིབ་འཚོལ་འབད་བ་མ་ཚད་ ལས་འགུལ་གྱི་བཀོད་རིས་དང་ གསལ་བཀོད་ བཟོ་ཀོད་ དེ་ལས་སྒོང་རྡོག་གི་ཚད་གཞི་ཚུ་ག་ར་ བསམ་གཏན་གྱི་ ཚེ་དབང་བཀྲིས་ལུ་སྤྲོད་པའི་ཤུལ་ལུ་ རིན་བསྡུར་གསལ་བསྒྲགས་འབད་བའི་སྐབས་སུ་ བསམ་གཏན་གྱིས་ཞིབ་འཚོལ་འབད་ཡོད་མི་ཚུ་དང་འཁྲིལ་རིན་བསྡུར་འབད་ཡོདཔ་ལས་བརྟེན་ རིན་བསྡུར་ཡང་བསམ་གཏན་གྱིས་ཐོབ་ཡོད་པའི་སྒྲུབ་བྱེད་ཚུ་ ཐེ་ཚོམ་ལས་གྲོལ་བའི་རྒྱུ་མཚན་ཅན་གྱི་མངོན་རྟགས་ ཁྲིམས་སའི་རེ་སྐོང་ཡོངས་སུ་རྫོགས་པར་བསྟོན་ཡོདཔ་ལས་ ཉེས་ཁྲིམས་ལོ་ངོ་༣ དང་ཟླ་ངོ་༦ སྨིན་གནང་ཡོདཔ་དང་ དེ་ལུ་རྩོད་ཟླ་གཉིས་ཀྱིས་ཁེ་རྒུད་པ་བཏུབ་པར་ མཐོ་གཏུགས་འབད་བའི་གནད་དོན་ཚུའི་ནང་གསལ་།
ཀ༽ རྩོད་དོན་སྤྱི་གཡོགཔ་ལུ་ནང་གསུག་སྤྲོད་ལེན་འབད་བའི་སྐོར་ལས་ ངག་ལྷད་བཀག་སྡོམ་བཅའ་ཁྲིམས་༢༠༡༡ ཅན་མའི་དོན་ཚན་༤༣༼༡༽༼ཀ༽༼ག༽ དང་ དོན་ཚན་ ༤༣༼༣ པ་ལྟར་ བཙོན་ཁྲིམས་སྨིན་གནང་མི་འདི་ ཁོང་ཉེས་འཛུགས་ཅན་གཉིས་ཀྱིས་བྱིན་མི་ ངག་བརྗོད་ལུ་གཞི་བཞག་ཐོག་ལས་ཨིནམ་དང་ ངག་བརྗོད་ཚུ་ ཁོང་གཉིས་ཀྱིས་ དང་བླངས་དང་ རང་དབང་ཐོག་ཕུལ་བ་མིན་པར་ བཙན་དབང་དང་བཙན་བསྐུལ་ རྒྱུད་བསྐུལ་ཐོག་ལས་ལེན་པ་དང་ ངག་བརྗོད་ཚུ་ རྒྱབ་མི་ཐོབ་དབང་མེད་པར་ལེན་ཡོད་པ་མ་ཚད་ ཁྲིམས་ཀྱིས་ གཞི་རྩ་Miranda Warning ལྟར་ ངག་བརྗོད་ཚུ་ཕྱིར་འབུད་མཛད་གནང་ཟེར་ཞུ་རུང་ཁྲིམས་ཞབས་ཀྱིས་མཛད་མ་གནང་ཟེར་ཞུ་བའི་ཐད་ དང་པ་ ངན་ལྷད་བཀག་སྡོམ་ལྷན་ཚོགས་ཀྱིས་ ངན་ལྷད་དང་འབྲེལ་བའི་ཞིབ་དཔྱད་འབད་བའི་སྐབས་སུ་ ཁྲིམས་ཀྱི་རིམ་གྱིས་པ་ལྟར་ གཙོ་བོ་ར་ རྩོད་ཟླ་ཚུ་ལུ་ Miranda Warning བྱིན་ནི་འདི་ཨིནམ་ལས་ ཁོང་གཉིས་ལུ་ཡང་ཁྲིམས་རིམ་གྱི་པ་ལྟར་སྤྲོད་ཡོདཔ་ལས་ ཁོང་གཉིས་ལུ་དེ་བཟུམ་མ་བྱིན་ཟེར་མི་འདི་ ཁྲིམས་དབུ་སྐོར་ཐབས་ལུ་ཞུཝ་མས་ཟེར་ཞུ་ནི་དང་ གཉིས་པ་ ཁོང་གཉིས་ལུ་འདྲི་དཔྱད་འབད་དེ་ ངག་བརྗོད་ལེན་པའི་སྐབས་སུ་ལུ་ཡང་ རྒྱབ་མི་ཐོབ་དབང་ཚུ་སྤྲོད་ཡོད་རུང་ ཁོང་གཉིས་ཀྱིས་ རྒྱབ་མི་བཙུགས་མ་བཏུབ་པར་ ཞིབ་དཔྱད་སྐབས་སུ་ རྒྱབ་མི་ཡང་མ་དགོཔ་སྦེ་ས་ཡིག་ མིང་རྟགས་བཀོད་དེ་ ངག་བརྗོད་ཡང་ཁོང་རའི་རེ་དོན་དང་བསམ་འཆར་ལྟར་དུ་སྤྲོད་ཡོདཔ་དང་ ངག་བརྗོད་བྱིན་པའི་སྐབས་སུ་ ངག་བརྗོད་འདི་ ཁྲིམས་ཀྱིས་འདུན་སར་རྩོད་བཤེར་སྐབས་སུ་ འགལ་ལན་འབད་ལག་ལེན་འཐབ་ནི་ཨིནམ་ཧ་དགོ་སྟེ་ ངག་བརྗོད་ཕུལཝ་ཨིན་ཟེར་ “I hereby affirm that the statement  was given voluntarily and independly by me without duress, coercion, undue influence or inducement and is true to the  best of my knowledge. I understand that anything I say can be used against me in a legal proceeding” ཟེར་ ཁྲིམས་མཐུན་ལེན་ལེནམ་ཨིནམ་ལས་ ཁོང་གཉིས་ཀྱིས་ནང་གསུག་ལས་བརྟེན་པའི་གནོད་འགེལ་འཐབ་ཡོད་མི་ཚུ་ རྒྱབ་རྟེན་འབད་ཚུགས་ཡོདཔ་མ་ཚད་ གསུམ་པ་ ངན་ལྷད་བཀག་སྡོམ་ལྷན་ཚོགས་དང་གཞུང་གི་དམིགས་ཡུལ་ནང་ལུ་ མི་དཀར་ལ་ཞ་ནག་སྤུབ་ནི་དང་ མི་སེར་འདར་གསིག་རྐྱབ་ནིའི་རེ་འདོད་རྩ་ལས་མེད་པའི་ཁར་ རྩོད་ཟླ་གིས་འཐབ་ཡོད་པའི་ངན་ལྷད་དང་འབྲེལ་བའི་ལཱ་བྱ་ཚུ་ཙ་མེད་གཏང་ཐབས་ལུ་ ཁྲིམས་ཀྱིས་རིམ་གྱི་པ་ལྟར་ ཞིབ་དཔྱད་ཚུ་འབད་ཡོདཔ་ལས་ ཐོག་མ་ཁྲིམས་ཀྱིས་ཨིན་རུང་ ཁོང་ཉེས་འཛུགས་ཅན་གཉིས་ཀྱིས་ ནང་གསུག་དངུལ་ཀྲམ་ས་གཅིག་སྤྲོད་ལེན་འབད་དེ་ཁེ་ཕན་ཡོད་འབྱུངས་འདུག་པ་ལས་བརྟེན་ ངན་ལྷད་བཀག་སྡོམ་བཅའ་ཁྲིམས་ལྟར་ ཉེས་ཁྲིམས་སྨིན་གནང་ཡོད་མི་འདི་ ཆ་མཐོ་ཁྲིམས་ཞབས་ཀྱིས་ཀྱང་ སྒྲུབ་བྱེད་ཚུ་ངོས་ལེན་མཛད་དེ་ ཐོག་མ་ཁྲིམས་ཞབས་ལས་གནང་མི་འཁྲུན་ཆོད་དེ་བསྟར་སྤྱོད་མཛད་གནང་ཟེར་ཞུ་ནི་ཨིན།
གོང་ལུ་ཁ་གསལ་ཞུ་དོ་བཟུམ་སྦེ་ ཞིབ་དཔྱད་འབདཝ་ད་ ཁྲིམས་ཀྱིས་རིང་ལུགས་དང་འཁྲིལ་ཞིབ་དཔྱད་འབད་བ་མ་ཏོགས་ དེ་ལས་འགེལ་བ་ཨིན་ན་ ཁྲིམས་སར་ངོ་བཅར་འབདཝ་ད་ཁྲིམས་ཞབས་ཀྱིས་དབྱེ་དཔྱད་མཛད་མཛདཔ་འོང་ཟེར་ཞུ་ནི་དང་ དེ་རེས་ཁྲིམས་ཞབས་ལུ་ ཉེས་འཛུགས་ཅན་འདི་ལྕོགས་གྲུབ་མེད་པའི་མི་ངོམ་གཅིག་བཟུམ་སྦེ་ཞུ་མི་འདི་ངོས་ལེན་མཛད་མ་གནང་ཟེར་ཞུ་ནི་དང་ གོང་ལུ་ཞུ་དོ་བཟུམ་སྦེ་ ངག་བརྗོད་ཚུ་འབྲུག་གི་སྒྲུབ་བྱེད་བཅའ་ཁྲིམས་༢༠༠༥ ཅན་མའི་དོན་ཚན་༨༤ པ་ལྟར་ ཉེས་ཅན་གྱི་ཁས་ལེན་འབད་བརྩི་སྟེ་ངོས་ལེན་མཛད་གནང་ཟེར་ཞུ་ནི་ཨིན།
ཁ༽ དོ་རུང་ཁོང་གཉིས་ཀྱིས་བར་ན་ ཡོངས་བསྡོམས་དངུལ་ཀྲམ་༢,༥༠༠,༠༠༠.༠༠ ༼ས་ཡ་གཉིས་དང་ འབུམ་ལྔ༽ ཐམ་པ་སྤྲོད་ལེན་འབད་ཡོདཔ་མ་ཚད་ དངུལ་སླར་ལོག་སྤྲོད་ཡོད་པའི་སྒྲུབ་བྱེད་ཕུལ་རུང་ ཐོག་མ་ཁྲིམས་ཞབས་ཀྱིས་ ངོས་ལེན་མ་མཛད་པར་ ནང་གསུག་དངུལ་ཀྲམ་ ས་ཡ་གཅིག་ སྤྲོད་ལེན་འབད་ཡོད་མི་འདི་གིས་ ཁེ་ཕན་འབྱུང་འདུག་པ་ལས་བརྟེན་ཉེས་ཁྲིམས་སྨིན་དགོ་པའི་བཀའ་རྒྱ་གནང་མི་ལུ་ཁེ་རྒུད་མ་བཏུབ་ཟེར་ཞུ་བའི་ཐད་ ཁོང་གཉིས་ཀྱིས་ དངུལ་ས་ཡ་གཅིག་དང་འབུམ་ལྔ་ཐམ་པ་སྤྲོད་ལེན་འབད་ཡོད་པའི་སྐོར་ཞུ་མི་འདི་ རྩོད་གཞི་དང་འབྲེལ་བ་མེདཔ་ལས་ལན་གསལ་ཞུ་དགོཔ་མེད་རུང་ ནང་གསུག་དངུལ་ཀྲམ་ས་ཡ་གཅིགཔོ་གི་ཐད་ དངུལ་ལོག་ཐོབ་ཡོད་ཟེར་ཞུ་མི་འདི་ ཉེས་འཛུགས་ཅན་གཉིས་ཀྱིས་ ཁྲིམས་ཞབས་ལུ་ ཉེས་འཛུགས་བཀལ་ཡོད་མི་ལས་གཟུར་ཐབས་ལུ་ དངུལ་ལོག་ཐོབ་ཅིག་ཟེར་རྫུན་གཏམ་ཞུཝ་མས་ཟེར་ཧེ་མ་ལས་ཞུ་ཡོདཔ་དང་ སྒྲུབ་བྱེད་ནང་ལུ་ཕུལཝ་བཞིན་ ཁོང་གཉིས་ཀྱིས་ དང་པ་ ཞིབ་དཔྱད་སྐབས་སུ་ དངུལ་བསྐྱི་བའི་གན་རྒྱ་བསྟོན་ནི་མེདཔ་པའི་ཁར་ གཉིས་པ་ དངུལ་འདི་ ཚེ་དབང་བཀྲིས་ཀྱིས་འབད་བ་ཅིན་ས་ཆ་ཉོ་ནི་དོན་ལས་ཟེར་སླབ་ཡོད་རུང་ སྣུམ་འཁོར་ཉོ་ཡོདཔ་དང་ བསམ་གཏན་གྱིས་འབད་བ་ཅིན་ རི་གླང་ཐང་གི་ལས་འགུལ་གྱི་དོ་ལུ་གྲོགས་རམ་འབད་ཡོད་མི་ལུ་ཚེ་དབང་བཀྲིས་ལུ་སྤྲོད་ཅིག་ཟེར་བ་དང་ བསམ་རང་ལས་འགུལ་སྐོར་ལས་གནས་ཚུལ་ཐོབ་ཡོདཔ་ གསུམ་པ་ ཁོང་གཉིས་ཀྱིས་ དངུལ་གྲངས་ས་ཡ་ལས་ཅད་དེ་ཨིན་རུང་ ལོ་རྒྱུས་ཧིང་སང་ས་བཤད་ནི་མེདཔ་མ་ཚད་ སྒྲུབ་བྱེད་ཚུ་ལུ་ལྟ་རུང་ ནང་གསུག་སྤྲོད་མི་འདི་ལུ་བརྟེན་ སམ་རང་གི་ལས་འགུལ་གྱི་དོན་ལས་ ཚེ་དབང་བཀྲིས་ཀྱིས་བསམ་གཏན་ལུ་ཁེས་དབང་གནས་ཚུལ་བྱིན་པ་ལས་བརྟེན་ ལས་འགུལ་དོན་ལུ་བཅའ་སྒྲིག་རྐྱབ་ནི་འགོ་སྐབས་ཐོབ་ཡོད་པའི་སྒྲུབ་བྱེད་ཚུ་བདེན་སྦྱོར་འབད་ཡོདཔ་དང་ བཞི་པ་ དངུལ་ས་ཡ་གཅིགཔོ་དེ་ ཞིབ་དཔྱད་སྐབས་སུ་ ནང་གསུག་ཨིན་པའི་ཉེས་པ་ཁེས་ལེན་འབད་ཡོདཔ་མ་ཚད་ དངུལ་དེ་ལས་བརྟེན་ ཁོང་རྩ་ཕན་གཉིས་ལུ་ ཁེ་ཕན་འབྱུང་འདུག་པ་མ་ཚད་ དངུལ་ལོག་སྤྲོད་ཡོད་པའི་སྤྱི་ཚེས་༡༤/༠༣/༢༠༡༨ འདི་ ངན་ལྷད་བཀག་སྡོམ་ལྷན་ཚོགས་ཀྱིས་ ཞིབ་དཔྱད་ སྤྱི་ལོ་༢༠༡༨ དབྱིན་ཟླ་༡ པ་ནང་ལུ་འབད་ཚར་བའི་རྗེས་སུ་ ཁོང་གཉིས་ཀྱིས་དངུལ་ ལོག་སྤྲོད་ཡོདཔ་སྦེ་བཟོ་སྟེ་ ཉེས་འཛུགས་ཉེས་མེད་ཉེས་གྲོལ་འགྱོ་ཐབས་དང་ ཁྲིམས་ཞབས་དབུ་སྐོར་རྐྱབ་ཐབས་ལུ་སྒྲུབ་བྱེད་ཕུཝ་ལས་ ཆེ་མཐོ་ཁྲིམས་ཞབས་ཀྱིས་ དངུལ་ལོག་སྤྲོད་ཡོད་ཟེར་བའི་སྒྲུབ་བྱེད་དེ་ངོས་ལེན་མཛད་མ་གནང་ཟེར་ཞུ་ནི་ཨིན་ལགས།
ག༽ སྒྲུབ་བྱེད་ B-4 དང་ B-9 གཉིས་ཀུ་ག་བསྡུར་འབདཝ་ད་ སྤྱི་ཚེས་མ་འདྲཝ་དང་འཛོལ་བ་ཡོད་མི་ དེ་ལས་ སྒྲུབ་བྱེད་ B-9 འདི་ སྒྲུབ་བྱེད་དེའི་ཤོག་གྲངས་ཚུ་ནང་ སྤྱི་ཚེས་མ་དྲཝ་ཡོད་པའི་སྐོར་ སྤྱི་ཚེས་དེ་བཅོ་ཁ་མ་བརྐྱབ་པར་ལུས་པའི་རྟགས་ཨིན་པས་ཟེར་ཞུ་བའི་ཐད་ སྒྲུབ་བྱེད་ B-4 འདི་ ཞིབ་དཔྱད་་སྐབས་སུ་ བསམ་གཏན་གྱི་ MacBook Pro Laptop ནང་ལས་ Jamesway ལས་སྡེ་གི་གསལ་བཀོད་specifications དང་  M/s Dhumal Metals Pvt. Ltd. ཟེར་མི་ལས་སྡེ་གཅིག་ནང་ལས་ སྤྱི་ཚེས་༢༨/༡༢/༢༠༡༦ ཅན་མའི་ བྱིའུ་ཅུང་བཏོན་ཁང་གི་བཀོད་རིས་drawings ཀྱི་ ཡིག་ཆའི་འདྲ་ཐོབ་ཡོད་མི་ཨིནམ་དང་ ཚེ་དབང་བཀྲིས་ཀྱིས་ དངུལ་ཀྲམ་ས་ཡ་གཅིག་ཐོབ་པའི་ཤུལ་ལུ་ ལས་འགུལ་འགོ་མ་བཙུགས་པའི་ཧེ་མ་ལས་ ལས་འགུལ་སྐོར་ལས་བསམ་གཏན་ལུ་ལས་འགུལ་གྱི་སྐོར་སླབ་བྱིན་མི་ལུ་བརྟེན་ བསམ་གཏན་གྱིས་ཞིབ་འཚོལ་འབད་ནི་གོ་སྐབས་ཐོབ་ཡོད་པའི་སྒྲུབ་བྱེད་བསྟོནམ་ཨིན་ཟེར་ཞུ་ནི་དང་  B-9 འདི་ བསམ་གཏན་གྱིས་ སྤྱི་ཚེས་ ༨/༡༠/༢༠༡༨ ལུ་ ཕུལ་བའི་ངག་བརྗོད་ལྟར་ ཁོ་གིས་ M/s Dhumal Metals Pvt. Ltd. ཟེར་མི་ལས་སྡེ་ནང་ལས་ སྤྱི་ཚེས་༢༨/༡༢/༢༠༡༦ ཅན་མ་ཐོབ་ཡོད་པའི་ བྱིའུ་ཅུང་བཏོན་ཁང་གི་བཀོད་རིས་ཀྱི་གུར་གཞི་བཞག་སྟེ་ བཟོ་ཡོད་པའི་ བཟོ་རིག་དང་གློག་མེའི་ཅ་ཆས་བཀོད་རིས་དེ་Civil and electrical items ཨིནམ་ལས་ སྒྲུབ་བྱེད་ B-4 དང་ B-9 གཉིས་ཀུ་ བརྟག་དཔྱད་འབདཝ་ད་ སྒོ་ནོར་ལས་ཁུངས་ཀྱི་རིན་བསྡུར་གསལ་སྒྲགས་ནང་གི་བཀོད་རིས་ སྒྲུབ་བྱེད་ B-10  དང་གཅིག་ཁར་ ཁྱད་པར་ཆུང་ཀུ་གཅིག་ཡང་མེད་པར་དགོས་མཁོ་ཚུ་ག་ར་གཅིག་མཚུངས་འབད་ཡོད་པའི་སྒྲུབ་བྱེད་ཨིནམ་ལས་ སྒྲུབ་བྱེད་ B-9 འདི་སྤྱི་ཚེས་༡༠/༠༥/༢༠༡༧ ལུ་ སྒོ་ནོར་ལས་ཁུངས་ཀྱི་རིན་བསྡུར་ཡིག་ཆ་གསལ་སྒྲགས་འབད་མི་མིན་པར་ བསམ་གཏན་གྱིས་སྒོ་ནོར་ལས་ཁུངས་ཀྱིས་བཟོ་རིག་འགོ་དཔོན་ངོམ་ཉི་མ་རྡོེ་ཟེར་མི་གཅིག་ལུ་བཟོ་ཅུག་སྟེ་ ཁོ་ར་གིས་རིན་བསྡུར་ནང་བཙུགས་མི་བཀོད་རིས་ཨིན་ཟེར་ཞུ་ནི་དང་ བསམ་གཏན་གིས་བཀོད་རིས་ཚུ་ཡང་ངོམ་ཉི་མ་རྡོེ་གིས་བཟོ་བཟོཝ་ཨིན་ཟེར་ཞུ་མི་འདི་ལུ་གཞི་བཞག་རུང་ ངོམ་ཉི་མ་རྡོེ་ཟེར་མི་འདི་ སོ་ནམ་ལྷན་ཁག་ནང་གི་བཟོ་རིག་འགོ་དཔོན་གཅིག་ཨིནམ་ལས་ བསམ་གཏན་ཁོ་གིས་ ས་ནམ་ལྷན་ཁག་གི་རིན་བསྡུར་བཙུགས་ནི་དོན་ལུ་ བཀོད་རིས་ཚུ་སོ་ནམ་ལྷན་ཁག་གི་བཟོ་རིག་འགོ་དཔོན་གཅིག་གིས་བཟོ་བཟོཝ་ཨིན་ཟེར་ཞུ་མི་དང་འཁྲིལཝ་ད་ བསམ་གཏན་ཁོ་གིས་ ཚེ་དབང་བཀྲིས་རྐྱངམ་ཅིག་མིན་པར་ གཞན་འགོ་དཔོན་ཚུ་དང་གཅིག་ཁར་ཡང་ དྲང་བདེན་མེད་པའི་བྱ་བ་འཐབ་པའི་སྒྲུབ་བྱེད་ཡང་སྟོནམ་མས་ཟེར་ཞུ་ནི་དང་གཅིག་ཁར་ སྒྲུབ་བྱེད་ཚུ་དབྱེ་དཔྱད་མ་མཛད་པར་འཁྲུན་ཆོད་གནང་ཡི་ཟེར་མི་འདི་ངོས་ལེན་མཛད་མ་གནང་ཟེར་ཞུ་ནི་ཨིན།
ང་༽ སྒྲུབ་བྱེད་ B-7 ནང་ལུ་ ངན་ལྷད་བཀག་སྡོམ་ལྷན་ཚོགས་ཀྱིས་ སྤྱི་ཚེས་༤/༡/༢༠༡༨ ལུ་ ཚེ་དབང་བཀྲིས་ཀྱི་ཡིག་ཚང་ནང་ བཙན་འཚོལ་འབད་བའི་སྐབས་ M/s STP གི་དེབ་ཆུང་ pamphlet གཅིག་ཐོབ་ཡོད་མི་འདི་ ཚེ་དབང་བཀྲིས་ཀྱི་ཡིག་ཚང་ནང་ལས་ཐོབ་ཐོབ་ཨིན་པའི་ངོས་ལེན་མིང་རྟགས་བཀོད་མ་ཚུགས་ཟེར་བའི་ཐད་ ངན་ལྷད་བཀག་སྡོམ་ལྷན་ཚོགས་ཀྱིས་ཚེ་དབང་བཀྲིས་ཀྱི་ཡིག་ཚང་ནང་བཙོན་འཚོལ་འབདཝ་ད་ དེབ་ཆུང་ pamphlet འདི་ཁོ་གི་ཡིག་ཚང་ནང་ལས་ཐོབ་ཡོདཔ་སྦེ་ཁོ་ར་གིས་ངན་ལྷད་བཀག་སྡོམ་ལྷན་ཚོགས་ལུ་ངག་བརྗོད་སྐྱི་ཚེས་༡༦/༡༡/༢༠༡༨ ཅན་མ་ནང་ལུ་སླབ་ཡོད་མི་འདི་ནང་གསལ་རི་རི་འབད་འཁོད་ཡོད་ཟེར་ཞུ་ནི་ཨིན།
དོ་རུང་ སྒྲུབ་བྱེད་ B-7 ནང་ M/s STP གི་དེབ་ཆུང་ pamphlet དེ་ Jamesway Incubator Company གི་གྲོས་འཆར་Specifications དང་ བཀོད་རིས་ Drawings ཨིན་མས་ཟེར་བ་དང་ སྒྲུབ་བྱེད་ B-4 དེ་ M/s Dhumal Metals Pvt. Ltd ཟེར་མི་གིས་གྲོས་འཆར་ཨིན་མས་ཟེར་ཞུ་བའི་ཐད་ གོང་ལུ་ཞུཝ་བཞིན་ སྒྲབ་བྱེ་ B-4 དེ་ ཞིབ་དཔྱད་སྐབས་སུ་ བསམ་གཏན་གྱི་ MacBook Pro Laptop ནང་ལས་ Jamesway ལས་སྡེ་གི་གསལ་བཀོད་specifications དང་  M/s Dhumal Metals Pvt. Ltd. ཟེར་མི་ལས་སྡེ་གཅིག་གི་ བྱིའུ་ཅུང་བཏོན་ཁང་གི་བཀོད་རིས་ drawings ཀྱི་ ཡིག་ཆའི་འདྲ་ཐོབ་ཡོད་མི་ཨིནམ་དང་ སྒྲུབ་བྱེད་ B-7 ཐད་ བསམ་གཏན་གྱིས་ཚེ་དབང་བཀྲིས་ཀྱི་ཡིག་ཚང་ནང་ དེབ་ཆུང་འདི་སྤྲོད་ཡོདཔ་ལས་ ཡིག་ཚང་ནང་ལས་ཐོབ་ཡོད་མི་དང་འཁྲིཝ་ད་ ཁོང་གཉིས་ཀྱིས་ ནང་གསུག་ལུ་བརྟེན་ བསམ་རང་གི་ལས་འགུལ་གྱི་དོན་ལུ་ རིན་བསྡུར་གསལ་སྒྲགས་མ་འབད་བའི་ཧེ་མ་ལས་ ཁ་སླབ་སྟེ་འཆར་གཞི་བརྩམ་ཡོད་པའི་སྒྲུབ་བྱེད་ཚུ་བདེན་འབྱོར་ཡོདཔ་ཨིན་ཟེར་ཞུ་ནི་ཨིན།

ཅ༽ དེ་དང་འདྲཝ་སྦེ་ འཁྲུན་ཆོད་ནང་ལུ་ བསམ་རང་ལས་འགུལ་གྱི་དོན་ལས་ བསམ་གཏན་གྱིས་ཞིབ་འཚོལ་འབད་དེ་ བཀོད་རིགས་སོགས་ཚེ་དབང་བཀྲིས་ལུ་སྤྲོད་པའི་རྗས་སུ་ སྒོ་ནོར་ལས་ཁུངས་ཀྱིས་ བཀོད་རིས་སྤྱི་ཚེས་༡༧/༠༣/༢༠༡༧ ལུ་བཟོ་ཡོདཔ་པའི་སྒྲུབ་བྱེད་ཕུལ་ཡོད་མི་འདི་ བཟོ་རིག་པ་ངོམ་པདྨ་དབྱངས་ཅན་གྱི་བཏང་བའི་གློག་འཕྲིན་གྱི་འདྲ་ལུ་གཞི་བཞག་ནུག་ཟེར་བ་དང་ བྱིའུ་ཅུང་བཏོན་ཁང་གི་བཀོད་རིས་འདི་ བཟོ་རིག་པ་པདྨ་དབྱངས་ཅན་གྱིས་AutoCAD གི་མཉེན་ཆས་ཐོག་ལུ་ ཚེ་དབང་བཀྲིས་ཀྱིས་བྱིན་མི་ རག་རིས་ལུ་གཞི་བཞག་ཐོག་བཟོ་ཡི་ཟེར་སླབ་ཡོད་རུང་ ཚེ་དབང་བཀྲིས་འདི་བཟོ་རིག་མཁས་ཆོག་མེནམ་ལས་བརྟེན་ དེའི་སྐོར་ འབྲེལ་ཡོད་འགོ་དཔོན་ཚུ་གིས་དེ་བཟུམ་མའི་སྐོར་སླབ་པ་མེད་པའི་སྐོར་ཞུ་བའི་ཐད་  སྒྲུབ་བྱེད་ B-11 ནང་བཟོ་རིག་པ་ངོམ་པདྨ་དབྱངས་ཅན་གིས་ ཚེ་དབང་བཀྲིས་ཀྱི་ བཟོ་རིག་འགོ་དཔོན་ པདྨ་དབྱངས་ཅན་ལུ་བཀོད་རིས་ཀྱི་རགས་རིས་སྤྲོད་ཡོད་མི་ལུ་གཞི་བཞག་ཐོག་ སྤྱི་ཚེས་༡༧/༣/༢༠༡༧ ལུ་ ཚེ་དབང་བཀྲིས་ལུ་ I have attached the hatchery plant in PDF form ཟེར་གློག་འཕྲིན་(email) ཐོག་ལས་ ལས་འགུལ་གི་དོན་ལུ་ཨིན་མི་བཀོད་རིས་ཚུ་ Attachements འབད་གཏང་ཡོད་ཟེར་སྒྲུབ་བྱེད་ཁ་གསལ་ཕུ་བ་མ་ཚད་ ཚེ་དབང་བཀྲིས་ཀྱིས་ ཁོ་ར་བཟོ་རིག་པ་མིན་ཟེར་ཞུ་བ་ཕུལ་མི་ལུ་ སྒྲུབ་བྱེད་འདི་ནང་ལུ་གཟིགས་པ་ཅིན་ ཁོ་གིས་བསམ་གཏན་གྱི་སྤྲོད་མི་བཀོད་རིས་འདི་ རིན་བསྡུར་ནང་བཙུགས་ནི་དོན་ལུ་ བསམ་གཏན་ལས་ལེན་ཏེ་ པདྨ་དབྱངས་ཅན་ལུ་བཀོད་རིས་ཐག་གཅད་བཟོ་བ་བསྐྱལ་བའི་སྒྲུབ་བྱེད་བསྟོན་ཡོདཔ་ཨིན་ཟེར་ཞུ་ནི་དང་ ཁོ་ར་གིས་ཕུལ་བའི་སྒྲུབ་བྱེ་ཁ་སྐོང་༣ པ་ཕུལ་ཡོད་མི་ནང་ལུ་མཁས་མཆོག་འདི་ ངོམ་ཧ་ན་ལུང་ཟེར་མི་གཅིག་དང་ཅིག་ཁར་ ཚེ་དབང་བཀྲིས་ཁོ་ར་ལཱ་འབད་ཡོདཔ་མ་ཚད་ བསམ་རང་གི་ལས་འགུལ་གྱི་དོན་ལས་ སྒོ་ནོར་ལས་ཁུངས་ནང་ལས་ མཁས་མཆོག་ཉེས་འཛུགས་ཅན་ཁོ་ར་ཨིནམ་ལས་ པདྨ་དབྱངས་ཅན་གྱི་ངག་རྗོད་ལུ་གཟིགས་རུང་ ཁོ་གིས་ལས་འགུལ་དོན་ལས་ བཀོད་རིས་ཚུ་ཡང་བསམགཏན་ལས་ལེན་ཏེ་ བཟོ་བཅུག་པའི་སྒྲུབ་བྱེད་བསྟོན་ཡོདཔ་ལས་ ཁོ་གིས་ནང་གསུག་ལུ་བརྟེན་ཏེ་ བསམ་རང་གི་ལས་འགུལ་འདི་ བསམ་གཏན་གྱིས་ཐོབ་ནིའི་འཆར་གཞི་བརྩམ་པའི་སྒྲུབ་བྱེད་འཐོན་ཡོདཔ་ཨིན་ཟེར་ཞུ་ནི་ཨིན།
ཆ༽ འཁྲུན་ཆོད་ནང་ལུ་ རིན་བསྡུར་པ་ ཀརྨ་ཚོང་ཁང་དང་ གདོང་ག་ཚོང་ཁང་གིས་ རིན་བསྡུར་སྐོར་ལས་ བསམ་གཏན་བཟུམ་སྦེ་ རིན་བསྡུར་མ་འབད་བའི་ཧེ་མ་ལས་གནས་ཚུལ་ཚུ་ག་ནི་ཡང་མ་ཤེས་པས་ཟེར་མི་ལུ་ཁེ་རྒུད་མ་བཏུབ་པ་དང་ ཚོང་ཁང་གཉིས་ཀྱིས་ ལས་འགུལ་འདི་གི་དགོས་མཁོ་ཚུ་མ་ཚང་མི་ལུ་བརྟེན་ རིན་བསྡུར་མ་ཐོབ་པའི་སྐོར་ཞུ་བའི་ཐད་ ཞིབ་དཔྱད་འབད་སྐབས་སུ་ ཁོང་རིན་བསྡུར་པ་ཚོང་ཁང་གཉིས་ཀྱིས་ སྒོ་ནོར་ལས་ཁུངས་ཀྱིས་རིན་བསྡུར་གསལ་སྒྲགས་དང་བསྟུན་ ལས་འགུལ་དོན་ལུ་བཅའ་མར་གཏོགས་ཡོདཔ་མ་གཏོགས་ རིན་བསྡུར་པ་བསམ་གཏན་བཟུམ་སྦེ་ ཚེ་དབང་བཀྲིས་གཅིག་ཁར་ནང་གསུག་སྤྲོད་ལེན་འབད་བའི་སྒྲུབ་བྱེད་ཡང་མེད་པའི་ཁར་ རྩོད་ཟླ་གཉིས་ཀྱིས་ རིན་བསྡུར་གྱི་དོན་ལས་འབྲེལ་བ་འཐབ་དོ་བཟུམ་མའི་འབྲེལ་བ་ཡང་མེདཔ་ལས་བརྟེན་ཨིན་ཟེར་ཞུ་ནི་དང་ དེ་དང་འདྲཝ་སྦེ་ སྒྲུབ་བྱེད་B-5 ནང་ལུ་གཟིགས་རུང་ བསམ་རང་གི་ལས་འགུལ་དོན་ལས་ བསམ་གཏན་གྱིས་before the tender was announced, I got the general layout, sketch and egg capacity for Samrang Project from Mr. Tshewang Tashi in his office ཟེར་རིན་བསྡུར་གསལ་བསྒྲགས་མ་འབད་བའི་ཧེ་མར་ ཚེ་དབང་བཀྲིས་གི་ཡིག་ཚང་ནང་ལུ་འབད་ བསམ་རང་གི་དེང་སང་སྒོང་རྡོག་འབུད་ཁང་གི་དོན་ལུ་ མ་དངུལ་ སྤྱིར་བཏང་བཀོད་རིས་སྒྲིགས་བཀོད་དང་ སྒོང་རྡོག་གི་འཐོན་ཤུགས་ཀྱི་སྐོར་ལས་ གནས་ཚུལ་ཚུ་ཐོབ་ཅི་ཟེར་སླབ་སྟེ་ ནང་གསུག་སྤྲོད་དགོ་པའི་པའི་དོན་ཁུངས་དང་ ནང་གསུག་ལས་བརྟེན་ཁོང་གཉིས་ཆ་རང་ལུ་ཁེ་ཕན་ཐོབ་ཡོད་པའི་སྒྲུབ་བྱེད་བསྟོན་ཡོདཔ་མ་ཚད་ སྒྲུབ་བྱེད་ B-13 ནང་ལུ་བསམ་གཏན་དང་ཚེ་དབང་བཀྲིས་ཀྱི་བར་ན་ སྤྱི་ཚེས་༤/༧/༢༠༡༧ ལུ་གདོང་དེབ་Facebook ནང་ འབྲེལ་བ་ཐབ་ཡོད་མི་ནང་ བསམ་གཏན་གྱིས་ ཚེ་དབང་བཀྲིས་ལུ་ “haven you given the docs to meena to tender out” ཟེར་ བཀོད་རིས་དང་གསལ་བཀོད་གཉིས་ཆ་ར་ སྒོ་ནོར་ལས་ཁུངས་ཀྱི་བཟོ་རིག་འགོ་དཔོན་ མི་ནཱ་ལུ་བྱིན་ག་མ་བྱིན་གྱི་སྐོར་ལས་ འདྲི་དཔྱད་འབད་ཡོད་མི་དང་ འདི་གི་ལན་ལུ་ཚེ་དབང་བཀྲིས་ཀྱིས་ “I did, they are doing civil and electrical works” སྤྲོད་ཅི་ཟེར་ཨིནམ་དང་ ཁོང་ཉེས་འཛུགས་ཅན་གཉིས་ཀྱིས་ནང་གསུགས་དངུལ་ཀྲམ་ས་ཡ་གཅིགཔོ་འདི་ལས་བརྟེན་ བསམ་རང་གི་ལས་འགུལ་གྱི་ལཱ་ཐོབ་ཐབས་ལུ་ ལས་འགུལ་གྱི་རིན་བསྡུར་གསལ་སྒྲགས་རང་མ་འབད་བའི་སྔ་གོང་ལས་བཀོད་རིས་ཚུ་བསམ་གཏན་གྱི་སྤྲོད་མི་དང་འཁྲིལ་རིན་བསྡུར་གསལ་བསྒྲགས་ནང་བསམ་གཏན་གྱི་བཀོད་རིས་ཚུ་ཚུད་དགོ་པའི་འཆར་གཞི་བརྩམ་པའི་སྒྲུབ་བྱེད་བསྟོན་ཡོདཔ་ཨིན།
དེ་མ་ཚད་ ཚེ་དབང་བཀྲིས་ཀྱིས་ བསམ་གཏན་ལུ་ “just maintain that we are not close” ཟེར་ འབྲེལ་བ་མེདཔ་བཟུམ་བཟོ་དགོ་ ཟེར་བའི་ཡིག་འཕྲིན་ཅིག་བཏང་ཡོདཔ་དང་ བསམ་གཏན་གྱིས་ ཚེ་དབང་བཀྲིས་ལུ་ “tell her to carefully examine the documents and tender out” ཟེར་ མོ་ལུ་སླབ་སྟེ་ ཡིག་ཆ་འདི་ལེགས་ཤོམ་སྦེ་བརྟག་ཞིབ་འབད་དེ་རིན་བསྡུར་འབད་ནི་འགོ་བཙུགས་ ཟེར་སླབ་བཞིན་དུ་ ཚེ་དབང་བཀྲིས་ཀྱིས་ཡང་ “ok”  ་བཏུབ་ཟེར་སླབ་ཡོད་མི་དང་ སྒྲུབ་བྱེད་ B-16 ནང་ བསམ་གཏན་གྱིས་ ཚེ་དབང་བཀྲིས་ལུ་ Rebateགོང་ཚད་ཕབ་ཆག་གི་སྐོར་ལས་འདྲིཝ་ད་ ཚེ་དབང་བཀྲིས་ཀྱིས་ “Just say I’ll calculate, do not commit” ཟེར་ འཕྲིན་ཡིག་བཏང་ཡོད་པའི་སྒྲུབ་བྱེད་དང་འཁྲིལཝ་ད་ བསམ་གཏན་གྱིས་ བྱིའུ་ཅུང་བཏོན་ཁང་གི་དོན་ལུ་ ཚེ་དབང་བཀྲིས་ལུ་བྱིན་ཡོད་མི་ འཕྲུལ་རིག་གསལ་བཀོད་དང་བཀོད་རིས་ཚུ་ རིན་བསྡུར་གི་བཀོད་རིས་ནང་ཚུད་དགོཔ་པའི་སྐོར་ཨིནམ་ལས་ ཁོང་གཉིས་ཀྱིས་ཁ་མཐུད་དེ་ རིན་བསྡུར་བསམ་གཏན་གྱི་ཐོབ་ཐབས་བསྒྲིགས་པའི་སྒྲུབ་བྱེད་བསྟོན་ཡོདཔ་ལས་ མཐོ་གཏུགས་ ཕྱིར་འབུད་མཛད་གནང་ཟེར་ཞུ་ནི་ཨིན།
ཇ༽ ངན་ལྷད་བཀག་སྡོམ་ལྷན་ཚོགས་ཀྱིས་ཞིབ་དཔྱད་འགོ་དཔོན་གྱིས་M/s Dhumal Pvt. Ltd ལུ་གློག་འཕྲིན་གཏང་མི་སྐོར་ཞུ་བའི་ཐད་ ངན་ལྷད་བཀག་སྡོམ་ལྷན་ཚོགས་ཀྱིས་ཞིབ་དཔྱད་འབད་བའི་ནམ་དུས་ལུ་ བསམ་གཏན་གྱིས་ངན་ལྷད་དང་འབྲེལ་བ་ཡོད་པའི་བྱ་བ་ནང་ལུ་ འབྲེལ་ཡོད་གནས་ཚུལ་ཚུ་ཐོབ་ཐབས་ལུ་ ལོ་རྒྱུས་དང་བརྡ་དོན་ཚུ་ཐོབ་ནི་དོན་ལས་གློག་འཕྲིན་གཏང་ཡོདཔ་མ་ཏོགས་ འདི་བཟུམ་འབད་མ་ཆོག་པ་ཅིན་ བཅའ་ཁྲིམས་ག་ཅིག་གི་དོན་ཚན་ག་ཅིག་ནང་ལུ་ འདི་བཟུམ་འབད་མི་ཆོག་ཟེར་ཡོདཔ་ཨིན་ན་ རྩོད་ཟླ་ཁོ་ར་གིས་འཁོད་ཡོད་མི་ངན་ལྷད་བཀག་སྡོམ་ལྷན་ཚོགས་ཀྱིས་དབང་ཚད་དང་ དེ་དང་འཁྲིལ་བའི་འགོ་དཔོན་ཚི་གི་ཀུན་སྤྱོད་རྣམ་བཞག་དང་བསྟུན་ ཞིབ་དཔྱད་འབད་འབདཝ་ཨིནམ་ལས་ དོན་མེད་ཚིག་འཚོལ་ཏེ་རྩོད་གཞིའི་དོན་ཁུངས་ལས་ཁ་བསྒྱུར་འབད་ནི་རྩིས་རྐྱབ་པ་ལས་བརྟེན་ མཐོ་གཏུགས་ཕྱིར་འབུད་མཛད་གནང་ཟེར་ཞུ་ནི་ཨིན།
4. ཐོག་མ་ཁྲིམས་ཞབས་ཀྱིས་ ཉེས་འདོགས་པས་ཞུ་མི་ནང་གསལ་ བསམ་གཏན་གྱིས་ ཚེ་དབང་བཀྲིས་ལུ་ བསམ་རང་ལས་འགུལ་གྱི་གནས་ཚུལ་དོན་ལུ་ནང་གསུག་སྤྲོད་ནུག་ཟེར་བ་དང་ ནང་གསུག་སྤྲོད་མི་དེ་ འཕྲུལ་རིག་གི་རྒྱབ་སྐྱོར་འབད་བྱིན་ཡོདཔ་ལས་ཨིན་ཟེར་རྟགས་མ་མཐུན་པར་ཞུ་ཡོད་མི་ལུ་ དབྱེ་དཔྱད་མ་མཛད་པར་འཁྲུན་ཆོད་གནང་མི་ལུ་ཁེ་རྒུད་མ་བཏུབ་ཟེར་ཞུ་བའི་ཐད་ སྒྲུབ་བྱེད་ B-2  ནང་ལུ་གཟིགས་རུང་ བསམ་གཏན་ཁོ་ར་གིས་ རང་དབང་དང་ དང་བླངས་ཐོག་ལས་ རི་གླང་ཐང་གི་ལས་འགུལ་མཇུག་བསྡུ་བའི་ཤུལ་ལུ་ ཚེ་དབང་བཀྲིས་དངུལ་དགོ་པས་ཟེར་སླབ་པའི་སྐབསས་སུ་ ཚེ་དབང་བཀྲིས་ཀྱིས་བསམ་གཏན་ཁོ་ར་ལུ་ རི་གླང་ཐང་ལས་འགུལ་ལཱ་འབད་བའི་སྐབས་སུ་ technical advice འབད་བྱིན་ཡོདཔ་ལས་as a Gratification  འབད་ཁོ་ར་གིས་ཁས་ལེན་འབད་ཡོད་མི་ལུ་ཉེས་འདོགས་པས་ཁུངས་བཀལ་ཡོད་ཟེར་ཞུ་ནི་དང་ ཁོ་གིས་ནང་གསུག་དངུལ་སྤྲོད་མི་འདི་ལུ་བརྟེན་ ཚེ་དབང་བཀྲིས་དང་ཁོ་གི་བར་ན་ ཤུལ་མའི་ལས་འགུལ་ཅིག་ཨིན་མི་ བསམ་གྲུབ་ལྗོངས་མཁར་ བསམ་རང་ལུ་ དེང་སང་གི་བྱིའུ་ཅུང་བཏོན་ཁང་དོན་ལུ་ ཅ་ཆས་བཀྲམ་སྤེལ་དང་གཞི་བཙུགས་འབད་ནི་ལཱ་ཚུ་ མི་གཞན་ལུ་མེན་པར་ བསམ་གཏན་གྱིས་ འཕྲོ་མཐུད་དེ་འབད་ནིའི་གོ་སྐབས་ཐོབ་ཐབས་ལུ་ ཁ་འབག་ལཱ་གི་དོན་ལས་ རིན་བསྡུར་གསལ་སྒྲགས་མ་འབད་བའི་ཧེ་མ་ལས་ ལས་འགུལ་སྐོར་ལས་སྙན་ཞུ་ཚུ་བསམ་གཏན་གྱིས་ཐོབ་སྟེ་ ཞིབ་འཚོལ་འབད་ནི་གོ་སྐབས་ཐོབ་པ་མ་ཚད་ ལས་འགུལ་འདི་གི་དོན་ལས་ གསོལ་བཀོད་དང་བཀོད་རིས་ཚུ་ཡང་ བསམ་གཏན་གྱིས་ཞིབ་འཚོལ་འབད་དེ་ ཚེ་དབང་བཀྲིས་ལུ་སྤྲོད་ཡོད་མི་དང་གཅིག་མཚུངས་འབད་ཡོད་མི་དང་འཁྲིལ་ ལས་འགུལ་གྱི་ལཱ་ཡང་བསམ་གཏན་གྱིས་ཐོབ་པའི་སྒྲུབ་བྱེད་ཕུལ་ཡོད་ཟེར་ཞུ་ནི་ཨིན། 
དེ་མ་ཚད་ ནང་གསུག་དངུལ་ཀྲམ་ས་ཡ་གཅིག་བྱིན་ཡོད་མི་འདི་ལས་བརྟེན་ ཚེ་དབང་བཀྲིས་ཀྱིས་སྣུམ་འཁོར་ཉོ་སྟེ་ཁེ་ཕན་ཐོབ་མ་ཚད་ བསམ་གཏན་གྱིས་ཡང་ རིན་བསྡུར་གསལ་བསྒྲགས་མ་འབད་བའི་ལོ་ངོ་གཅིག་གི་ཧེ་མ་ལས་ ནག་གསུག་འདི་ལུ་བརྟེན་ ཚེ་དབང་བཀྲིས་ལས་བསམ་རང་གི་ལས་འགུལ་གྱི་དོན་ལས་འཆར་གཞི་བརྩམ་ནི་ཐོབ་སྟེ་ ཁག་འབག་ལཱ་འདི་ M/s STP གིས་ཐོབ་ནིའི་ཐབས་ལུ་ གྱོས་ངན་རྩམ་ཡོད་པའི་མངོན་རྟགས་བྱུང་ཡོདཔ་ལས་ ནང་གསུག་སྤྲོད་ལེན་འདི་ལུ་བརྟེན་ ཁོང་ཉེས་འཛུགས་ཅན་གཉིས་ཀུ་ལུ་ཁེ་ཕན་བྱུང་བའི་སྒྲུབ་སྦྱེད་ཚུ་ ཚེ་ཚོམ་ལས་གྲོལ་བའི་རྒྱུ་མཚན་ཅན་གྱི་མངོན་རྟགས་ ཁྲིམས་སའི་རེ་སྐོང་ཡོངས་སུ་རྫོགས་པར་སྟོན་ཡོདཔ་ཞིན་ ཐོག་མ་ཁྲིམས་ཞབས་ཀྱིས་ཀྱང་ ཉེས་ཁྲིམས་སྨིན་གནང་ཡོད་ཟེར་ཞུ་ནི་ཨིན།

རྒྱུ་མཚན་འདི་འབདཝ་ལས་བ་རྟེན་ ཁོང་ཉེས་འཛུགས་ཅན་གཉིས་ཀྱིས་མཐོ་གཏུགས་འབད་ཡོད་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ ༢༠༠༡ ཅན་མའི་ དོན་ཚན་ ༡༡༡༼ཀ པ་ལྟར་ མཐོ་གཏུགས་ཕྱིར་འབུད་མཛད་གནང་ཟེར་ཞུ་ནི་དང་ ཐོག་མ་ཁྲིམས་ཞབས་ལས་གནང་བའི་འཁྲུན་ཆོད་ལྟར་ ཁོང་ཉེས་འཛུགས་ཅན་གཉིས་ལུ་ སྤྱི་གཡོགཔ་ལུ་ནང་གསུག་སྤྲོད་ལེན་འབད་བའི་གནོད་འགེལ་གྱི་ཉེས་ཁྲིམས་སྨིན་གནང་མི་དེ་ བསྟར་སྤྱོད་མཛད་གནང་བའི་ཁར་ འབྲུག་གི་ཉེས་འགེལ་ཁྲིམས་དེབ་༢༠༠༤ ཅན་མའི་དོན་ཚན་༤༧ པ་ལྟར་ རྩོད་ཟླ་ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིགཔོ་འདི་ལས་བརྟེན་ཁེ་ཕན་ཐོབ་མི་ རྒྱུ་དངོས་སྣུམ་འཁོར་ Baleno གཅིགཔོ་ དེ་རེས་ངན་ལྷད་བཀག་སྡོམ་ལྷན་ཚོགས་ནང་བཙན་ལེན་འབད་ཡོད་མི་འདི་བསྐྱར་ལེན་འབད་དགོཔ་མ་ཚད་ སྣུམ་འཁོར་ཉོ་བའི་ལྷག་ལུས་ དངུལ་ཀྲམ་ ༣༩༨,༥༧༥ ༼གསུམ་འབུམ་ དགུ་ཁྲི་ རྒྱད་སྟོང་ ལྔ་རྒྱ་ བདུན་ལྔ་༽ ཐམ་པ་འདི་ཡང་སྣུམ་འཁོར་དང་གཅིག་ཁར་ ཚེ་དབང་བཀྲིས་ལས་ བཙན་བཟུང་དང་བསྐྱར་ལེན་མཛད་གནང་ཟེར་མཐོ་གཏུགས་གསོལ་འདེབས་ཞུ་བ་་་་་་་”
༤.༤ 
རྩོད་ཟླ་ ཚེ་དབང་བཀྲིས་དང་ བསམ་གཏན་རྩ་ཕན་གཉིས་ཀྱིས་རྒྱབ་མི་ངོམ་ཆོས་གྲགས་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༡༦.༩.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་འདུན་ཕུལ་བའི་བཤེར་ལན་ སྤྱི་ཚེས་༡༦.༩.༢༠༢༢ ཅན་མའི་ནང་གསལ།
“་་་་་ཞུ་གསོལ་དེ་ནི། རྩོད་དཔོན་ཡོངས་ཁྱབ་ཡིག་ཚང་གིས་ སྤྱི་ཚེས་༠༢/༠༩/༢༠༢༢ ཅན་མའི་མཐོ་གཏུགས་བཤེར་ཡིག་དེ་ སྤྱི་ཚེས་༠༧/༠༩/༢༠༢༢ ཅན་མ་ལུ་ཕུལ་མི་དེའི་ལན་ཞུ་ན།

༡༽
རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་དེ་ནང་ མཐོ་གཏུགས་པ་ངོམ་ཚེ་དབང་བཀྲིས་ཀྱིས་ཉོ་ཡོད་པའི་ སྣུམ་འཁོར་ Baleno དེ་ ངན་ལྷད་བཀག་སྡོམ་ལྷན་ཚོགས་ཀྱིས་བཙན་ལེན་འབད་ཡོད་མི་དེའི་ དངུལ་ལྷག་ལུས་ དངུལ་ཀྲམ་ ༣༩༨,༥༧༥/- ༼གསུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ་༽ཐམ་པ་དེ་ཡང་ ནང་གསུག་དངུལ་ཀྲམ་ས་ཡ་གཅིག་པོ་ འདི་ནང་ལས་ཉོ་ཡོདཔ་ལས་བརྟེན་ མཐོ་གཏུགས་པ་ངོམ་ཚེ་དབང་བཀྲིས་ལས་ འབྲུག་གི་ཉེས་འགེལ་ཁྲིམས་དེབ་༢༠༠༤ ཅན་མའི་ དོན་ཚན་ ༤༧པ་ལྟར་ བཙན་བཟུང་དང་བསྐྱར་ལེན་མཛད་གནང་ཟེར་བའི་ལན་ཞུ་ན། མཐོ་གཏུགས་པ་གཉིས་ནས་ སྤྱི་ཚེས་༠༧/༠༩/༢༠༢༢ ལུ་འདིར་ཁྲིམས་འདུན་ལུ་ཕུལ་མི་དོན་ཚན་ ༡པའི་ ཁ༽པ་ནང་དང་ ཐོག་མ་ཁྲིམས་འདུན་ལུ་ སྤྱི་ཚེས་༡༦/༡༡/༢༠༢༠ལུ་ སྒྲུབ་བྱེད་༥པ་སྦེ་ཕུལ་ཡོདཔ་བཞིན་ མཐོ་གཏུགས་པ་༢གཉིས་ཀྱི་བར་ ཡོངས་བསྡོམས་དངུལ་ཀྲམ་༢,༥༠༠,༠༠༠/-༼ས་ཡ་གཉིས་དང་ ལྔ་འབུམ་༽ ཐམ་པ་སྤྲོད་ལེན་འབད་ཡོད་པའི་ནང་ལས།

ཀ༽ གོ་ཐོག་༡པ་ དངུལ་ཀྲམ་༡,༠༠༠,༠༠༠/-༼འབུམ་བཅུ་༽ཐམ་པའི་ཐད་ མཐོ་གཏུགས་པ་༢པ་ངོམ་བསམ་གཏན་གྱིས་ སྤྱི་ཚེས་༡༨/༠༤/༢༠༡༦ལུ་ དངུལ་ཁང་ནང་ལས་ཤོག་འཛིན་ཅེཀ་༤༨༩༧༡༡ ཐོག་ དངུལ་ཀྲམ་༡༠,༥༠,༠༠༠/- ༼ས་ཡ་གཅིག་དང་ལྔ་ཁྲི་༽ཐམ་པ་བཏོན་ཡོད་མི་དེ་ cheque counter folio ནང་ “T Tashi 10 lakhs and L-Pay( Labour Payment)” ཟེར་ཐོ་བཞག་བཞིན་ན་ དངུལ་སྤྲོད་ཡོདཔ་ལས་ ནང་གསུག་སྤྲོད་པ་ཅིན་ ཐོ་བཞག་འོང་ག་ཟེར་ཡང་བསྐྱར་ཞུ་ནི། 
ཁ༽ དེ་ལས་ གོ་ཐོག་༢པ་ སྤྱི་ཚེས་༡༠/༡༠/༢༠༡༦ལུ་དངུལ་ཀྲམ་༡,༥༠༠,༠༠༠/-༼ས་ཡ་གཅིག་ལྔ་འབུམ་༽ཐམ་པ་ ཤོག་འཛིན་ཅེཀ་ཨང་ ༢༢༩༩༥༦ཐོག་འབག་ཡོདཔ་བཞིན་ ཡོངས་བསྡོམས་དངུལ་ཀྲམ་༢,༥༠༠,༠༠༠/-༼ས་ཡ་གཉིས་དང་ ལྔ་འབུམ་༽ ཐམ་པ་སྤྲོད་ལེན་འབད་ནུག་ཟེར་ཞུ་ནི།

གོང་འཁོད་དངུལ་ལེན་མི་ནང་ལས་ དངུལ་ཀྲམ་༡,༥༠༠,༠༠༠/-༼ས་ཡ་གཅིག་དང་ལྔ་འབུམ་༽ཐམ་པ་དེ་ སྤྱི་ཚེས་༡༧/༡༠/༢༠༡༦ ལུ་ བསམ་གཏན་གྱི་དངུལ་ཁང་རྩིས་ཁྲ་ཨང་ ༠༠༠༠༠༦༦༦༦༡༠༡༨ ཅན་མ་ནང་ བསམ་གཏན་གྱི་ ལས་གཡོགཔ་ ངོམ་ཐུགས་གཏན་གྱིས་ ལོག་བཙུགས་ཡོད་མིའི་སྐོར་ ངན་ལྷད་བཀག་སྡོམ་ཡིག་ཚང་ནང་འབོད་བཀུག་མཛད་བཞིན་ན་ ངག་བརྗོད་ཡང་ངན་ལྷད་བཀག་སྡོམ་ཡིག་ཚང་ནང་ཕུལ་ཡོད་ཟེར་ཞུ་ནི། དེ་ལས་ དངུལ་ཀྲམ་ ༡,༠༠༠,༠༠༠/-༼འབུམ་བཅུ་༽ཐམ་པ་དེ་ སྤྱི་ཚེས་༡༤/༠༣/༢༠༡༨ལུ་ལོག་དངུལ་ཁང་རྩིས་ཁྲ་ཨང་ ༠༠༠༠༠༦༦༦༦༡༠༡༨ནང་ མཐོ་གཏུགས་པ་༡པ་ངོམ་ཚེ་དབང་བཀྲིས་ཁོ་རང་གིས་བཙུགས་ནུག་ཟེར་ཞུ་ནི། དངུལ་སྤྲོད་ནི་ཡོད་པའི་སྐོར་ མཐོ་གཏུགས་པ་༡པ་གིས་ངན་ལྷད་བཀག་སྡོམ་ཡིག་ཚང་ནང་སྤྱི་ཚེས་༢༩/༡༢/༢༠༡༧ ཅན་མའི་ངག་བརྗོད་ནང་ཕུལ་ཡོད་མི་དེ་ གཟིགས་གནང་ཟེར་ཞུ་ནི། དེ་མ་ཚད་ དངུལ་བསྐྱི་བའི་སྐོར་ མཐོ་གཏུགས་པ་གཉིས་ཀྱི་བར་ འཁྲུན་ཆོད་ཤོག་གྲངས་ཨང་༥༨༣ ཅན་མ་ནང་ཡོད་མི་ WeChat ནང་ཡང་ཡོད་མི་དེ་གཟིགས་གནང་ཟེར་ཞུ་ནི། དེ་ནང་ དངུལ་གྱི་ཚབ་སྦེ་རྩི་རང་གི་ས་ཆ་ཡང་ན་ དངུལ་ལོག་སྤྲོད་ནི་ཨིན་པའི་སྐོར་ ངག་བརྗོད་ནང་འཁོད་དེ་ཡོད་ཟེར་ཞུ་ནི། དེ་མ་ཚད་ དངུལ་ཀྲམ་ ༡,༠༠༠,༠༠༠/-༼འབུམ་བཅུ་༽ཐམ་པ་སྤྲོད་སྐབས་ དཔང་པོ་ངོམ་ཀརྨ་ཚེ་བསྟན་ཡང་ཡོདཔ་ལས་ དཔང་པོ་གིས་ཕུལ་མི་ངག་བརྗོད་དེ་ ཐོག་མའི་འཁྲུན་ཆོད་ཀྱི་ཤོག་གྲངས་༩༧༨པ་ནང་གཟིགས་གནང་ཟེར་ཞུ་ནི།

དེ་འབདཝ་ལས་བརྟེན་ རྩོད་དཔོན་ཡོངས་ཁྱབ་ཡིག་ཚང་གིས་ དངུལ་ལྷག་ལུས་ དངུལ་ཀྲམ་ ༣༩༨,༥༧༥/- ༼གསུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ་༽ཐམ་པ་དེ་ཡང་ འབྲུག་གི་ཉེས་འགེལ་ཁྲིམས་དེབ་༢༠༠༤ཅན་མའི་ དོན་ཚན་ ༤༧པ་ལྟར་ བཙན་བཟུང་དང་བསྐྱར་ལེན་མཛད་གནང་ཟེར་ཕུལ་མི་དེ་ ག་དེ་སྦེ་ཨིན་ན་ ཁྲིམས་ཞབས་ལས་དབྱེ་དཔྱད་མཛད་གནང་ཟེར་གསོལ་འདེབས་ཞུ་ནི། དངུལ་དེནི་ལོག་ངོམ་བསམ་གཏན་ལུ་སྤྲོད་ཡོད་མི་དེ་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་ ༤༼ཁ༽ པ་དང་ ༥༼ཀ༽པ་དེ་ལས་ ༩༦པ་ལྟར་དུ་ངོས་ལེན་མཛད་གནང་ཟེར་གསོལ་འདེབས་ཞུ་ནི། སྒྲུབ་བྱེད་འདི་གིས་ མཐོ་གཏུགས་པ་ངོམ་བསམ་གཏན་དང་ཚེ་དབང་བཀྲིས་གཉིས་ཀྱི་བར་ དངུལ་སྤྲོད་དེ་ ལོག་ལེན་ཚར་བའི་སྒྲུབ་བྱེད་སྟོནམ་མས་ཟེར་ཞུ་ནི།

༢༽
དེ་ལས་ རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་མཐོ་གཏུགས་བཤེར་ཡིག་དེ་ནང་ མཐོ་གཏུགས་པ་༡པ་ངོམ་ཚེ་དབང་བཀྲིས་ཀྱིས་ “གསར་སྤང་རི་གླང་ཐང་ལུ་ སྒོང་རྡོག་འབུད་མའི་མཁོ་ཆས་བཀྲམ་སྤེལ་དང་གཞི་བཙུགས་འབད་ནིའི་ལཱ་འབད་བའི་སྐབས་སུ་ ཉེས་འཛུགས་ཅན་ཚེ་དབང་བཀྲིས་ཀྱིས་ འཕྲུལ་རིག་གི་རྒྱབ་སྐྱོར་འབད་བྱིན་ཡོདཔ་ལས་སྤྲོད་ཡོདཔ་” ཟེར་བ་དང་ “ནང་གསུག་འདི་སྤྲོད་པའི་ཤུལ་ལུ་ དེའི་དགའ་ཚོར་དང་འདྲཝ་སྦེ་ བསམ་རང་ལུ་བྱིའི་ཅུང་བཏོན་ཁང་གི་རིན་བསྡུར་ཐོབ་ནི་དོན་ལས་ ཚེ་དབང་བཀྲིས་ཀྱིས་ རིན་བསྡུར་གསལ་བསྒྲགས་མ་འབད་བའི་ལོ་ངོ་༡ གི་ཧེ་མ་ལས་ ལས་འགུལ་དེ་ཡང་ བསམ་གཏན་གྱིས་ཐོབ་ཚུགསཔ་བཟོ་ནི་ལུ་ ཚེ་དབང་བཀྲིས་ཀྱིས་ ཁེ་དབང་ཅན་གྱི་བརྡ་དོན་ལོག་སྤྱོད་ཐོག་ ལས་འགུལ་སྐོར་ལས་སླབ་བྱིན་ཏེ་ བྱིའུ་ཅུང་བཏོན་ཁང་གི་ ཁག་འབག་རིན་བསྡུར་ཡང་བསམ་གཏན་གྱིས་ཐོབ་ཡོདཔ་་་་” ཟེར་ཕུལ་བའི་ཐད།

ཀ༽ ནང་གསུག་སྤྲོད་སྤྲོདཔ་ཡོད་པ་ཅིན་ ནང་གསུག་དེ་ གསར་སྤང་རི་གླང་ཐང་གི་འཕྲུལ་རིག་རྒྱབ་སྐྱོར་དོན་ལུ་སྤྲོད་སྤྲོདཔ་ཨིན་ན་ ཡངན་ ལོ་ངོ་གཅིག་གི་ཤུལ་ལས་ བསམ་རང་གི་ལས་འགུལ་གྱི་དོན་ལུ་སྤྲོད་པ་ཨིན་ནའི་སྐོར་ ད་ཚུན་རྩོད་དཔོན་ཡོངས་ཁྱབ་ཡིག་ཚང་གིས་ སྒྲུབ་བྱེད་ཕུལ་བ་མེད་ཟེར་ཞུ་ནི།

ཁ༽ ནང་གསུག་དེ་རིན་བསྡུར་གསལ་བསྒྲགས་མ་འབད་བའི་ལོ་ངོ་གཅིག་གི་ཧེ་མ་སྤྲོད་ནུག་ཟེར་བའི་ཐད་ དངུལ་ཀྲམ་༡,༠༠༠,༠༠༠/-༼འབུམ་བཅུ་༽ཐམ་པ་དེ་ སྤྱི་ཚེས་༡༨/༠༤/༢༠༡༦ལུ་ དང་ དངུལ་ཀྲམ་༡,༥༠༠,༠༠༠/-༼ས་ཡ་གཅིག་དང་ལྔ་འབུམ་༽ཐམ་པ་དེ་ སྤྱི་ཚེས་༡༠/༡༠/༢༠༡༦ལུ་སྤྲོད་ཡོད་རུང་ དངུལ་ཚུ་ག་ར་ མཐོ་གཏུགས་པ་༢པ་ལུ་ ལོག་སྤྲོད་ཚར་ནུག་ཟེར་ཞུ་ནི། དེ་ལས་ རིན་བསྡུར་ཡིག་ཆས་ཚུ་ སྤྱི་ཚེས་ ༡༠/༠༥/༢༠༡༧ ལས་ ༠༩/༠༦/༢༠༡༧ ཚུན་བཙོང་ནི་འགོ་བཙུགས་ནུག་ཟེར་ཞུ་ནི། དེ་འབདཝ་ད་ མཐོ་གཏུགས་པ་༢ཀྱི་བར་ དངུལ་སྤྲོད་ལེན་འབད་བ་ལུ་བརྟེན་ རིན་བསྡུར་དེ་ མཐོ་གཏུགས་པ་༢པ་ངོམ་བསམ་གཏན་ལུ་ འཐོབ་པའི་སྒྲུབ་བྱེད་མི་འཐོན་པས་ཟེར་ཞུ་ནི། དེ་ཡང་ རིན་བསྡུར་སྐོར་ཞུ་ན།

རིན་བསྡུར་ཡིག་ཆས་ཚུ་ སྤྱི་ཚེས་ ༡༠/༠༥/༢༠༡༧ ལས་ ༠༩/༠༦/༢༠༡༧ ཚུན་བཙོང་ནི་འགོ་བཙུགས་ནུག་ཟེར་ཞུ་ནི། དེའི་དོན་ལུ་ ཚོགས་ཆུང་ཁག་༣དང་ འཐུས་མི་མི་གྲངས་༡༢བསྐོ་བཞག་འབད་དེ་ཡོད་མི་དེ་ འཁྲུན་ཆོད་ཤོག་གྲངས་༧༩༢ ནང་ཡོད་མི་ཚོགས་ཆུང་དེ་ཡང་ སོ་ནམ་དང་ནགས་ཚལ་ལྷན་ཁག་གི་ སྒོ་ནོར་ལས་ཁུངས་ཀྱི་ཨིག་ཨང་ DoL/GEN-17/2016-2017/1439 སྤྱི་ཚེས་ ༡༢/༠༦/༢༠༡༧ ཅན་མའི་ཡིག་ཚང་བཀའ་རྒྱ་ལྟར་ (༡) Opening Committee (༢) Evaluation Committee (༣) Awarding Committee ཡོད་མི་ཚུ་གིས་ རིན་བསྡུར་ཡིག་ཆས་ཚུ་དབྱེ་ཞིབ་འབད་མི་དེ་ནང་ Evaluation Committee ནང་ལུ་མཐོ་གཏུགས་པ་ ༡པ་ ངོམ་ཚེ་དབང་བཀྲིས་ཡོད་མི་དེ་ནང་ རིན་བསྡུར་དངུལ་དམའ་ཤོ་ (lowest evaluated bid) དེ་ ཀརྨ་ཚོང་ཁང་ཨིན་པས་ཟེར་ཞུ་ནི། གལ་སྲིད་ནང་གསུག་ལེན་ཡོད་པ་ཅིན་ ཀརྨ་ཚོང་ཁང་མིན་པར་ བསམ་གཏན་གྱི་ལས་སྡེ་ STP འོང་དགོཔ་སྡོད་ནུག་ཟེར་ཞུ་ནི། དེ་འབདཝ་ད་ བསམ་གཏན་ལུ་འཐོབ་མི་དེ་ Awarding Committee ནང་ལྷོདཔ་ད་ལུ་ Turnkey project ཨིནམ་ལས་བརྟེན་ ཀརྨ་ཚོང་ཁང་འདི་ electrical གི་ ཚད་གཞི་མ་ཚང་བ་ལས་བརྟེན་ རིན་བསྡུར་ནང་ལས་ Disqualify ཡར་སོང་བ་ལས་བརྟེན་ Second lowest evaluated bid དེ་ ངོམ་བསམ་གཏན་གྱི་ཨིནམ་ལས་ ངོམ་བསམ་གཏན་ལུ་འཐོབ་ཅི་ཟེར་ Awarding Committee གི་གྲོས་ཆོད་ཨང་ DoL/GEN-17/2017-18/ སྤྱི་ཚེས་ ༢༡/༠༧/༢༠༡༧ ཅན་མ་ལུ་ ཧིང་སང་ས་འཁོད་དེ་ཡོད་མི་དེ་ནང་ ངོམ་ཚེ་དབང་བཀྲིས་དེ་མིན་འདུག་ཟེར་ཞུ་ནི། ཡིག་ཆ་དེ་ འཁྲུན་ཆོད་ཤོག་གྲངས་༧༩༩པ་ནང་ཡོདཔ་དང་  Turnkey project ཟེར་མི་དེ་ Section II: Bid Data Sheet (BDS) ITB 39.3(a) “…bidders are advised to quote for all items in particular lot to make the project a complete package ready for operation with technical experts required for project implementation” ཟེར་བ་དང་ ITB 39.3(e)(a) པ་ནང་ “…The goods have to be delivered and installed, test run and handed over to purchaser within 240 days…” ཟེར་ཡོདཔ་ལས་ ཡན་ལག་གཅིག་མ་ཚང་རུང་ རིན་བསྡུར་ནང་ལས་ Disqualify འགྱོ་ནི་ཨིན་པས་ཟེར་ཞུ་ནི། དེ་འབདཝ་ལས་བརྟེན་ ཀརྨ་ཚོང་ཁང་འདི་ electrical གི་ ཚད་གཞི་མ་ཚང་བ་ལས་བརྟེན་ ཡིན་བསྡུར་ནང་ལས་ Disqualify ཡར་སོང་བའི་སྐོར་ཀརྨ་ཚོང་ཁང་གི་ལས་གཡོགཔ་གིས་ཕུལ་བའི་ངག་བརྗོད་འདི་ འཁྲུན་ཆོད་ཤོག་གྲངས་ ༡༤༡-༡༤༧ ནང་ལུ་ཡོད་མི་དེ་གཟིགས་གནང་ཟེར་ཞུ་ནི་དང་ རིན་བསྡུར་ཡིག་ཆས་འདི་ འཁྲུན་ཆོད་དེའི་ཤོག་གྲངས་ ༨༥༩-༩༥༧ ཚུན་ཡོད་མི་འདི་ཡང་ གཟིགས་གནང་ཟེར་ཞུ་ནི། དེ་མ་ཚད་ རིན་བསྡུར་ཡིག་ཆ་ངོ་མ་དེ་ ད་ཚུན་ཡང་ རྩོད་དཔོན་ཡོངས་ཁྱབ་ཡིག་ཚང་གིས་ཁྲིམས་འདུན་ལུ་ཕུལ་མ་བཏུབ་པར་སྦ་བཞག་ཡོདཔ་ལས་ རིན་བསྡུར་ཡིག་ཆ་ངོ་མ་དེ་གཟིགས་ཞིབ་མཛད་པ་ཅིན་ རིན་བསྡུར་དེ་ ངོམ་བསམ་གཏན་གྱིས་ཐོབ་དགོ་པའི་སྐོར་ ཧིང་སང་ས་འཁོད་དེ་ཡོད་ཟེར་ཞུ་ནི། དེ་མ་ཚད་ དཔང་པོ་ཚུ་གིས་ ཐོག་མ་ཁྲིམས་འདུན་ལུ་ཕུལ་མི་ངག་བརྗོད་ཚུ་ འཁྲུན་ཆོད་ཤོག་གྲངས་ ༩༥༨-༩༦༢ པ་ཚུན་ཡོད་མི་དེ་ཡང་གཟིགས་ཞིབ་མཛད་གནང་ཟེར་གསོལ་འདེབས་ཞུ་ནི། 

༣༽ དེ་ལས་ རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་མཐོ་གཏུགས་བཤེར་ཡིག་ནང་ ཚེ་དབང་བཀྲིས་ཀྱིས་ རིན་བསྡུར་གསལ་བསྒྲགས་མ་འབད་བའི་ལོ་ངོ་༡ གི་ཧེ་མ་ལས་ ལས་འགུལ་དེ་ཡང་ བསམ་གཏན་གྱིས་ཐོབ་ཚུགསཔ་བཟོ་ནི་ལུ་ ཚེ་དབང་བཀྲིས་ཀྱིས་ ཁེ་དབང་ཅན་གྱི་བརྡ་དོན་ལོག་སྤྱོད་ཐོག་ ལས་འགུལ་སྐོར་ལས་སླབ་བྱིན་ནུག་ ཟེར་བ་དང་ བཟོ་བཀོད་དང་ བཀོད་རིས་ལས་བརྟེན་ རིན་བསྡུར་དེ་ངོམ་བསམ་གཏན་གྱིས་འཐོབ་ནུག་ཟེར་བའི་ཐད་།

ཀ༽ བསམ་རང་གི་ལས་འགུལ་དོན་ལུ་ ཁེ་དབང་ཅན་གྱི་བརྡ་དོན་དེ་ངོམ་ཚེ་དབང་བཀྲིས་ལས་ཐོབ་པ་མིན་པར་ སྒོ་ནོར་ལས་ཁུངས་ནང་ལུ་ ལས་འགུལ་ག་ཅི་རང་ཡོད་ག་ དེའི་སྐོར་ ལས་ཁུངས་དང་ལྷན་ཁག་གི་ལོ་བསྟར་འཆར་ཞི་ཐོ་དེབ་ Yearly Plan Document ནང་ལུ་ཡོདཔ་མ་ཚད་ ལས་ཁུངས་གྱི་བརྡ་བྱང་ནང་ཡང་འདུག་པའི་ བརྡ་དོན་ཨིན་པའི་སྐོར་ ཐོག་མ་ཁྲིམས་འདུན་ལུ་ཕུལ་མི་སྒྲུབ་བྱེད་དེ་ འཁྲུན་ཆོད་ཤོག་གྲངས་༣༣༣ ཅན་མ་དེ་ནང་གཟིགས་གནང་ཟེར་ཞུ་ནི། 

ཁ༽ རིན་བསྡུར་སྐོར་ དཔང་པོ་ཚུ་དང་རིན་བསྡུར་འཐུས་མི་ཚུ་གིས་ཕུལ་མི་དེ་ནང་ རིན་བསྡུར་གི་བྱ་རིམ་སྐོར་འཁོད་དེ་ཡོདཔ་མ་ཚད་ རིན་བསྡུར་གྱི་ བཟོ་བཀོད་ བཀོད་རིས་དང་ གསལ་བཀོད་ དེ་ལས་ སྒོང་རྡོག་གི་ཚད་གཞི་ཐོབ་ཡོད་མི་ཚུ་དང་ རིན་བསྡུར་ག་དེ་སྦེ་ཐོབ་པ་ཨིན་ནའི་སྐོར་ཡང་ཧིང་སང་ས་འཁོད་དེ་ཡོད་རུང་ ཐོག་མ་ཁྲིམས་འདུན་ལས་དབྱེ་དཔྱད་མ་མཛད་པར་བཞག་ཡོད་ཟེར་ཞུ་ནི། ངག་བརྗོད་ཚུ་ནང་ཡོད་མི་དེ་ བཅུད་སྡུད་ཞུ་ན། དཔང་པོ་ཚུ་དང་རིན་བསྡུར་འཐུས་མི་ཚུ་གིས་ཕུལ་མི་དེ་ནང་། བཟོ་བཀོད་དང་ བཀད་རིས་ཚུ་ མཁས་ཆོག་ངོམ་ཧ་ན་ལུངམ་ཟེར་མི་གིས་བཟོ་བཞིན་ན་ ངོམ་ཚེ་དབང་བཀྲིས་ཀྱིས་ བཟོ་རིག་པ་ཚུ་ལུ་བཏང་བའི་ཤུལ་ལས་ བཟོ་རིག་པ་ ངོམ་པདྨ་དབྱངས་ཅིན་གྱིས་ Auto Cadནང་ལུ་བཟོ་ནི་ཡོདཔ་དང་ ངོམ་མི་ན་དེ་བི་གིས་ཡང་བལྟ་བཞིན་ན་ ལས་ཁུངས་ཀྱི་འགོ་དཔོན་ཚུ་གིས་ ཐག་བཏོགཔ་ཨིནམ་དང་ བཟོ་བཀོད་དང་བཀད་རིས་དེ་ རིན་བསྡུར་གྱི་དགོས་མཁོ་ངོ་མ་མིན་ཟེར་ཕུལ་ཡོད་ཞུ། དེ་མ་ཚད་རིན་བསྡུར་དེ་ open tender ཨིནམ་ལས་ཁེ་དབང་ཅན་གྱི་བརྡ་དོན་མིན་ཟེར་ཕུལ་ཡོདཔ་དང་ རིན་བསྡུར་དེ་ Turnkey project ཨིནམ་ལས་ མི་ངོམ་ག་ལུ་ཡང་ཕྱོགས་བཟུང་འབད་མི་ཚུགས་ཟེར་ཞུ་ཡོདཔ་དང་ འཐུས་མི་ཡང་མི་ངོམ་༡༢་ཡོད་པའི་སྐོར་ཞུ་ཡོད་ཟེར་ཞུ་ནི། དཔང་པོ་ཚུའི་ངག་བརྗོད་དེ་ འཁྲུན་ཆོད་ཤོག་གྲངས་༩༦༡-༩༦༢པ་ནང་ཡོད་རུང་ རིན་བསྡུར་གྱི་ཁྲི་འཛིན་ དཔང་པོ་ངོམ་བཀྲིས་བསམ་གྲུབ་ཀྱིས་ཕུལ་མི་དེ་ འཁྲུན་ཆོད་ནང་མིན་འདུག་བསྟུན་ ཆེ་མཐོ་ཁྲིམས་ཞབས་ལས་ དཔང་པོ་ངོམ་བཀྲིས་བསམ་གྲུབ་ཀྱི་ངག་བརྗོད་དེ་ དབྱེ་དཔྱད་གཟིགས་གནང་ཟེར་གསོལ་འདེབས་ཞུ་ནི། དཔང་པོ་ཚུ་གིས་ཞུ་མི་དང་བསྟུན་ རིན་བསྡུར་ཡིག་ཆས་ནང་གི་ Section VI: Schedule of Supply. 4. Drawings ནང་ལུ་ “Bidders must submit the detailed Drawings of the plant (Plumbing, Sanitary and Electrical Wiring) based on the layout plan attached” ཟེར་ཡོདཔ་ལས་ བཀོད་རིས་དེ་ ལས་ཁུངས་ཀྱིས་ག་ཅི་བཟུམ་བཟོ་རུང་བཟོ་ རིན་བསྡུར་པ་གིས་ detailed Drawings བཟོ་དགོ་ཟེར་འདུག་པ་ལས་བརྟེན་ རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་དེ་ མ་བདེན་པའི་གནད་དོན་ཕུལ་བ་ཨིན་པས་ཟེར་ཞུ་ནི། ལས་འགུལ་དོན་ལུ་ཡིག་ཆས་བཟོ་ཡོད་མི་ ལས་རིམ་ཚུའི་སྐོར་ དཔང་པོ་ངོམ་མི་ན་དེ་བི་གི་ Laptop ནང་ཡོད་མི་དེ་ འཁྲུན་ཆོད་ཤོག་གྲངས་ ༩༦༣པ་ནང་ཡོད་མི་དེ་ གཟིགས་གནང་ཟེར་ཞུ་ནི།

ག༽ དེ་ལས་རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་དེ་ནང་ མཐོ་གཏུགས་པ་ངོམ་བསམ་གཏན་གྱིས་ མཐོ་གཏུགས་པ་ངོམ་ཚེ་དབང་བཀྲིས་ལུ་ རིན་བསྡུར་ཡིག་ཆས་ཚུ་ གྲ་སྒྲིག་སོང་ཡི་ག་ཟེར་ཡང་འབྲི་ནུག་ཟེར་བའི་ཐད་ དཔང་པོ་ངོམ་མི་ན་དེ་བི་གིས་ཕུལ་མི་དེ་ནང་ བསམ་གཏན་གྱིས་ མི་ན་དེ་བི་སྡོད་སར་ཡང་འོང་བཞིན་ན་ དེའི་སྐོར་འདྲི་ནི་ཡོད་ཟེར་བ་དང་ འདི་བཟུམ་འདྲི་ཆོག་ཟེར་ཡོདཔ་ལས་བརྟེན་ རྩོད་དཔོན་ཡོངས་ཁྱབ་ཡིག་ཚང་གིས་ འདི་བཟུམ་མི་ཆོག་ཟེར་ཕུལ་མི་དེ་མ་བདེན་པའི་ཞུ་བ་ཨིན་པས་ཟེར་ཞུ་ནི།

ང་༽ དེ་ལས་བཀོད་རིས་དེ་ ངོམ་བསམ་གཏན་གྱིས་ ཚེ་དབང་བཀྲིས་ལུ་ Thumbdrive ཐོག་སྤྲོད་ནུག་ཟེར་བའི་ཐད་ Thumbdrive དེ་ རྩོད་དཔོན་ཡོངས་ཁྱབ་ཡིག་ཚང་གིས་ ད་ཚུན་ཡང་ཁྲིམས་ཞབས་སར་ཕུལ་བ་མེད་ཟེར་ཞུ་ནི་དང་ Pamphlets/brochures/samples ་ཚུ་ཡང་བསམ་གཏན་ལས་ལེན་ནུག་ཟེར་བའི་ཐད་ དཔང་པོ་ཚུ་གིས་ཕུལ་མི་དེ་ནང་ རིན་བསྡུར་གསལ་བསྒྲགས་མ་འབད་བའི་ཧེ་མ་ ཡིག་ཆས་ Pamphlets/brochures/samples ་ཚུ་ལེན་ཆོག་ཟེར་ཕུལ་ཡོད་པ་གིས་མ་ཚད་ Open Source www.jcmincubator.com ཚུ་ནང་ཡོད་རུང་ ཐོག་མ་ཁྲིམས་འདུན་ལས་ དབྱེ་དཔྱད་མ་མཛད་པར་བཞག་འདུག་ཟེར་ཞུ་ནི།

ཅ༽ དེ་བཞིན་ ངོམ་བསམ་གཏན་གྱིས་ རིན་བསྡུར་ནང་གི་མ་དངུལ་ཚུ་ཡང་ ངེས་གཏན་ Exact སྦེ་ཤེས་ནུག་ཟེར་བའི་ཐད་ མ་དངུལ་གྱི་སྒྲུབ་བྱེད་དེ་ད་ཚུན་ཡང་ཕུལ་བ་མེད་རུང་ གུས་མཐོ་གཏུགས་པ་༢ནས་ཕུལ་ན་ རྩོད་དཔོན་ཡོངས་ཁྱབ་ཡིག་ཚང་གིས་ མ་དངུལ་སྐོར་འཛོལ་བ་ཡོད་མི་དེ་ཡང་ ལས་ཁུངས་ཀྱི་ཡིག་ཨང་ DoI/Gen-17/2016-2017/1275 སྤྱི་ཚེས་ ༠༩/༠༥/༢༠༡༧ ཅན་མའི་ནང་ལུ་དངུལ་ཀྲམ་ ༣༣,༣༡,༡༤༧.༡༩ ༼ས་ཡ་གསུམ་དང་ གསུམ་འབུམ་གསུམ་ཁྲི་གཅིག་སྟོང་ གཅིག་བརྒྱ་ཞེ་བདུན་དང་ཕྱེད་ཀྲམ་བཅུ་དགུ་༽ཐམ་པ་ཡོད་མི་དེ་དང་ བསམ་གཏན་གྱིས་ ལས་འགུལ་གྱི་དོན་ལུ་ཐོབ་མི་དངུལ་ཀྲམ་ ༣༣,༠༢,༣༣༤༢.༩༡ ༼ས་ཡ་སོ་གསུམ་དང་ གཉིས་ཁྲི་གསུམ་སྟོང་གསུམ་བརྒྱ་ཞེ་གཉིས་དང་ ཕྱེད་ཀྲམ་གོ་གཅིག་༽ ཐམ་པ་དང་གཅིག་ཁར་འཛོལ་བ་ཨིན་པས་ཟེར་ཞུ་ནི།

དེ་འབདཝ་ལས་བརྟེན་ རྩོད་དཔོན་ཡོངས་ཁྱབ་ཡག་ཚང་གིས་ཕུལ་མི་དེ་མ་བདེན་པའི་གནད་དོན་ཨིནམ་ལས་ རྩོད་དཔོན་ཡོངས་ཁྱབ་ཡིག་ཚང་གིས་ཕུལ་མི་དེ་ཕྱིར་འབུད་མཛད་གནང་ཟེར་གསོལ་འདེབས་ཞུ་ནི།

བཅས་གསོལ་འདེབས་ཞུ་བ་དེ་ཡང་།

༡༽ སྤྱི་ཚེས་༠༧/༠༩/༢༠༢༢ ཅན་མ་ལུ་ཕུལ་མི་མཐོ་གཏུགས་བཤེར་དེ་ལྟར་ ཁྲིམས་ཞབས་ལས་ དབྱེ་དཔྱད་མཛད་གནང་ཟེར་ཞུ་ནི།

༢༽ དངུལ་སྤྲོད་ལེན་སྐོར་ མཐོ་གཏུགས་པ་ངོམ་ཚེ་དབང་བཀྲིས་ཀྱིས་ཕུལ་བའི་ ངག་བརྗོད་ སྤྱི་ཚེས་༢༩/༡༢/༢༠༡༧ ཅན་མ་འདི་གཟིགས་གནང་ཟེར་ཞུ་ནི།

༣༽ ཐོག་མ་ཁྲིམས་འདུན་ལུ་ དཔང་པོ་ཚུ་གིས་ཕུལ་མི་ ངག་བརྗོད་ཚུ་གཟིགས་ཞིབ་མཛད་གནང་ཟེར་གསོལ་འདེབས་ཕུལ་ནི་ལགས།

༤༽ ལས་འགུལ་དང་བསྟུན་པའི་རིན་བསྡུར་ཡིག་ཆས་དང་འཐུས་མིའི་གྲོས་ཆོད་ཚུ་ དབྱེ་དཔྱད་མཛད་གནང་ཟེར་གསོལ་འདེབས་ཞུ་ནི།

༥༽ ངག་བརྗོད་འབྲི་ཤོག་དེ་ནང་ “…You have a right to a Jabmi. If you cannot afford a Jabmi, the Government will provide you with a Jabmi” ཟེར་ཡོད་རུང་ མཐོ་གཏུགས་པ་ཚུ་ལུ་ རྒྱབ་མི་ཐོབ་དབང་མ་སྤྲོད་པ་གིས་མ་ཚད་ “…If you cannot afford a Jabmi, the Government will provide you with a Jabmi” ཟེར་ཡོད་རུང་ རྒྱབ་མི་གཅིག་ཡང་མ་སྤྲོད་པར་ངག་བརྗོད་ལེན་མི་དེ་ འབྲེལ་ཡོད་འབྲུག་གི་སྒྲུབ་བྱེད་བཅའ་ཁྲིམས་དང་ འབྲུག་གི་ངན་ལྷད་བཀག་སྡོམ་བཅའ་ཁྲིམས་༢༠༡༡ ཅན་མ་ལྟར་མཛད་གནང་བཞིན་ན་ རིན་བསྡུར་གྱི་ལམ་ལུགས་ལྟར་ དབྱེ་དཔྱད་མཛད་གནང་ཟེར་གསོལ་འདེབས་ཞུ་ནི།

༦༽ དེ་ལས་ མཐོ་གཏུགས་པ་གཉིས་ཀྱི་བར་ དངུལ་ཚུ་སྤྲོད་ལེན་འབད་ཚར་ཡོདཔ་ལས་ ནང་གསུག་སྤྲོད་པའི་སྒྲུབ་བྱེད་མ་མཐོནམ་ལས་བརྟེན་ ནང་གསུག་གི་ཉེས་འཛུགས་དེ་ཕྱིར་འབུད་མཛད་བཞིན་ན་ སྤྱི་ཚེས་༢༢/༠༨/༢༠༢༢ ལུ་ ཐོག་མ་ཁྲིམས་འདུན་ལས་གནང་མི་ འཁྲུན་ཆོད་ཨང་ ༼ཐིམ་ཕུག་༢༠༢༢/༡༠༥༩༽ ཅན་མ་དེ་ཕྱིར་འབུད་མཛད་གནང་ཟེར་གསོལ་འདེབས་ཞུ་ནི། བཅས་གོང་འཁོད་གནད་དོན་དང་ མཐོ་གཏུགས་གནད་དོན་གསོལ་འདེབས་ལྟར་ མཐོ་གཏུགས་པ་གཉིས་པོ་དེ་ ཉེས་མེད་དམ་གྲོལ་མཛད་གནང་ཟེར་གསོལ་འདེབས་ཞུ་བ་་་་་་”
༥༽
རྩོད་གཞིའི་རྒྱབ་ཁུངས། 

མཐོ་གཏུགས་པ་ རྩོད་དཔོན་ཡོངས་ཁྱབ་ཡིག་ཚང་དང་ མཐོ་གཏུགས་པ་ རྩོད་ཟླ་ཚེ་དབང་བཀྲིས་དང་ བསམ་གཏན་ རྩ་ཕན་ཚུ་གིས་བར་ན་ རྩོད་གཞི་འཐོན་དགོས་པའི་གནད་དོན་གཙོ་བོ་རང་ ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་ནས་ ཁྲིམས་སར་ཕུལ་བའི་ ཉེས་འཛུགས་ནང་གསལ་ སྤྱི་ཚེས་༡༡.༡༠.༢༠༡༦ ལུ་ ངན་ལྷད་བཀག་སྡོམ་ལྷན་ཚོགས་ཀྱིས་ གསང་བའི་སྙན་ཞུ་འབྱོར་བའི་ནང་གསལ་ སོ་ནམ་དང་ནགས་ཚལ་ལྷན་ཁག་འོག་གི་སྒོ་ནོར་ལས་ཁུངས་ནང་ལུ་ སྒོ་ནོར་ཐོན་སྐྱེད་འགོ་དཔོན་གོངམ་ རྩོད་ཟླ་ཚེ་དབང་བཀྲིས་ཀྱིས་ སྤྱི་གཡོགཔ་གི་ ཀུན་སྤྱོད་རྣམ་གཞག་གམ་ བཟང་སྤྱོད་རྣམ་གཞག་གི་ འགན་འཁྲི་མ་བཟུང་བར་ མཐོ་གཏུགས་པ་ བསམ་གཏན་ལས་ དངུལ་ཀྲམ་ ༡༠༠༠,༠༠༠/- ༼ས་ཡ་གཅིག༽ཐམ་པ་ ལེན་ཏེ་ ཁེ་ཕན་བྱུང་བའི་མཐར་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་དེ་ གཞན་ལུ་མིན་པར་ བསམ་གཏན་ལུ་རང་ཐོབ་ཚུགས་བཟོ་ནིའི་ དམིགས་ཡུལ་བཀོད་དེ་ རིན་བསྡུར་གསལ་བསྒྲགས་མ་འབད་བའི་ ལོ་ངོ་གཅིག་གི་ཧེ་མ་ལས་ར་ བསམ་རང་ལས་འགུལ་གྱི་ གནས་ཚུལ་མ་ཚད་པར་ བཟོ་བཀོད་དང་ རགས་རིས་༼Sketch༽ དེ་ལས་ སྒོང་རྡོག་ཚད་གཞི་ཚུ་ག་ར་ བསམ་གཏན་ལུ་སྤྲོད་པ་བཞིན་དུ་ བསམ་གཏན་གྱིས་ ལས་འགུལ་འདིའི་སྐོར་ལས་ ཕྱི་རྒྱལ་ལས་སྡེ་དང་མཉམ་ ཞིབ་འཚོལ་འབད་དེ་ བྱིའུ་ཅུང་བཏོན་ཁང་གི་ བཀོད་རིས་དང་ གསལ་བཀོད་ བཟོ་ཀོད་ དེ་ལས་ སྒོང་རྡོག་གི་ཚད་གཞི་ཐོབ་ཡོད་མི་ཚུ་ ཚེ་དབང་བཀྲིས་ལུ་ སྤྲོད་བཞིན་ལས་ ཁོ་གིས་སྒོ་ནོར་ལས་ཁུངས་ཀྱི་རིན་བསྡུར་ཡིག་ཆ་ནང་བཙུགས་པའི་གནད་ལས་ བསམ་རང་གི་ལས་འགུལ་འདི་ བསམ་གཏན་གྱིས་ ཐོབ་པའི་རྒྱབ་རྟེན་གྱི་སྒྲུབ་བྱེད་ཚུ་ འབྱུང་འདུག་པའི་ཁར་ རིན་བསྡུར་ནང་ བཅའ་མར་གཏོགས་མི་ གཞན་ཚུ་དང་འཕྱདཔ་ད་ བསམ་གཏན་གྱིས་ རིན་བསྡུར་གོང་ཚད་དེ་ སྒོ་ནོར་ལས་ཁུངས་ཀྱིས་ རིན་བསྡུར་གྱི་དོན་ལུ་གཞག་ཡོད་པའི་མ་དངུལ་ཚད་གཞི་དང་ ཅོག་འཐདཔ་སྦེ་ བཀོད་དེ་ཡོད་པའི་དོན་ཁུངས་བཅས་བྱུང་བ་ལས་བརྟེན་ མཐོ་གཏུགས་པ་ ཚེ་དབང་བཀྲིས་ལུ་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ ཅན་མའི་དོན་ཚན་༤༣༼༡༽༼ཀ༽༼ག༽དང་ དོན་ཚན་ ༤༣༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨༼ག༽དང་ དོན་ཚན་༡༡ པ་ལྟར་ མཐོ་གཏུགས་པ་ ཚེ་དབང་བཀྲིས་ལུ་ ཉེས་ཁྲིམས་ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་འདུག་པ་དང་ མཐོ་གཏུགས་པ་ བསམ་གཏན་གྱིས་ མཐོ་གཏུགས་པ་ ཚེ་དབང་བཀྲིས་ལུ་ ནང་གསུག་ དངུལ་ཀྲམ་ ༡༠༠༠,༠༠༠/-༼ས་ཡ་གཅིག༽ཐམ་པ་སྤྲོད་པ་ལས་བརྟེན་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་༢༠༡༡ ཅན་མའི་དོན་ཚན་༤༢༼༡༽༼ཀ༽༼ག༽དང་ དོན་ཚན་༤༢༼༣༽དང་ འབྲུག་གི་ཉེས་འགེལ་ཁྲིམས་དེབ་དོན་ཚན་༡༨༼ག༽དང་ དོན་ཚན་༡༡ པ་ལྟར་ མཐོ་གཏུགས་པ་ བསམ་གཏན་ལུ་ ཉེས་ཁྲིམས་ལོ་ངོ་གསུམ་དང་ ཟླ་ངོ་དྲུག་བཙོན་ཁྲིམས་སྨིན་ཏེ་འདུག་པའི་གནད་ལས་ རྩོད་ཟླ་ཚེ་དབང་བཀྲིས་དང་ བསམ་གཏན་ དེ་ལས་  ཉེས་འདོགས་པ་ རྩོད་དཔོན་ཡོངས་ཁྱབ་ཡིག་ཚང་བཅས་ རྩ་ཕན་གསུམ་གྱིས་མཐོ་གཏུགས་བཅར་ཏེ་འདུག །
༦༽
མཐོ་གཏུགས་རྩོད་ཉོག 
༦.༡ 
མཐོ་གཏུགས་པ་ ཉེས་འདོགས་པའི་ཁ་ཐུག་ལས་ ཁེ་རྒུད་མ་བཏུབ་པའི་གནད་དོན་གསལ་མི་ནང་ ཐོག་མ་ཁྲིམས་འདུན་ལས་ འབྲུག་གི་ཉེས་འགེལ་ཁྲིམས་དེབ་དོན་ཚན་༤༧ པའི་དགོངས་དོན་ལྟར་ རྩོད་ཟླ་ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིགཔོ་འདི་ལས་བརྟེན་ཁེ་ཕན་ཐོབ་མི་ རྒྱུ་དངོས་སྣུམ་འཁོར་Baleno གཅིགཔོ་ ད་རེས་ ངན་ལྷད་བཀག་སྡོམ་ལྷན་ཚོགས་ནང་བཙན་ལེན་འབད་ཡོད་མི་འདི་ བསྐྱར་ལེན་འབད་དགོཔ་མ་གཏོགས་ སྣུམ་འཁོར་ཉོ་བའི་ལྷག་ལུས་དངུལ་ཀྲམ་༣༩༨,༥༧༥/-༼སུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ༽ཐམ་པ་འདི་ཡང་ ཚེ་དབང་བཀྲིས་ལས་བཙན་བཟུང་དང་བསྐྱར་ལེན་མཛད་གནང་ཐབས་ཡོདཔ་ཅིག་ཟེར་མཐོ་གཏུགས་ཞུ་བ་ཕུལ་ཡོད་མི་འདི་ངོས་ལེན་ཡོད་མེད། 
༦.༢

མཐོ་གཏུགས་པ་ རྩོད་ཟླ་ཚེ་དབང་བཀྲིས་དང་ བསམ་གཏན་གཉིས་ཀྱིས་རྒྱབ་མིའི་ཁ་ཐུག་ལས་ ཁེ་རྒུད་མ་བཏུབ་པའི་གནད་དོན་གསལ་མི་ནང་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དེ་ མཐོ་གཏུགས་པ་ བསམ་གཏན་གྱིས་ ངན་ལྷན་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་གུར་གཞི་བཞག་སྟེ་གནང་འདུག་པ་ལས་ དེ་ཡང་ རྩོད་ཟླ་བསམ་གཏན་གྱིས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་མི་ངག་བརྗོད་ཚུ་ག་ར་ ཁྲིམས་འགལ་ཐོག་ལེན་ཡོད་པའི་ངག་བརྗོད་ཨིནམ་ལས་ ངག་བརྗོད་ཚུ་ རྒྱལ་སྤྱིའི་ཁྲིམས་དོན་གཞི་རྩ་Miranda Warning གི་དགོངས་དོན་ལྟར་ ངག་བརྗོད་ཚུ་ཕྱིར་འབུད་མཛད་གནང་ནི་ཡོདཔ་ཅིག་ཟེར་མཐོ་གཏུགས་ཞུ་མི་འདི་ ངོས་ལེན་ཡོད་མེད། 

༦.༣

མཐོ་གཏུགས་པ་ བསམ་གཏན་ནས་ ཐོག་མ་ཁྲིམས་འདུན་ལུ་ སྤྱི་ཚེས་༡༦.༡༡.༢༠༢༠ ཅན་མར་ སྒྲུབ་བྱེད་༥ སྦེ་ཕུལ་མི་དེ་ནང་ མཐོ་གཏུགས་པ་ རྩ་ཕན་གཉིས་ཀྱིས་བར་ན་ ཡོངས་བསྡོམས་དངུལ་ཀྲམ་༢,༥༠༠,༠༠༠/- ༼ས་ཡ་གཉིས་དང་ལྔ་འབུམ་༽ཐམ་པ་སྤྲོད་ཡོད་པའི་སྒྲུབ་བྱེད་ སྤྱི་ཚེས་༡༨.༠༤.༢༠༡༦ ལུ་ དངུལ་ཀྲམ་༡,༠༥༠,༠༠༠/- ༼ས་ཡ་གཅིག་དང་ལྔ་ཁྲི་༽ཐམ་པ་བཏོན་ཡོད་པའི་རྩིས་ཁྲ་དང་ དེའི་ནང་ལས་ དངུལ་ཀྲམ་ས་ཡ་གཅིག་ བསམ་གཏན་གྱིས་ ངོམ་ཚེ་དབང་བཀྲིས་ལུ་སྤྲོད་ཡོདཔ་དང་ ད་རུང་ སྤྱི་ཚེས་༡༠.༡༠.༢༠༡༦ ལུ་དངུལ་ཀྲམ་༡,༥༠༠,༠༠༠/-༼ས་ཡ་གཅིག་དང་ལྔ་འབུམ་༽ཐམ་པ་བཅས་ ཡོངས་བསྡོམས་དངུལ་ཀྲམ་༢,༥༠༠,༠༠༠/-༼ས་ཡ་གཉིས་དང་ལྔ་འབུམ་༽ཐམ་པ་སྤྲོད་མིའི་ནང་ལས་ དངུལ་ཀྲམ་༡,༥༠༠,༠༠༠/- ༼ས་ཡ་གཅིག་དང་ལྔ་འབུམ་༽ཐམ་པ་ སྤྱི་ཚེས་༡༧.༡༠.༢༠༡༦ ལུ་ སླར་ལོག་ བསམ་གཏན་གྱིས་ཐོབ་ཡོདཔ་དང་ དེའི་ལྷག་ལུས་དངུལ་ཀྲམ་༡,༠༠༠,༠༠༠/-༼འབུམ་བཅུ་ཐམ༽དེ་ སྤྱི་ཚེས་༡༤.༠༣.༢༠༡༨ ལུ་counter folio ནང་ “T Tashi 10 lakhs and L-Pay( Labour Payment)” ཟེར་ཐོ་བཞག་བཞིན་ན་ སྤྲོད་ཡོད་པའི་སྒྲུབ་བྱེད་ལྟར་ དེའི་ལྷག་ལུས་དངུལ་ཀྲམ་༡,༠༠༠,༠༠༠/-༼འབུམ་བཅུ་ཐམ༽ དེ་ སྤྱི་ཚེས་༡༤.༠༣.༢༠༡༨ ལུ་སྤྲོད་ཡོདཔ་ལས་ འདི་ལུ་ STP གི་མིང་ཐོག་ འབྲུག་རྒྱལ་ཡོངས་དངུལ་ཁང་ནང་རྩིས་ཁྲ་ཨང་༠༠༠༠༠༦༦༦༦༡༠༡༨ ཅན་མའི་ནང་གཟིགས་གནང་ཟེར་ཕུལ་རུང་ ཐོག་མ་ཁྲིམས་འདུན་ལས་ འདི་ཚུ་གཟིགས་མ་བཏུབ་པར་གནང་བ་ལས་བརྟེན་ ཁེ་རྒུད་མ་བཏུབ་པར་ མཐོ་གཏུགས་ཞུ་བ་ཕུལ་ཡོད་མི་འདི་ངོས་ལེན་ཡོད་མེད།
༦.༤
ཐོམ་ཁྲིམས་འདུན་ལུ་ ཉེས་འདོགས་པ་གིས་ སྒྲུབ་བྱེད་ B-4 པ་ སྦེ་ཕུལ་མི་དེ་ནང་ M/s Dhumal Metals Pvt. Ltd. ཟེར་མི་ལས་སྡེ་གཅིག་ནང་ལས་ སྤྱི་ཚེས་༢༨/༡༢/༢༠༡༦ ལུ་བཀོད་རིས་ལེན་བཞིན་ན་ མཐོ་གཏུགས་པ་ ཚེ་དབང་བཀྲིས་ལུ་སྤྲོད་དེ་ རིན་བསྡུར་ཡིག་ཆ་ནང་བཙུགས་ནུག་ཟེར་འཁྲུན་ཆོད་ནང་འཁོད་མི་འདི་མ་བདེན་པའི་གནད་དོན་ཨིན་པ་ལས་ དབྱེ་ཞིབ་མཛད་དགོ་པའི་མཐོ་གཏུགས་ཞུ་བ་ཕུལ་མི་འདི་ ངེས་བདེན་ཨིན་མིན། 
༦.༥

དེ་བཞིན་དུ་ M/s STP གི་དེབ་ཆུང་ ༼pamphlet༽ གཅིག་ཐོབ་ཡོད་མི་ནང་ལུ་ Jamesway Incubator Company གི་གྲོས་འཆར་དང་བྱིའུ་ཅུང་བཏོན་ཁང་བཀོད་རིས་ནང་གསལ་ སྒོང་རྡོག་གི་ཚད་གཞི་འདི་ ཕུད་རྡོག་༢༡,༥༠༤ ཨིནམ་སྦེ་བཀོད་ཡོདཔ་བཞིན་ སྒོང་རྡོག་གི་ཚད་གཞི་དེ་མར་ཕབ་ནུག་ཟེར་མི་འདི་ མ་བདེན་པའི་གནད་དོན་ཨིནམ་སྦེ་ཞུ་ཡོད་རུང་ ངོས་ལེན་མེད་པར་ ཐོག་མ་ཁྲིམས་འདུན་ལས་འཁྲུན་ཆོད་གནང་མི་དེ་ ཉེས་འདོགས་པ་གིས་ཕུལ་མི་དེ་ནང་ སྒྲུབ་བྱེད་ B-7 པ་ལྟར་ཨིནམ་ལས་ དབྱེ་དཔྱད་མཛད་གནང་དགོས་པར་ཞུ་བ་ཕུལ་མི་འདི་ ངོས་ལེན་ཡོད་མེད།
༦.༦

དེ་བཟུམ་སྦེ་ ཐོག་མའི་འཁྲུན་ཆོད་ནང་ བསམ་རང་ལས་འགུལ་གྱི་གནས་ཚུལ་མ་ཚད་ བཟོ་བཀོད་དང་ རགས་རིས་༼Sketch༽ཚུ་ག་ར་ མཐོ་གཏུགས་པ་ བསམ་གཏན་ལུ་སྤྲོད་ནུག་ཟེར་ ཉེས་འདོགས་པ་གིས་ ཉེས་འཛུགས་བཀོད་དེ་ ཉེས་ཁྲིམས་སྨིན་དགོ་པའི་འཁྲུན་ཆོད་གནང་མི་འདི་ལུ་ཁེ་རྒུད་མ་བཏུབ་མི་འདི་ དོན་ཁུངས་ཡོད་མེད།
༦.༧
དེ་མ་ཚད་ ཐོག་མ་ཁྲིམས་འདུན་ལས་ རིན་བསྡུར་པ་ ཀརྨ་ཚོང་ཁང་དང་ གདོང་ག་ཚོང་ལས་ཁང་གིས་ རིན་བསྡུར་སྐོར་ག་ནི་ཡང་མ་ཤེསཔ་ལས་ མཐོ་གཏུགསས་པ་ བསམ་གཏན་གྱིས་ རིན་བསྡུར་སྐོར་སྔོན་ལས་ཤེས་པ་ལས་བརྟེན་ ཐོབ་ནུག་ཟེར་བའི་ཐད་དུ་བདེན་པ་ཡོད་མེད།
༦.༨
མཐོ་གཏུགས་པ་ནས་ སྤྱི་ཚེས་༠༡.༠༦.༢༠༢༡ ལུ་ སྒྲུབ་བྱེད་༦ པ་སྦེ་ཕུལ་མི་དེ་ནང་ ངན་ལྷད་བཀག་སྡོམ་འགོ་དཔོན་ངོམ་ཏ་ར་ཟེར་མི་གིས་ མི་ངོམ་གཞན་མི་གཅིག་གི་ བརྫུས་གཟུགས་ (Impersonate) འབད་དེ་ M/s Dhumal Pvt. Ltd ལུ་ གློག་འཕྲིན་བཏང་མི་དེ་ ངན་ལྷད་བཀག་སྡོམ་བཅའ་ཁྲིམས་༢༠༡༡ ཅན་མའི་དོན་ཚན་ ༡༦.༡༼ཀ༽པ་དང་ ༼ག༽ པ་ ༼ཅ༽པ་ དེ་ལས་ ཁྲིམས་དེབ་དེའི་དོན་ཚན་༢༩༼༡༽པ་དང་ འབྲུག་གི་ཉེས་འགེལ་ཁྲིམས་དེབ་དོན་ཚན་༢༩༤༼ཀ༽ པ་ལྟར་ ལག་ལེན་འཐབ་པ་མེདཔ་ལས་ ཁྲིམས་འགལ་ཐོག་ལཱ་འབད་དེ་ཡོད་པའི་སྒྲུབ་བྱེད་འཐོན་རུང་ དེའི་སྐོར་ འཁྲུན་ཆོད་ནང་ ག་ནི་ཡང་འཁོད་པ་མེདཔ་ལས་བརྟེན་ ཁེ་རྒུད་མ་བཏུབ་པར་ མཐོ་གཏུགས་ཞུ་མི་འདི་ངོས་ལེན་ཡོད་མེད།
༧༽
སྒྲུབ་བྱེད།


རྩ་ཕན་བར་ནའི་སྒྲུབ་བྱེད། 


༡༽ རྩོད་ཟླ་བསམ་གཏན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༢༨.༡༢.༢༠༡༧ ཅན་མ།


༢༽ རྩོད་ཟླ་བསམ་གཏན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༨.༡.༢༠༡༨ ཅན་མ།


༣༽ རྩོད་ཟླ་བསམ་གཏན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༡༡.༡.༢༠༡༨ ཅན་མ།



༤༽ རྩོད་ཟླ་བསམ་གཏན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༢༢.༡.༢༠༡༨ ཅན་མ།


༥༽ རྩོད་ཟླ་བསམ་གཏན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༨.༡༠.༢༠༡༨ ཅན་མ།



༦༽ ངོ་མིང་པདྨ་དབྱངས་ཅན་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༦.༩.༢༠༡༨ ཅན་མ།



༧༽ ངོ་མིང་མི་ནཱ་དཱེ་བི་དུང་རྒྱལ་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༢༢.༡.༢༠༡༨ ཅན་མ།



༨༽ ངོ་མིང་ཆུང་དུ་དངོས་གྲུབ་ཚེ་རིང་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་སྤྱི་ཚེས་༡༧.༩.༢༠༡༨ཅན་མ།


༩༽ ངོ་མིང་སཱན་ཇིབ་ཆེ་ཏི་རི་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༡༧.༩.༢༠༡༨ ཅན་མ།

    
༡༠༽ རྩོད་ཟླ་ཚེ་དབང་བཀྲིས་ནས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༡.༢.༢༠༡༨ ཅན་མ། 
༨༽
འབྲེལ་ཡོད་ཁྲིམས་ཀྱི་དོན་ཚན།


༡༽ འབྲུག་གི་ཉེས་འགེལ་ཁྲིམས་དེབ་དོན་ཚན་༤༧ པ་ལྟར།

༢༽ འབྲུག་གི་ངན་ལྷད་བཀག་སྡོམ་ བཅའ་ཁྲིམས་ ༢༠༡༡ ཅན་མའི་ དོན་ཚན་ ༤༣(༡)(ཀ)(ག) དང་ དོན་ཚན་      

        ༤༣(༣) པ་ལྟར། 

༣༽ འབྲུག་གི་ཉེས་འགེལ་ ཁྲིམས་དེབ་དོན་ཚན་ ༡༨(ག) དང་ དོན་ཚན་ ༡༡ པ་ལྟར།


༤༽ འབྲུག་གི་ངན་ལྷད་བཀག་སྡོམ་ བཅའ་ཁྲིམས་ ༢༠༡༡ ཅན་མའི་ དོན་ཚན་ ༤༢(༡)(ཀ)(ག) དང་ དོན་ཚན་ 
        ༤༢(༣) པ་ལྟར། 
༩༽

ཁྲིམས་ཁྲིའི་བསྐྱར་ཞིབ་བཅུད་དོན།
༩.༡༽
གོང་གསལ་མཐོ་གཏུགས་རྩོད་ཉོག་དང་འབྲེལ་བའི་ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དང་ རྩ་ཕན་གཉིས་ཀྱིས་ཁྲིམས་འདུན་ཕུལ་བའི་མཐོ་གཏུགས་བཤེར་ཡིག་དང་ བཤེར་ལན་ སྒྲུབ་བྱེད་ཚུ་ འདིར་ཁྲིམས་འདུན་ནས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་ཡོད།
༩.༢༽ 
གོང་འཁོད་ མཐོ་གཏུགས་རྩོད་ཉོག་ཨང་༦.༡ པ་ལུ་ མཐོ་གཏུགས་པ་ ཉེས་འདོགས་པའི་ཁ་ཐུག་ལས་གསལ་མི་ནང་ ཐོག་མ་ཁྲིམས་འདུན་ལས་ འབྲུག་གི་ཉེས་འགེལ་ཁྲིམས་དེབ་དོན་ཚན་༤༧ པའི་དགོངས་དོན་ལྟར་ རྩོད་ཟླ་ཚེ་དབང་བཀྲིས་ཀྱིས་ ནང་གསུག་དངུལ་ཀྲམ་ས་ཡ་གཅིགཔོ་འདི་ལས་བརྟེན་ཁེ་ཕན་ཐོབ་མི་ རྒྱུ་དངོས་སྣུམ་འཁོར་Baleno གཅིགཔོ་ ད་རེས་ ངན་ལྷད་བཀག་སྡོམ་ལྷན་ཚོགས་ནང་བཙན་ལེན་འབད་ཡོད་མི་འདི་ བསྐྱར་ལེན་འབད་དགོཔ་མ་གཏོགས་ སྣུམ་འཁོར་ཉོ་བའི་ལྷག་ལུས་དངུལ་ཀྲམ་༣༩༨,༥༧༥/-༼སུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ༽ཐམ་པ་འདི་ཡང་ ཚེ་དབང་བཀྲིས་ལས་བཙན་བཟུང་དང་བསྐྱར་ལེན་མཛད་གནང་ཐབས་ཡོདཔ་ཅིག་ཟེར་མཐོ་གཏུགས་ཞུ་བའི་ཐད་དུ་ རྩོད་ཟླ་བསམ་གཏན་གྱིས་ སྤྱི་ཚེས་༡༨.༤.༢༠༡༦ ལུ་ དངུལ་ཀྲམ་༡༠༠༠,༠༠༠/-༼ས་ཡ་གཅིག༽ཐམ་པ་ རྩོད་ཟླ་ཚེ་དབང་བཀྲིས་ལུ་བྱིན་ཡོད་པའི་སྐོར་ལས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༢༨.༡༢.༢༠༡༧ དང་ སྤྱི་ཚེས་༨.༡.༢༠༡༨ ཅན་མ་དང་འཁྲིལ་ གོང་འཁོད་ དངུལ་འདི་ཐོབ་ཚར་བའི་ཤུལ་ལས་ རྩོད་ཟླ་ཚེ་དབང་བཀྲིས་ཀྱིས་ སྤྱི་ཚེས་༢༠.༤.༢༠༡༦ ལུ་ རིན་གོང་ཡོངས་བསྡོམས་དངུལ་ཀྲམ་༦༠༡,༤༢༥/-༼དྲུག་འབུམ་ཆིག་སྟོང་བཞི་བརྒྱ་ཉེར་ལྔ༽ཐམ་པ་སྤྲོད་ཐོག་ Zimdra Automobiles ནང་ལས་ སྣུམ་འཁོར་Baleno གཅིག་ཉོ་བའི་སྒྲུབ་བྱེད་བྱུང་འདུག་བསྟུན་ རྩོད་ཟླ་ཚེ་དབང་བཀྲིས་ཀྱིས་ཉོ་བའི་སྣུམ་འཁོར་Baleno འདི་ ནང་གསུག་ལེན་པའི་དངུལ་ཐོག་ལས་ ཉོས་ཡོདཔ་ཨིན་པའི་བདེན་ཁུངས་བྱུང་བ་ལས་བརྟེན་ སྣུམ་འཁོར་Baleno དང་ སྣུམ་འཁོར་ཉོ་བའི་རིན་དངུལ་ལྷག་ལུས་དངུལ་ཀྲམ་༣༩༨,༥༧༥/-༼སུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ༽ཐམ་པ་འདི་ཉིད་ ཐོག་མའི་འཁྲུན་ཆོད་དང་འཁྲིལ་ འབྲུག་གི་ཉེས་འགེལ་ཁྲིམས་དེབ་དོན་ཚན་༤༧ པ་ལྟར་ བཙན་བཟུང་དང་ བསྐྱར་ལེན་འབད་དེ་ གཞུང་རྩིས་སུ་བཙུགས་དགོཔ་དང་ གལ་སྲིད་ གོང་གི་ཞག་དུས་ནང་འཁོད་ ཕུལ་མ་ཚུགས་པ་ཅིན་ འབྲུག་གི་ཉེས་འགེལ་ཁྲིམས་དེབ་ཀྱི་དགོངས་དོན་ལྟར་ ཉེས་ཁྲིམས་སྨིན་དགོས་པར་ འཁྲུན་ཆོད་གནང་ནི། 
༩.༣༽
མཐོ་གཏུགས་རྩོད་ཉོག་ཨང་༦.༢ པ་ལུ་ མཐོ་གཏུགས་པའི་ཁ་ཐུག་ལས་ རྩོད་ཟླ་བསམ་གཏན་གྱིས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་མི་ངག་བརྗོད་ཚུ་ག་ར་ ཁྲིམས་འགལ་ཐོག་ལེན་ཡོད་པའི་ངག་བརྗོད་ཨིནམ་ལས་ ངག་བརྗོད་ཚུ་ རྒྱལ་སྤྱིའི་ཁྲིམས་དོན་གཞི་རྩ་Miranda Warning གི་དགོངས་དོན་ལྟར་ ངག་བརྗོད་ཚུ་ཕྱིར་འབུད་མཛད་གནང་ནི་ཡོདཔ་ཅིག་ཟེར་ཞུ་བའི་ཐད་དུ་ རྩོད་ཟླ་བསམ་གཏན་ཁོ་རང་སྒེར་གྱི་ལས་འགུལ་ཅིག་གི་འཛིན་སྐྱོང་པ་ཅིག་དང་ ཤེས་ཚད་ཅན་གྱི་མི་ངོམ་གཅིག་ཨིན་འདུག་པའི་ཁར་ ངག་བརྗོད་འབྲི་ཤོག་ ག་ར་ནང་ བཙན་དབང་དང་ བཙན་བསྐུལ་ཐོག་ལས་མིན་པར་ རང་དབང་དང་ དང་བླངས་ཐོག་ལས་ ཕུལ་ཡོདཔ་ཨིན་པའི་ ཚིག་དོན་ཐོག་ལུ་ རྩོད་ཟླས་ ས་ཡིག་རྐྱབ་འདུག་པའི་ཁར་ ངན་ལྷད་བཀག་སྡོམ་ལྷན་ཚོགས་ཀྱི་ངག་བརྗོད་འབྲི་ཤོག་ནང་འབད་རུང་ “་་་ད་ལྟོ་ཁྱོད་རང་གིས་ ག་ཅི་སླབ་མི་འདི་ ཁྲིམས་ཀྱི་འདུན་སར་རྩོད་བཤེར་འབད་བའི་སྐབས་ ཁྱོད་རའི་འགལ་ལན་འབད་ལག་ལེན་འབད་ནི་ཨིན། ཁྱོད་རང་ལུ་རྒྱབ་མི་གི་ཐོབ་དབང་ཡོདཔ་དང་ གལ་སྲིད་ག་དེམ་ཅིག་འབད་ རྒྱབ་མི་ཐོབ་མ་ཚུགས་པ་ཅིན་ གཞུང་གི་ཧོངས་ལས་ཁྱོད་ལུ་ རྒྱབ་སྐྱོར་གནང་ནི་ཨིན། You are heyeby warned that anything you say can be used against you in a legal proceeding. You have a right to a Jabmi. If you cannot afford a Jabmi, the Government will provide you with a Jabmi. ་་་”ཟེར་འབྲི་ཤོག་ནང་ཁ་གསལ་བཀོད་དེ་འདུག་པ་མ་ཚད་ ངག་བརྗོད་འདི་ བཙན་དབང་ ཡང་ན་ བཙན་བསྐུལ་ འོས་མེད་ཀྱི་ཤན་ཞུགས་ རྒྱུད་བསྐུལ་གྱི་ཐོག་ལས་མེན་པར་ ང་རའི་ དང་བླངས་དང་རང་དབང་ཐོག་ལས་ཕུལཝ་ཨིནམ་མ་ཚད་ ངག་བརྗོད་འདི་ ང་རའི་ཤེས་བཞིན་དང་དྲང་པོའི་ཐོག་ལས་ཕུལཝ་ཨིན་ཟེར་བཀོད་འདུག་པའི་གནད་ལས་ མཐོ་གཏུགས་པས་ཉོགས་བཤད་བཀོད་མི་འདི་ངོས་ལེན་མཛད་ཐབས་མ་མཆིས།
༩.༤༽ གོང་གི་མཐོ་གཏུགས་རྩོད་ཉོག་ཨང་༦.༣, ༦.༤, ༦.༥, ༦.༦, ༦.༧, དེ་ལས་ ༦.༨ པའི་གནད་དོན་ཚུ་ལུ་ འདིར་ཁྲིམས་ཁྲི་ལས་དབྱེ་དཔྱད་མཛད་པའི་སྐབས་ དང་པ་ རྩོད་ཟླ་ བསམ་གཏན་གྱིས་ སྤྱི་ཚེས་༢༨.༡༢.༢༠༡༧ ལུ་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ནང་ རྩོད་ཟླ་ ཚེ་དབང་བཀྲིས་ཀྱིས་ བསམ་གཏན་ལུ་ གསར་སྤང་རྫོང་ཁག་ རི་གླང་ཐང་གི་ བྱ་གསོ་སྐྱོང་ཁང་གི་ཁག་འབག་ལཱ་ནང་ འཕྲུལ་རིག་གི་བསླབ་བྱ་དང་རྒྱབ་སྐྱོར་༼Technical Advise༽ བྱིན་ཡོདཔ་ལས་ མི་བྱིན་ཟེར་སླབ་མ་ཚུགས་པར་ དགའ་ཚོར་ལུ་དང་ ས་ཆ་ཉོ་ནིའི་དོན་ལུ་ སྤྱི་ཚེས་༡༨.༠༤.༢༠༡༦ ལུ་ དངུལ་ཀྲམ་ ༡,༠༠༠,༠༠༠/-༼ས་ཡ་གཅིག༽ ཐམ་པ་ ཚེ་དབང་བཀྲིས་ལུ་བྱིན་ཡོད་ཟེར་ཕུལ་མི་ངག་བརྗོད་དེ་ ཁྲིམས་ཀྱི་ངོས་ལེན་རུང་བའི་ངག་བརྗོད་ཨིན་པས། གཉིས་པ་ རྩོད་ཟླ་བསམ་གཏན་གྱིས་ ངན་ལྷད་བཀག་སྡོམ་ལྷན་ཚོགས་ལུ་ སྤྱི་ཚེས་༨.༡.༢༠༡༨ ལུ་ཕུལ་བའི་ངག་བརྗོད་ནང་ ཚེ་དབང་བཀྲིས་ཀྱིས་ ས་ཆ་ཉོ་ནིའི་དོན་ལུ་ སྐྱིན་འགྲུལ་དགོཔ་སྦེ་ སླབ་པ་བཞིན་ དངུལ་ཀྲམ་༡,༠༠༠,༠༠༠/-༼ས་ཡ་གཅིག༽ཐམ་པ་བྱིན་ཡོད་མི་འདི་ ལོག་སྤྲོད་མ་བཏུབ་པར་ འཕྲུལ་རིག་རྒྱབ་སྐྱོར་བྱིན་ཡོད་པའི་ དགའ་ཚོར་སྦེ་ བཞག་ཡི་ཟེར་བའི་ཚིག་དོན་གསལ་ཡོད་མི་དང་ གསུམ་པ་ རྩོད་ཟླ་བསམ་གཏན་ལས་ དངུལ་ཀྲམ་༡,༠༠༠,༠༠༠/-༼ས་ཡ་གཅིག༽ཐམ་པ་ལེན་པའི་ཐར་ རྩོད་ཟླ་ཚེ་དབང་བཀྲིས་ཀྱིས་ སྤྱི་ཚེས་༢༠.༤.༢༠༡༦ ལུ་ རིན་གོང་དངུལ་ཀྲམ་༥,༩༦,༤༢༥/-༼ལྔ་འབུམ་དགུ་ཁྲི་དྲུག་སྟོང་བཞི་བརྒྱ་ཉེར་ལྔ༽ཐམ་པ་སྤྲོད་དེ་ Zimdra Automobiles ནང་ལས་ སྣུམ་འཁོར་Baleno གཅིག་ ཉོ་བའི་སྒྲུབ་བྱེད་དང་ བཞི་པ་ རྩོད་ཟླ་བསམ་གཏན་གྱི་ MacBook Pro laptop ནང་ལས་ ཕྱིའི་ལས་སྡེ་M/s Dhumal Metals Pvt. Ltd. ལས་ སྤྱི་ཚེས་༢༨.༡༢.༢༠༡༦ ཅན་མའི་ བྱིའུ་ཅུང་བཏོན་ཁང་གི་ བཀོད་རིས་ཀྱི་ཡིག་ཆའི་འདྲ་ཐོབ་འདུག་པ་མ་ཚད་ རྩོད་ཟླ་བསམ་གཏན་གྱིས་ ངན་ལྷད་བཀག་སྡོམ་ཡིག་ཚང་ནང་ སྤྱི་ཚེས་༡༡.༡.༢༠༡༨ ལུ་ཕུལ་བའི་ངག་བརྗོད་ནང་ བསམ་གྲུབ་ལྗོངས་མཁར་ བསམ་རང་ བྱིའུ་ཅུང་བཏོན་ཁང་གི་ རིན་བསྡུར་འགོ་མ་བཙུགས་པའི་ ཧེ་མ་ལས་རང་ ཚེ་དབང་བཀྲིས་ཀྱི་ཡིག་ཚང་ནང་ལས་ བསམ་རང་གི་ལས་འགུལ་གྱི་དོན་ལུ་རགས་རིས་༼Sketch༽དང་ བཟོ་བཀོད་ དེ་ལས་ སྒོང་རྡོག་ཚད་གཞི་ཚུ་ཐོབ་ཡོདཔ་སྦེ་གསལ་བའི་ཚིག་དོན་དང་ བསམ་རང་ལས་འགུལ་སྐོར་ རིན་བསྡུར་གསལ་བསྒྲགས་མ་འབད་བའི་ཧེ་མར་ སྤྱི་ཚེས་༢༡.༦.༢༠༡༦ ལས་ སྤྱི་ཚེས་༧.༡༢.༢༠༡༦ གི་བར་ན་ རྩོད་ཟླ་བསམ་གཏན་གྱིས་ ཞིབ་འཚོལ་འབད་དེ་ ཕྱིའི་རྒྱལ་ཁབ་གྱི་བྱིའུ་ཅུང་དང་འབྲེལ་བའི་ལས་སྡེ་ཚུ་ལས་ གྲོས་འཆར་དང་བཀོད་རིས་ཚུ་ཐོབ་ཡོད་པའི་དོན་ཁུངས་འདུག ། ལྔ་པ་ ངན་ལྷད་བཀག་སྡོམ་ཡིག་ཚང་གིས་ སྤྱི་ཚེས་༤.༡.༢༠༡༨ ལུ་ བཙན་འཚོལ་སྐབས་སུ་ རྩོད་ཟླ་ཚེ་དབང་བཀྲིས་ཀྱི་ཡིག་ཚང་ནང་ལས་ རྩོད་ཟླ་བསམ་གཏན་གྱི་M/s STP ལས་སྡེའི་དེབ་ཆུང་Pamplet ཐོབ་ཡོདཔ་དང་ དེབ་ཆུང་འདི་ནང་ Jamesway Incubator Company གི་གྲོགས་འཆར་དང་ བྱིའུ་ཅུང་བཏོན་ཁང་གི་བཀོད་རིས་ སྤྱི་ཚེས་༢༢.༧.༢༠༡༦ ཅན་མ་བཙུགས་ཡོདཔ་མ་ཚད་ སྒོང་རྡོག་ཚད་གཞི་ཕུད་རྡོག་༣༠,༠༠༠ ལས་ ༢༠,༠༠༠ གུ་མར་ཕབ་འབད་བའི་སྒྲུབ་བྱེད་བྱུང་མི་དང་ རྩོད་ཟླ་བསམ་གཏན་གྱིས་ སྤྱི་ཚེས་༢༢.༡.༢༠༡༨ ལུ་ ངན་ལྷད་བཀག་སྡོམ་ལུ་ཕུལ་བའི་ངག་བརྗོད་ནང་ བསམ་རང་ལས་འགུལ་སྐོར་ལས་ ཚེ་དབང་བཀྲིས་ལས་ སྒོང་རྡོག་ཚད་གཞི་དང་ རགས་རིས་༼sketch༽ ཀྱི་གནས་ཚུལ་ཐོབ་པའི་ཐར་ བསམ་གཏན་གྱིས་ བྱིའུ་ཅུང་བཏོན་ཁང་གི་ལས་འགུལ་སྐོར་ལས་ བཀོད་རིས་བཟོ་མི་འདི་ ཅ་ཆས་ Thumb Drive ནང་བཙུགས་ཏེ་ ཚེ་དབང་བཀྲིས་ལུ་སྤྲོད་འདུག་པ་མ་ཚད་ ཚེ་དབང་བཀྲིས་ཀྱིས་བསམ་གཏན་གྱི་ རིན་བསྡུར་ཡིག་ཆ་ཚུ་བཟོ་བཞིནམ་ལས་ ལེགས་བཅོས་འབད་བའི་ཁར་ བཟོ་རིག་འགོ་དཔོན་ མི་ནཱ་གིས་ཡང་ལེགས་བཅོས་འབད་ཡི་ཟེར་བའི་ཚིག་དོན་བཀོད་མི་འདི་ཁྲིམས་མཐུན་ཕུལ་བའི་ངག་བརྗོད་ཨིན་པས། དྲུག་པ་ རྩོད་ཟླ་བསམ་གཏན་གྱིས་ ངན་ལྷད་བཀག་སྡོམ་ལྷན་ཚོགས་ལུ་ སྤྱི་ཚེས་༨.༡༠.༢༠༡༨ ལུ་ཕུལ་བའི་ངག་བརྗོད་ནང་ ཁོ་རང་ཚོང་འབྲེལ་སྐོར་ལས་ སྒོ་ནོར་ལས་ཁུངས་ཀྱི་ཡིག་ཚང་ནང་འགྱོ་བའི་སྐབས་སུ་ བྱ་དང་བྱིའུ་ཅུང་བཏོན་ཁང་གི་གནས་ཚུལ་དེ་ ཚེ་དབང་བཀྲིས་ལས་ཐོབ་ཡོདཔ་དང་ ལས་འགུལ་འགོ་མ་བཙུགས་པའི་བསྒང་ལས་རང་ གནས་ཚུལ་འདི་དང་འཁྲིལ་ཏེ་ བསམ་གཏན་གྱིས་ བྱིའུ་ཅུང་བཏོན་ཁང་གི་ འཕྲུལ་ཆས་བགོ་བཀྲམ་འབད་ནིའི་འགོ་བཙུགས་ཡོད་པའི་ཁར་ བསམ་གཏན་གྱིས་Jamesway ལས་སྡེ་འདི་གདམ་ཁ་རྐྱབ་ཞིནམ་ལས་ གསལ་བཀོད་འདི་Thumb Drive ནང་བཙུགས་ཏེ་ ཚེ་དབང་བཀྲིས་ལུ་སྤྲོད་ཡོདཔ་སྦེ་འཁོད་དེ་ཡོད་པའི་དོན་ཁུངས་བྱུང་བའི་ཁར་ ངན་ལྷད་བཀག་སྡོམ་ལྷན་ཚོགས་ཀྱི་Forensic Unit གིས་ བསམ་གཏན་གྱིས་ སྤྱི་ཚེས་༡༩.༡.༢༠༡༧ ལུ་ བསམ་རང་ལས་འགུལ་གྱི་དོན་ལུ་བཟོ་བའི་བཀོད་རིས་དང་ ཁང་མིག་གི་ས་སྒོ་ དེ་ལས་ རྒྱ་ཚད་ ༼B-9༽ དང་ སྒོ་ནོར་ལས་ཁུངས་ཀྱིས་ སྤྱི་ཚེས་༡༧.༣.༢༠༡༧ ལུ་ བསམ་རང་ལས་འགུལ་གྱི་དོན་ལུ་ བཟོ་བའི་བཀོད་རིས་དང་ ཁང་མིག་གི་ས་སྒོ་ དེ་ལས་ རྒྱ་ཚད་ ༼B-10༽ གཉིས་ཀྱི་བར་ན་ ག་བསྡུར་འབདཝ་ད་ ཅོག་འཐདཔ་འཐོན་ཡོད་པའི་སྒྲུབ་བྱེད་འཐོན་མི་འདི་གིས་ངོམ་བསམ་གཏན་གྱི་ལས་འགུལ་སྐོར་ སྔོན་ལས་རང་ཚེ་དབང་བཀྲིས་དང་མཉམ་ འབྲེལ་གཏོགས་ཡོད་པའི་གནས་སྟངས་སྟོནམ་ཨིན་པས། བདུན་པ་ སྒོ་ནོར་ལས་ཁུངས་ཀྱི་བཟོ་རིག་པ་ པདྨ་དབྱངས་ཅན་གྱིས་ སྤྱི་ཚེས་༦.༩.༢༠༡༨ ལུ་ ངན་ལྷད་བཀག་སྡོམ་ཡིག་ཚང་ནང་ཕུལ་བའི་ངག་བརྗོད་ནང་ མོ་རང་ སྤྱི་ཚེས་༡༦.༣.༢༠༡༧ ལུ་ ཚེ་དབང་བཀྲིས་ཀྱིས་ ཡིག་ཚང་ནང་འབོ་ཞིནམ་ལས་ བྱིའུ་ཅུང་ལས་འགུལ་གྱི་རི་མོ་འབྲི་དགོཔ་སྦེ་ རགས་རིས་༼Sketch༽བྱིན་ཡོད་མི་ཐོག་ལུ་ མོ་རས་ རི་མོ་ཡོངས་རྫོགས་བཟོ་ཞིནམ་ལས་ སྤྱི་ཚེས་༡༧.༣.༢༠༡༧ ལུ་ email ཐོག་ ཚེ་དབང་བཀྲིས་ལུ་སྐྱེལ་གཏང་ཡི་ཟེར་བའི་དོན་ཁུངས་བྱུང་འདུག་པའི་ཁར་ ལས་ཁུངས་ཀྱིས་ སྤྱི་ཚེས་༩.༥.༢༠༡༧ ལུ་ རིན་བསྡུར་གསལ་བསྒྲགས་འབད་བའི་འཕྲུལ་རིག་གསལ་བཀོད་ ༼D-20༽ དང་ རིན་བསྡུར་མ་འབད་བའི་ཧེ་མར་ བསམ་གཏན་གྱིས་ ཚེ་དབང་བཀྲིས་ལུ་སྤྲོད་དེ་ཡོད་པའི་ འཕྲུལ་རིག་གསལ་བཀོད་༼B-4༽ དེ་ལས་ བསམ་གཏན་གྱིས་རིན་བསྡུར་ནང་བཙུགས་པའི་འཕྲུལ་རིག་གསལ་བཀོད་༼D-21༽ ཚུ་ག་ར་གཅིག་མཚུངས་ཐོན་པའི་སྒྲུབ་བྱེད་ཡོད་མི་འདི་ ངེས་བདེན་འདུག་པ་ལས་ མཐོ་གཏུགས་པ་གཉིས་ཀྱིས་དོན་ཁུངས་གསལ་མི་འདི་ བདེན་པ་མིན་འདུག ། བརྒྱད་པ་ བསམ་གཏན་དང་ ཚེ་དབང་བཀྲིས་གཉིས་ཀྱི་བར་ སྤྱི་ཚེས་༤.༧.༢༠༡༧ ལུ་ བསམ་རང་ལས་འགུལ་རིན་བསྡུར་སྐོར་ལས་ གདོང་དེབ་ནང་འབྲེལ་འཐབ་འབད་འདུག་པ་མ་ཚད་ བཟོ་རིག་འགོ་དཔོན་ མི་ནཱ་དེ་བི་དྲུང་རྒྱལ་གྱིས་ སྤྱི་ཚེས་༢༢.༡.༢༠༡༨ ལུ་ ངན་ལྷད་བཀག་སྡོམ་ཡིག་ཚང་ནང་ཕུལ་བའི་ངག་བརྗོད་ནང་ རྩོད་ཟླ་ཚེ་དབང་བཀྲིས་ཀྱིས་ མི་ནཱ་དེ་བི་དྲུང་རྒྱལ་ལུ་ བསམ་རང་ལས་འགུལ་གྱི་རིན་བསྡུར་ཡིག་ཆ་ནང་ བཟོ་རིག་གི་ལཱ་ཁ་སྐོང་བཀལ་དགོཔ་སྦེ་སླབ་ཡོད་རུང་ གསལ་བཀོད་ཀྱི་མཁོ་ཆས་ཚུ་ ཧེ་མ་ལས་བཙུགས་ཚར་ཡོདཔ་ལས་ རིན་བསྡུར་ཡིག་ཆ་ནང་ ས་གནས་སེར་ཤམ་ཟེར་འཁོད་དེ་ཡོད་མི་འདི་ བསམ་རང་ཟེར་བསྒྱུར་བཅོས་འབད་དེ་ གློག་འཕྲིན་ཐོག་ལས་ ཚེ་དབང་བཀྲིས་ལུ་སྐྱེལ་གཏང་བའི་ཐར་ བསམ་གཏན་འདི་མོ་རའི་ཡིག་ཚང་ནང་འོང་སྟེ་ རིན་བསྡུར་ཡིག་ཆ་ཚུ་གྲ་སྒྲིག་འགྱོ་ཡི་ག་ཟེར་འདྲི་དཔྱད་འབད་བའི་དོན་ཁུངས་ཚུ་གིས་ རྩ་ཕན་བར་ན་ ལས་འགུལ་སྐོར་ལས་ འབྲེལ་གཏོགས་འདུག་པའི་མངོན་རྟགས་སྟོནམ་ཨིན་པས། དགུ་པ་ བསམ་རང་ལས་འགུལ་གྱི་རིན་བསྡུར་ནང་བཅའ་མར་གཏོགས་མི་ རིན་བསྡུར་པ་ གདོང་ག་ཚོང་ཁང་དང་ ཀརྨ་ཚོང་ཁང་གཉིས་ཀྱིས་ སྤྱི་ཚེས་༡༧.༩.༢༠༡༨ ལུ་ཕུལ་བའི་ངག་བརྗོད་ནང་ ལས་འགུལ་སྐོར་ལས་ གསར་ཤོག་ནང་མ་གཏོགས་ བྱིའུ་ཅུང་བཏོན་ཁང་གི་ ལས་འགུལ་གྱི་བཟོ་བཀོད་དང་ སྒོང་རྡོག་ཚད་གཞི་ཚུའི་སྐོར་ལས་ ཧེ་མར་གནས་ཚུལ་ཚུ་ ཐོབ་པ་མེད་པའི་དོན་ཁུངས་འཐོན་འདུག་པའི་ཁར་ བསམ་རང་ལས་འགུལ་གྱི་དོན་ལུ་རིན་བསྡུར་ནང་ རྩོད་ཟླ་བསམ་གཏན་གྱིས་ གོང་ཚད་དངུལ་ཀྲམ་༣༣,༣༧༣,༣༤༢.༩༡༼ས་ཡ་སུམ་ཅུ་སོ་གསུམ་དང་སུམ་འབུམ་བདུན་ཁྲི་སུམ་སྟོང་སུམ་བརྒྱ་བཞི་བཅུ་ཞེ་གཉིས་དང་ཕྱེད་ཀྲམ་གོ་གཅིག༽པོ་བཀོད་དེ་ཡོད་མི་དང་ སྒོ་ནོར་ལས་ཁུངས་ཀྱིས་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་གྱི་དོན་ལུ་ དངུལ་ཀྲམ་ས་ཡ་༣༥ བཞག་ཡོད་མི་གཉིས་ཀྱི་བར་ན་ ཁྱད་པར་མེད་པའི་སྒྲུབ་བྱེད་དང་དོན་ཁུངས་བཅས་བྱུང་ཡོད་མི་དང་འཁྲིལཝ་ད་ རྩོད་ཟླ་ཚེ་དབང་བཀྲིས་ཀྱིས་ ཞི་གཡོགཔ་གི་ བཅའ་ཡིག་དང་སྒྲིགས་གཞི་ ༢༠༡༨ ཅན་མའི་དགོངས་དོན་བཞིན་ སྤྱི་གཡོགཔ་གི་ ཀུན་སྤྱོད་རྣམ་གཞག་གམ་ བཟང་སྤྱོད་རྣམ་གཞག་གི་ འགན་འཁྲི་མ་བཟུང་བར་༼Civil Servent must live above all suspicion༽ རྩོད་ཟླ་བསམ་གཏན་ལས་ དངུལ་ཀྲམ་༡,༠༠༠,༠༠༠/-༼ས་ཡ་གཅིག༽ཐམ་པ་ལེན་ཏེ་ ཁེ་ཕན་བྱུང་བ་དང་ ཁེ་ཕན་བྱུང་བའི་ཐར་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་འདི་ གཞན་ལུ་མིན་པར་ བསམ་གཏན་ལུ་རང་ཐོབ་ཚུགསཔ་བཟོ་ནིའི་ དམིགས་ཡུལ་བཀོད་དེ་ རིན་བསྡུར་གསལ་བསྒྲགས་ མ་འབད་བའི་ལོ་ངོ་གཅིག་གི་ཧེ་མ་ལས་རང་ ཚེ་དབང་བཀྲིས་ཀྱིས་ བསམ་རང་ལས་འགུལ་གྱི་ གནས་ཚུལ་མ་ཚད་བཟོ་བཀོད་དང་ རགས་རིས་༼Sketch༽ དེ་ལས་ སྒོང་རྡོག་ཚད་གཞི་ཚུ་ག་ར་ བསམ་གཏན་ལུ་སྤྲོད་པ་བཞིན་དུ་ བསམ་གཏན་གྱིས་ལས་འགུལ་འདིའི་སྐོར་ལས་ ཕྱི་རྒྱལ་ལས་སྡེ་དང་མཉམ་ ཞིབ་འཚོལ་འབད་དེ་ བྱིའུ་ཅུང་བཏོན་ཁང་གི་ བཀོད་རིས་དང་ གསལ་བཀོད་ བཟོ་བཀོད་ དེ་ལས་ སྒོང་རྡོག་གི་ཚད་གཞི་ ཐོབ་ཡོད་མི་ཚུ་ ཚེ་དབང་བཀྲིས་ལུ་སྤྲོད་ཞིནམ་ལས་ ཚེ་དབང་བཀྲིས་ཀྱིས་སྒོ་ནོར་ལས་ཁུངས་ཀྱི་རིན་བསྡུར་ཡིག་ཆ་ནང་བཙུགས་པའི་གནད་ལས་ བསམ་རང་གི་ལས་འགུལ་འདི་ བསམ་གཏན་གྱིས་ཐོབ་ཡོད་པའི་  རྒྱབ་རྟེན་གྱི་སྒྲུབ་བྱེད་ཚུ་བྱུང་འདུག་པའི་ཁར་ རིན་བསྡུར་ནང་བཅའ་མར་གཏོགས་མི་ གཞན་ཚུ་དང་འཕྱད་སྐབས་ བསམ་གཏན་གྱིས་རིན་བསྡུར་གོང་ཚད་དེ་ སྒོ་ནོར་ལས་ཁུངས་ཀྱིས་རིན་བསྡུར་གྱི་དོན་ལུ་བཞག་ཡོད་པའི་ མ་དངུལ་ཚད་གཞི་ནང་འཁོད་བཀོད་དེ་ཡོད་པའི་དོན་ཁུངས་བཅས་བྱུང་བ་ལས་བརྟེན་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་རིམ་ཨང་༧.༡ པའི་ནང་དོན་ལྟར་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་ ༢༠༡༡ ཅན་མའི་དགོངས་དོན་བཞིན་ རྩོད་ཟླ་ཚེ་དབང་བཀྲིས་ཀྱིས་ རྩོད་ཟླ་བསམ་གཏན་ལུ་ བསམ་གྲུབ་ལྗོངས་མཁར་ བསམ་རང་ལས་འགུལ་གྱི་དོན་ལུ་ ཕན་གྲོགས་འབད་དེ་ ནང་གསུག་ལེན་པའི་ ཉེས་ཁྲིམས་བཙོན་དུ་ སྨིན་དགོས་པར་འཁྲུན་ཆོད་གནང་མི་འདི་ འཛོལ་བ་མིན་འདུག་པ་ལས་ དེ་བཞིན་ ངོས་ལེན་མཛད་ཡོད།
༩.༥༽
དེ་བཞིན་དུ་ རྩོད་ཟླ་བསམ་གཏན་གྱིས་ རྩོད་ཟླ་ཚེ་དབང་བཀྲིས་ལུ་ སྤྱི་ཚེས་༡༨.༤.༢༠༡༦ ལུ་ དངུལ་ཀྲམ་༡,༠༠༠,༠༠༠/-༼ས་ཡ་གཅིག༽ཐམ་པ་བྱིན་པའི་ཐར་ བསམ་གྲུབ་ལྗོངས་མཁར་ བསམ་རང་གི་བྱ་དང་བྱིའུ་ཅུང་བཏོན་ཁང་གི་ ལས་འགུལ་དོན་ལུ་ རིན་བསྡུར་གསལ་བསྒྲགས་མ་འབད་བའི་ལོ་ངོ་གཅིག་གི་ཧེ་མ་ལས་རང་ ལས་འགུལ་འགོ་འདྲེན་འཐབ་མི་ རྩོད་ཟླ་ཚེ་དབང་བཀྲིས་ལས་ ཚུལ་མིན་ཐོག་ ལས་འགུལ་སྐོར་ལས་ གནས་ཚུལ་ཐོབ་འདུག་པ་མ་ཚད་ གཞན་རིན་བསྡུར་པ་ཚུ་དང་ འདྲ་མཉམ་མེད་པར་ རྩོད་ཟླ་བསམ་གཏན་གྱིས་ ཚེ་དབང་བཀྲིས་ལས་ ལས་འགུལ་དང་འབྲེལ་བའི་རགས་རིས་༼Sketch༽དང་ བཟོ་བཀོད་  གསལ་བཀོད་ དེ་ལས་ སྒོང་རྡོག་གི་ཚད་གཞི་ག་ར་ཐོབ་སྟེ་ རྩོད་ཟླ་བསམ་གཏན་གྱིས་ ཕྱི་རྒྱལ་གྱི་བྱ་དང་བྱིའུ་ཅུང་ལས་སྡེ་དང་ མཁས་མཆོག་ཚུ་དང་མཉམ་ ཞིབ་འཚོལ་འབད་དེ་ཐོབ་ཡོད་པའི་ བཟོ་བཀོད་དང་ བཀོད་རིས་ཚུ་ ཚེ་དབང་བཀྲིས་ལུ་སྤྲོད་ལེན་འབད་དེ་ གྲོགས་རམ་དང་ མཐུན་འགྱུར་འབད་བའི་དོན་ཁུངས་བཅས་བྱུང་འདུག་པ་ལས་བརྟེན་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་རིམ་ཨང་༧.༤ པའི་ནང་དོན་ལྟར་ འབྲུག་གི་ངན་ལྷད་བཀག་སྡོམ་ལྷན་ཚོགས་ཀྱི་ བཅའ་ཁྲིམས་ ༢༠༡༡ ཅན་མ་ལྟར་ རྩོད་ཟླ་བསམ་གཏན་གྱིས་ རྩོད་ཟླ་ཚེ་དབང་བཀྲིས་ལུ་ ནང་གསུག་བྱིན་ཏེ་ཁག་འབག་ལས་འགུལ་གྱི་ཁེ་ཕན་བྱུང་བའི་ཉེས་ཁྲིམས་བཙོན་དུ་ སྨིན་དགོས་པར་འཁྲུན་ཆོད་གནང་མི་འདི་ ནོར་བ་དང་འཛོལ་བ་མིན་འདུག །

༡༠༽
འཁྲུན་ཆོད།

༡༠.༡༽
གོང་གསལ་བསྐྱར་ཞིབ་ཀྱི་བཅུད་དོན་ཨང་༩.༢ པའི་ནང་དོན་ལྟར་ རྩོད་ཟླ་བསམ་གཏན་གྱིས་ སྤྱི་ཚེས་༡༨.༤.༢༠༡༦ ལུ་ དངུལ་ཀྲམ་༡༠༠༠,༠༠༠/-༼ས་ཡ་གཅིག༽ཐམ་པ་ རྩོད་ཟླ་ཚེ་དབང་བཀྲིས་ལུ་བྱིན་ཡོད་པའི་སྐོར་ལས་ ངན་ལྷད་བཀག་སྡོམ་ལྷན་ཚོགས་ལུ་ཕུལ་བའི་ངག་བརྗོད་ སྤྱི་ཚེས་༢༨.༡༢.༢༠༡༧ དང་ སྤྱི་ཚེས་༨.༡.༢༠༡༨ ཅན་མ་དང་འཁྲིལ་ གོང་འཁོད་ དངུལ་འདི་ཐོབ་ཚར་བའི་ཤུལ་ལས་ རྩོད་ཟླ་ཚེ་དབང་བཀྲིས་ཀྱིས་ སྤྱི་ཚེས་༢༠.༤.༢༠༡༦ ལུ་ རིན་གོང་ཡོངས་བསྡོམས་དངུལ་ཀྲམ་༦༠༡,༤༢༥/-༼དྲུག་འབུམ་ཆིག་སྟོང་བཞི་བརྒྱ་ཉེར་ལྔ༽ཐམ་པ་སྤྲོད་ཐོག་ Zimdra Automobiles ནང་ལས་ སྣུམ་འཁོར་Baleno གཅིག་ཉོ་བའི་སྒྲུབ་བྱེད་བྱུང་འདུག་བསྟུན་ རྩོད་ཟླ་ཚེ་དབང་བཀྲིས་ཀྱིས་ཉོ་བའི་སྣུམ་འཁོར་Baleno འདི་ ནང་གསུག་ལེན་པའི་དངུལ་ཐོག་ལས་ ཉོས་ཡོདཔ་ཨིན་པའི་བདེན་ཁུངས་བྱུང་བ་ལས་བརྟེན་ སྣུམ་འཁོར་Baleno དང་ སྣུམ་འཁོར་ཉོ་བའི་རིན་དངུལ་ལྷག་ལུས་དངུལ་ཀྲམ་༣༩༨,༥༧༥/-༼སུམ་འབུམ་དགུ་ཁྲི་བརྒྱད་སྟོང་ལྔ་བརྒྱ་དོན་ལྔ༽ཐམ་པ་འདི་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ ཞག་གྲངས་བཅུ་ཐམ་ནང་འཁོད་ འབྲུག་གི་ཉེས་འགེལ་ཁྲིམས་དེབ་དོན་ཚན་༤༧ པ་ལྟར་ བཙན་བཟུང་དང་ བསྐྱར་ལེན་འབད་དེ་ གཞུང་རྩིས་སུ་ཕུལ་དགོཔ་དང་ གལ་སྲིད་ གོང་འཁོད་ དུས་ཚོད་འདི་ནང་ཕུལ་མ་ཚུགས་པ་ཅིན་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་༼འཕྲི་སྣོན༽ བཅའ་ཁྲིམས་༢༠༢༡ ཅན་མའི་དོན་ཚན་༡༩༨༼༡༽ པ་དང་ ཉེས་འགེལ་ཁྲིམས་དེབ་༼འཕྲི་སྣོན༽ བཅའ་ཁྲིམས་༢༠༢༡ ཅན་མའི་དོན་ཚན་༡༨ ༼ང་༽ པ་དང་ ཉེས་འགེལ་ཁྲིམས་དེབ་༢༠༠༤ ཅན་མའི་དོན་ཚན་༡༢ པ་ལྟར་ ལོ་ངོ་༡ དང་ ཟླ་ངོ་༣ ཉེས་ཁྲིམས་ཁ་སྐོང་སྨིན་དགོས་པར་ འཁྲུན་ཆོད་གྲུབ། 

༡༠.༢༽
གོང་གསལ་བསྐྱར་ཞིབ་ཀྱི་བཅུད་དོན་ཨང་༩.༣ པའི་ནང་དོན་ལྟར་ རྩོད་ཟླ་བསམ་གཏན་ཁོ་རང་གོ་གནས་ཅན་དང་ ཤེས་ཚད་ཅན་གྱི་མི་ངོམ་གཅིག་ཨིན་འདུག་པའི་ཁར་ ངག་བརྗོད་འབྲི་ཤོག་ ག་ར་ནང་ བཙན་དབང་དང་ བཙན་བསྐུལ་ཐོག་ལས་མིན་པར་ རང་དབང་དང་ དང་བླངས་ཐོག་ལས་ ཕུལ་ཡོདཔ་ཨིན་པའི་ ཚིག་དོན་ཐོག་ལུ་ རྩོད་ཟླས་ ས་ཡིག་རྐྱབ་འདུག་པའི་ཁར་ ངན་ལྷད་བཀག་སྡོམ་ལྷན་ཚོགས་ཀྱི་ངག་བརྗོད་འབྲི་ཤོག་ནང་འབད་རུང་ “་་་ད་ལྟོ་ཁྱོད་རང་གིས་ ག་ཅི་སླབ་མི་འདི་ ཁྲིམས་ཀྱི་འདུན་སར་རྩོད་བཤེར་འབད་བའི་སྐབས་ ཁྱོད་རའི་འགལ་ལན་འབད་ལག་ལེན་འབད་ནི་ཨིན། ཁྱོད་རང་ལུ་རྒྱབ་མི་གི་ཐོབ་དབང་ཡོདཔ་དང་ གལ་སྲིད་ག་དེམ་ཅིག་འབད་ རྒྱབ་མི་ཐོབ་མ་ཚུགས་པ་ཅིན་ གཞུང་གི་ཧོངས་ལས་ཁྱོད་ལུ་ རྒྱབ་སྐྱོར་གནང་ནི་ཨིན། You are heyeby warned that anything you say can be used against you in a legal proceeding. You have a right to a Jabmi. If you cannot afford a Jabmi, the Government will provide you with a Jabmi. ་་་”ཟེར་འབྲི་ཤོག་ནང་ཁ་གསལ་བཀོད་དེ་འདུག་པ་མ་ཚད་ ངག་བརྗོད་འདི་ བཙན་དབང་ ཡང་ན་ བཙན་བསྐུལ་ འོས་མེད་ཀྱི་ཤན་ཞུགས་ རྒྱུད་བསྐུལ་གྱི་ཐོག་ལས་མེན་པར་ ང་རའི་ དང་བླངས་དང་རང་དབང་ཐོག་ལས་ཕུལཝ་ཨིནམ་མ་ཚད་ ངག་བརྗོད་འདི་ ང་རའི་ཤེས་བཞིན་དང་དྲང་པོའི་ཐོག་ལས་ཕུལཝ་ཨིན་ཟེར་བཀོད་འདུག་པའི་གནད་ལས་ མཐོ་གཏུགས་པས་ཉོགས་བཤད་བཀོད་མི་འདི་ ངོས་ལེན་མཛད་ཐབས་མེད་པར་ འཁྲུན་ཆོད་གྲུབ།

༡༠.༣༽
གོང་གསལ་བསྐྱར་ཞིབ་ཀྱི་བཅུད་དོན་ཨང་༩.༤ པའི་ནང་དོན་ལྟར་ རྩོད་ཟླ་ཚེ་དབང་བཀྲིས་ཀྱིས་ སྤྱི་གཡོགཔ་གི་ ཀུན་སྤྱོད་རྣམ་གཞག་གམ་ བཟང་སྤྱོད་རྣམ་གཞག་གི་ འགན་འཁྲི་མ་བཟུང་བར་ རྩོད་ཟླ་བསམ་གཏན་ལས་ དངུལ་ཀྲམ་ ༡,༠༠༠,༠༠༠/-༼ས་ཡ་གཅིག༽ཐམ་པ་ལེན་ཏེ་ ཁེ་ཕན་བྱུང་བ་དང་ ཁེ་ཕན་བྱུང་བའི་ཐར་ བསམ་རང་ བྱིའུ་ཅུང་བཏོན་ཁང་གི་ ཁག་འབག་ལས་འགུལ་དེ་ གཞན་ལུ་མིན་པར་ བསམ་གཏན་ལུ་རང་ཐོབ་ཚུགསཔ་བཟོ་ནིའི་ དམིགས་ཡུལ་བཀོད་དེ་ རིན་བསྡུར་གསལ་བསྒྲགས་ མ་འབད་བའི་ལོ་ངོ་གཅིག་གི་ཧེ་མ་ལས་རང་ ཚེ་དབང་བཀྲིས་ཀྱིས་ བསམ་རང་ལས་འགུལ་གྱི་ གནས་ཚུལ་མ་ཚད་ བཟོ་བཀོད་དང་ རགས་རིས་༼Sketch༽ དེ་ལས་ སྒོང་རྡོག་ཚད་གཞི་ཚུ་ ག་ར་ བསམ་གཏན་ལུ་སྤྲོད་པ་བཞིན་དུ་ བསམ་གཏན་གྱིས་ ལས་འགུལ་འདིའི་སྐོར་ལས་ ཕྱི་རྒྱལ་ལས་སྡེ་དང་མཉམ་ ཞིབ་འཚོལ་འབད་དེ་ བྱིའུ་ཅུང་བཏོན་ཁང་གི་ བཀོད་རིས་དང་ གསལ་བཀོད་ བཟོ་བཀོད་ དེ་ལས་ སྒོང་རྡོག་གི་ཚད་གཞི་ཐོབ་ཡོད་མི་ཚུ་ ཚེ་དབང་བཀྲིས་ལུ་སྤྲོད་ཞིནམ་ལས་ ཚེ་དབང་བཀྲིས་ཀྱིས་ སྒོ་ནོར་ལས་ཁུངས་ཀྱི་ རིན་བསྡུར་ཡིག་ཆ་ནང་བཙུགས་པའི་གནད་ལས་ བསམ་རང་གི་ལས་འགུལ་འདི་ བསམ་གཏན་གྱིས་ཐོབ་ཡོད་པའི་ རྒྱབ་རྟེན་གྱི་སྒྲུབ་བྱེད་ཚུ་བྱུང་འདུག་པའི་ཁར་ རིན་བསྡུར་ནང་བཅའ་མར་གཏོགས་མི་ གཞན་ཚུ་དང་འཕྱདཔ་ད་ བསམ་གཏན་གྱིས་རིན་བསྡུར་གོང་ཚད་དེ་ སྒོ་ནོར་ལས་ཁུངས་ཀྱིས་ རིན་བསྡུར་གྱི་དོན་ལུ་ བཞག་ཡོད་པའི་ མ་དངུལ་ཚད་གཞི་དང་ ཅོག་འཐདཔ་སྦེ་ བཀོད་དེ་ཡོད་པའི་ དོན་ཁུངས་བཅས་བྱུང་བ་ལས་བརྟེན་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་ ༢༠༡༡ ཅན་མའི་ དོན་ཚན་ ༤༣(༡)(ཀ)(ག) དང་ དོན་ཚན་ ༤༣(༣) དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨(ག) དང་ དོན་ཚན་ ༡༡ པ་ལྟར་ རྩོད་ཟླ་ཚེ་དབང་བཀྲིས་ཀྱིས་ རྩོད་ཟླ་བསམ་གཏན་ལས་ ནང་གསུག་ལེན་ཏེ་ ཕན་གྲོགས་འབད་བའི་ ཉེས་ཁྲིམས་བཙོན་དུ་ ལོ་ངོ་གསུམ་དང་ ཟླ་ངོ་དྲུག་སྨིན་ཡོད་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༢༡༡ པ་ལྟར་ སྤྱི་ཚེས་༢༨.༡༢.༢༠༡༧ ལས་ སྤྱི་ཚེས་༨.༢.༢༠༡༨ ཚུན་ ཟླ་ངོ་གཅིག་དང་ ཞག་གྲངས་བཅུ་ཐམ་ དེ་ལས་ སྤྱི་ཚེས་༢༢.༨.༢༠༢༢ ལས་ སྤྱི་ཚེས་༧.༩.༢༠༢༢ ཚུན་ ཞག་གྲངས་བཅོ་ལྔ་ བཅས་བསྡོམས་ཏེ་ ཟླ་ངོ་གཅིག་དང་ ཞག་གྲངས་ཉེར་ལྔ་ དོ་དམ་འོག་ལུ་བཞག་མི་དེ་ཕབ་བཞག་སྟེ་ ཉེས་ཁྲིམས་ལྷག་ལུས་ ལོ་ངོ་གསུམ་དང་ ཟླ་ངོ་བཞི་ དེ་ལས་ ཞག་གྲངས་ལྔ་གི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༢༨.༡༢.༢༠༢༢ ལས་འགོ་བཟུང་ སྤྱི་ཚེས་༡༣.༥.༢༠༢༦ ཚུན་ ཉེས་ཁྲིམས་བཙོན་དུ་སྨིན་དགོས་པར་ འཁྲུན་ཆོད་གྲུབ།
༡༠.༣༽
གོང་གསལ་བསྐྱར་ཞིབ་ཀྱི་བཅུད་དོན་ཨང་༩.༥ པའི་ནང་དོན་ལྟར་ རྩོད་ཟླ་བསམ་གཏན་གྱིས་ རྩོད་ཟླ་ཚེ་དབང་བཀྲིས་ལུ་ དངུལ་ཀྲམ་༡,༠༠༠,༠༠༠/-༼ས་ཡ་གཅིག༽ཐམ་པ་བྱིན་པའི་ཐར་ བསམ་གྲུབ་ལྗོངས་མཁར་ བསམ་རང་གི་ བྱ་དང་བྱིའུ་ཅུང་བཏོན་ཁང་གི་ལས་འགུལ་དོན་ལུ་ རིན་བསྡུར་གསལ་བསྒྲགས་ མ་འབད་བའི་ལོ་ངོ་གཅིག་གི་ཧེ་མ་ལས་རང་ ལས་འགུལ་འགོ་འདྲེན་འཐབ་མི་ རྩོད་ཟླ་ཚེ་དབང་བཀྲིས་ལས་ ཚུལ་མིན་ཐོག་ ལས་འགུལ་སྐོར་ལས་ གནས་ཚུལ་ཐོབ་འདུག་པ་མ་ཚད་ རྩོད་ཟླ་བསམ་གཏན་གྱིས་ ཚེ་དབང་བཀྲིས་ལས་ ལས་འགུལ་དང་འབྲེལ་བའི་ རགས་རིས་༼Sketch༽ དང་ བཟོ་བཀོད་  གསལ་བཀོད་ དེ་ལས་ སྒོང་རྡོག་གི་ཚད་གཞི་ ག་ར་ཐོབ་སྟེ་ རྩོད་ཟླ་བསམ་གཏན་གྱིས་ ཕྱི་རྒྱལ་གྱི་བྱ་དང་བྱིའུ་ཅུང་ལས་སྡེ་དང་ མཁས་མཆོག་ཚུ་དང་མཉམ་ ཞིབ་འཚོལ་འབད་དེ་ ཐོབ་ཡོད་པའི་བཟོ་བཀོད་དང་ བཀོད་རིས་ཚུ་ ཚེ་དབང་བཀྲིས་ལུ་ སྤྲོད་ལེན་འབད་དེ་ གྲོགས་རམ་མམ་ མཐུན་འགྱུར་འབད་བའི་དོན་ཁུངས་བཅས་བྱུང་འདུག་པ་ལས་བརྟེན་ འབྲུག་གི་ངན་ལྷད་བཀག་སྡོམ་ བཅའ་ཁྲིམས་ ༢༠༡༡ ཅན་མའི་ དོན་ཚན་ ༤༢(༡)(ཀ)(ག) དང་ དོན་ཚན་ ༤༢(༣) དང་ འབྲུག་གི་ཉེས་འགེལ་ཁྲིམས་དེབ་དོན་ཚན་ ༡༨(ག) དང་ དོན་ཚན་ ༡༡ པ་ལྟར་ རྩོད་ཟླ་བསམ་གཏན་གྱིས་ རྩོད་ཟླ་ཚེ་དབང་བཀྲིས་ལུ་ ནང་གསུག་བྱིན་ཏེ་ ཁག་འབག་ལས་འགུལ་གྱི་ ཁེ་ཕན་བྱུང་བའི་ ཉེས་ཁྲིམས་བཙོན་དུ་ ལོ་ངོ་གསུམ་དང་ ཟླ་ངོ་དྲུག་སྨིན་ ཡོད་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༢༡༡ པ་ལྟར་ སྤྱི་ཚེས་༢༩.༡༢.༢༠༡༧ ལས་ སྤྱི་ཚེས་༢༡.༡.༢༠༡༨ ཚུན་ ཞག་གྲངས་ཉེར་གཉིས་དང་ སྤྱི་ཚེས་༢༢.༨.༢༠༢༢ ལས་ སྤྱི་ཚེས་༧.༩.༢༠༢༢ ཚུན་ ཞག་གྲངས་བཅོ་ལྔ་བཅས་བསྡོམས་ཏེ་ ཟླ་ངོ་གཅིག་དང་ ཞག་གྲངས་བདུན་ དོ་དམ་འོག་ལུ་བཞག་མི་དེ་ཕབ་བཞག་སྟེ་ ཉེས་ཁྲིམས་ལྷག་ལུས་ ལོ་ངོ་གསུམ་དང་ ཟླ་ངོ་བཞི་ དེ་ལས་ ཞག་གྲངས་ཉེར་གསུམ་གྱི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༢༨.༡༢.༢༠༢༢ ལས་འགོ་བཟུང་ སྤྱི་ཚེས་༢༡.༥.༢༠༢༦ ཚུན་ ཉེས་ཁྲིམས་བཙོན་དུ་ སྨིན་དགོས་པར་བྱེད་དེ་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་ཨང་༼ཐིམ་ཕུག་༢༢-༡༠༥༢༽ སྤྱི་ཚེས་༢༢.༨.༢༠༢༢ ཅན་མ་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༡༡ ཀ༽ པའི་དགོངས་དོན་ལྟར་ ཆ་གནས་ཧྲིལ་བུ་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ བསྟར་སྤྱོད་གྲུབ་དགོས་པར་ འཁྲུན་ཆོད་གྲུབ། 
༡༠.༤༽
གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་ འཁྲུན་ཆོད་གྲུབ། 
བཀའ་རྒྱ། 

ཁྲིམས་ཀྱི་འདུན་ས་ལས་ རྩོད་བཤེར་གྱི་སྐབས་ལུ་ རང་སོའི་བདེན་ཁུངས་སྦྲགས་ཏེ་ ཞིབ་པར་གསལ་ཞུའི་གོ་སྐབས་ཧྲིལ་བུ་གནང་གྲུབ་པའི་ཁར་ ཉེས་འདོགས་པ་དང་ རྩོད་ཟླ་ཚུའི་དོན་ལུ་ དབྱེ་བཤེར་རིམ་པར་མཛད་དེ་ འཁྲུན་ཆོད་ཀྱི་བཀའ་སྩལ་གནང་གྲུབ། 
རང་གིས་ལས་བྱས་རང་ལ་སྨིན་ཙ་ན། །བཟང་ངན་རང་ལ་རག་ལས་ཤེས་པར་བགྱི། །
དཔལ་ལྡན་འབྲུག་པའི་ཁྲིམས་ཀྱི་དགོངས་དོན་ལྟར་ རྩོད་ཟླ་ཚེ་དབང་བཀྲིས་ལུ་ ནང་གསུག་ལེན་པའི་ ཉེས་ཁྲིམས་ ལོ་ངོ་གསུམ་དང་ ཟླ་ངོ་དྲུག་སྨིན་ཡོད་མི་འདི་ སྤྱི་ཚེས་༢༨.༡༢.༢༠༡༧ ལས་ སྤྱི་ཚེས་༨.༢.༢༠༡༨ ཚུན་ ཟླ་ངོ་གཅིག་དང་ ཞག་གྲངས་བཅུ་ཐམ་ དེ་ལས་ སྤྱི་ཚེས་༢༢.༨.༢༠༢༢ ལས་ སྤྱི་ཚེས་༧.༩.༢༠༢༢ ཚུན་ ཞག་གྲངས་བཅོ་ལྔ་ བཅས་བསྡོམས་ཏེ་ ཟླ་ངོ་གཅིག་དང་ ཞག་གྲངས་ཉེར་ལྔ་ དོ་དམ་འོག་ལུ་བཞག་མི་དེ་ཕབ་བཞག་སྟེ་ ཉེས་ཁྲིམས་ལྷག་ལུས་ ལོ་ངོ་གསུམ་དང་ ཟླ་ངོ་བཞི་ དེ་ལས་ ཞག་གྲངས་ལྔ་གི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༢༨.༡༢.༢༠༢༢ ལས་འགོ་བཟུང་ སྤྱི་ཚེས་༡༣.༥.༢༠༢༦ ཚུན་ ཉེས་ཁྲིམས་བཙོན་དུ་སྨིན་དགོཔ་དང་ རྩོད་ཟླ་བསམ་གཏན་ལུ་ སྤྱི་གཡོགཔ་ལུ་ ནང་གསུག་བྱིན་པའི་ཉེས་ཁྲིམས་ ལོ་ངོ་གསུམ་དང་ ཟླ་ངོ་དྲུག་སྨིན་ཡོད་མི་འདི་ སྤྱི་ཚེས་༢༩.༡༢.༢༠༡༧ ལས་ སྤྱི་ཚེས་༢༡.༡.༢༠༡༨ ཚུན་ ཞག་གྲངས་ཉེར་གཉིས་དང་ སྤྱི་ཚེས་༢༢.༨.༢༠༢༢ ལས་ སྤྱི་ཚེས་༧.༩.༢༠༢༢ ཚུན་ ཞག་གྲངས་བཅོ་ལྔ་བཅས་བསྡོམས་ཏེ་ ཟླ་ངོ་གཅིག་དང་ ཞག་གྲངས་བདུན་ དོ་དམ་འོག་ལུ་བཞག་མི་དེ་ཕབ་བཞག་སྟེ་ ཉེས་ཁྲིམས་ལྷག་ལུས་ ལོ་ངོ་གསུམ་དང་ ཟླ་ངོ་བཞི་ དེ་ལས་ ཞག་གྲངས་ཉེར་གསུམ་གྱི་ཐད་ འཁྲུན་ཆོད་གནང་བའི་ཉིནམ་ སྤྱི་ཚེས་༢༨.༡༢.༢༠༢༢ ལས་འགོ་བཟུང་ སྤྱི་ཚེས་༢༡.༥.༢༠༢༦ ཚུན་ ཉེས་ཁྲིམས་བཙོན་དུ་སྨིན་དགོས་པར་ འཁྲུན་ཆོད་གནང་གྲུབ་པ་ལས་ སླན་ཆད་གཅོད་ཅིང་སྡོམ་པར་བགྱིའོ། ཞེས་གནམ་ལོ་ཆུ་ཕོ་སྟག་ལོ་ ཟླ་བཅུ་གཅིག་པའི་ཚེས་དྲུག་ལུའམ་ སྤྱི་ཚེས་༢༨.༡༢.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ།   
    ༼མཁས་དབང་བྱང་ཆུབ་ནོར་བུ༽          ༼པདྨ་དབང་ཕྱུག༽

